Ruucasi ooja istumaasi ivuaadana Suusi Cristo
ojootosada caimacai Suusi Cristo tavaagiamu

1 ! Gifladuiii Teoopilo aana arRuucasi dai casiant gaooji aana dai
gaaagidi vaasi istumaasi idui Aamadu istumaasi mamaatatuldifia
ASuusi oodami. Dai gaaagidi aana isducatai gaaaga ASuusi gaaa
duindaga dai isducatai ivuaadana * asta aidasi tasai agai tavaagiamu.
Aidasi maiquiaa ii ASuusi tavaagiamu aagidi agai guvucadadacada
Diuusi Ibaada gaojootosa istumaasi gaaagai isidufiiagi. Agai aragai vaa
ismaacada Aco vuvaitu ASuusi aaquioma abiaadara. ® Aidasi muu ASuusi
apamu duaaca dai agai vaa divia dai vuidara caquiva gaojootosa dai
goo coobai tasai aitu didividitai. Poduucai maasitu aSuusi isduaaca. Dai
aagadi ASuusi gaojootosa ismaasi siaaco taaanai Diuusi.

* Aidasi quiaa daacatadai ASuusi gaojootosa aamadu aagidi sai
maiiimana Jerusaleenaindara, dai potatadai:

—NaAnAracavurai aapima asta siaascada apadui ismaacada ganaagidi
Diuusi giflooga isiapadufiiagi, Agai vaa ismaacada ganaagidi aana.
> Saalicada AVuaana ganvapacoi suudagicada mosaapa chiaaqui
tasaicada vapaconicamu aapima Diuusi Ibaadacada sai agai ganaamadu
daaca agai. Poduucai divimu Diuusi Ibaada dai vaascara ganaamadu
aimardamu —astatadai ASuusi.

® Dai aidasi ganampaidacatadai agai Oliivosi giidiara taida
Aojootosicami itatadai ASuusi:

—Mamaatatuldiadami, ésivisi Arsiaascada vuvaida agai aapi
Aromamano vai camaitataaanaifia agai tanai Isireli davaariara dai
baiyoma aapi taaanadagi? —astatadai aojootosicami.

7Taida ASuusi aa noragi daida itatadai:

—Aapima maitaranvaatara masmaatacagi siaascada tomali istuigaco
idufiiagi gifnooca istumaasi aagi agai viaa saalicami siduniagi.

8 Siaascada tavaiiiagi Diuusi Ibaada aapima ganaamadu viaacamu
aapima guvucadada dai fiiooquimu gifivaatara siaasi tami Jerusaleenara
Acaasi aipacoga sicooli Jerusaleena, siaaco Judeea taagidu, dai gamai
davaariara vaasi siaaco Samaalia taagidu dai asta maacasi oidigi
ugidarioma —astatadai ASuusi.

? Aidasi caaagidi ASuusi imaasi tasai tavaagiamu. Dai quiaa taagigi
Aojootosicami tai divia Amo icomai dai iifia ASuusi tai camaivaamioma
taa Agai. '° Dai quiaa taagigi agai tavaagiamu dai todian duucai taa
gooca cacaali tooto yuucuscami vai abaana guuca. Agai dada aidasi
quiaa tasadimi ASuusi tavaagiamu. ' Dai potatadai:

—Cacaali Galileeara oidacami, {tuimasi mosguucacatai tavaagiamu
naeeyi? Agai vaa Suusi ismaacada tasai taAvaagiamu aapima

gansaagidaindara aApamu divimu poduucai isducatai taagigi aapima
aidasi tasai aAgai tavaagiamu —astatadai acacaali.

2 Tai iji Aojootosicami ami giidiaifidara Jerusaleenamu. Agiidi
miaanai caaca Jerusaleena para goo miil vaan caisapi aasi. > Aidasi
caaayi Agai Jerusaleenara goocua daama vaaquiAra tacaviaco taatasai.
Ami ganuulifiacatadai aAPiiduru, Jacovo, Vuaana, Aandarasi, Piili,
Tomas, Bartolomé, Mataivo, Axnmadu Jacovo Alfeo marada, aanmadu
Simuni ismaacada vuvaida aliditadai Aromamano, Aanmadu Uudasi
Jacovo suculida. ' Vaascatai agai ganampaidifia mamaadaragai
vaatara, Suusi susuuculida asnmadu dai Maria Suusi daada aamadu dai
aa ooqui AApA.

> Amo imidagai aidasi ganampagi avaavoitudadami tai saagida
caquiva APiiduru, ami daraajatadai Amo siento dan aAmo coobai oodami.
Taida APiiduru potatadai:

16 _Ginaaduni, poduucai gaaagaitadai siapaduiiiagi ismaacada
aaquioma aagai Davicaru guvucadadacada Diuusi Ibaada. Davicaru
aagai Uudasicaru. Uudasicaru Aragai ismaacada vuaa agai ismaacada
maisapicami baacai aASuusi. 7 Daida aramoco garaduiiicatadai dai
viaacatadai saalicami garaa duifidagara. '® Dai gasavaali namo davaarai
Atumifisicada ismaacada aa namaqui abaitaguucacami AUudasicaru
soimaasi iduucai agai. Tai Uudasicaru gasagia dai vaiguugu dai taapai
voocada tai vuvaaja ijida. '° Aidasi mai Jerusaleenara oidacami
Aselidama taatai adavaarai ismaacada itaiya alidi oodamicada Davaarai
aaracara. ° Poduucai ooja Davicaru liivruara Salmosi taagiducara
aagaitai Uudasicaru:

AAgi viaana vaaquida. Maitiipucana sioora ami oidacagi.
Dai siamai baimu saalicamigada.
Asduucai ooja Davicaru.

I Tanai aatama garsaagida oidaga aamoco cacaali ismaacada
garaamadu ajioopaifia vaas tasai aidasi daacatadai ASuusi aatama
garaamadu. ** Aidasi abiaadara AVuaana vacoi aASuusi garaamadu
ajioopaifia goovai asta aidasi tasai Agai tavaagiamu aatama
garsaagidaindara. Aliasi gaaagai isgaaga aatama Amoco goovai
saagidaifidara ismaacada naidi isduaaca Suusi vaida araagiadamicana
Suusi duaacarada aatama garaamadu —astatadai Piiduru.

3 Amaasi Aco vuvaitu gooca. Amoco Osee Barsavasi taagidu mai Justo
aagaifia AApA. Dai Agamai Matiia taagidu. * Dai aduucai gamamagi:

—Aapi caliodami Diuusi garooga, caa maata vaascatai iibaada.
Gartaagidaiii ismaacada idi vagoocai aco vuusaitu aapi * sai baana
saalicamigada Uudasicaru dai garsoicaifia idi aa duifidagiara ismaacada
garmaa aapi. Agai arDiuusi ootosadacatadai dai dagito gasaalicamiga
dai ii ami siaaco aacatadai alia soimaasi iduucai —asduucai gamamagi.

%® Dai tacavi daitu Amo tumifisi tai gamaita Matiia. Dai otoma vaana
Abaivustaama dan aAmoco ojootosicami.

! Aidasi aayi agaa siaa duudagai Pentecostési taagiducada

mosAamapAacara daraajatadai avaavoitudadami vaascatai amapai.
*Tai todian duucai gaa caidatu tavaagiaifidara apan caiti siaascada
cavami avaardagi dai vaasiaacatai gigiduli ami quiiyara siaaco
daraajatadai agai. > Amaasi gamaasitu Amo istumaasi tai maascami dai
aipaco daama daraiva ismaacada ami daraajatadai. * Tai divia Diuusi
Ibaada dai vaascatai avaavoitudadami anmadu daaca agai tai agai
ismaacadA maimaatacatadai ismaacada maa Diuusi Ibaada.

® Aida Jerusaleenara oidacatadai judidiu vaasi aipadara dai maiamo
fiooqui fioocaitadai dai alia siaa duutudai Diuusi. ® Aidasi caa agai
isgaa caidatu ganampagi ami siaaco daraajatadai avaavoitudadami dai
maitaa isducatai gantataagituagi caacatai isnamadutai fiioocai
fiooquidacada. 7 Dai vaascatai vupuiirutuan tada dai aipaco ganaagidi:

—Goovai ismaacada pomaa fiioocai arGalileeara oidacami. ® ¢Dai
ducatai aatama aamadutai caa aagi garfiiooqui? ° Tami daraaja oodami
Partiaindara, dai Meediaindara, dai Elamaindara, dai
Mesapotaamiaindara, dai Judeeaifidara, dai Capadusiaifidara, dai
Poontoaifidara, dai Aasiaifidara, '° dai Filijiaifidara, dai Panfiiliaindara,
dai Ejiipituaindara, dai Axmapacaraaifidara Apilica vaasoniomaifidara
Sirefii. Tami daraaja Aamoco Romainidara aapa dai aamoco Arjudidiu
vaavoitudaitai vaavoidaragada ajudidiu dai aa gia arjudidiu daadada
cascada arjudidiu goovai. ' Tami daraaja aapa oodami Carataaifidara,
dai Araaviaifidara dai vaascatai aatama caa isgariiiooquicada aagai
gocacaali istumaasi gagarducami istumaasi aagi Diuusi ivueeyi —ascaiti
Ajudidiu ismaacada ami dada.

12Dai vupuiirutuan tada dai aipaco gantacacai daida icaiti:

—¢Istuisi Apadui gomaasi? —ascaiti.

13 Dai aa mosparunai daida icaiti:

—AliA navaaconi goovai cascada pomaa fiioocai —ascaiti Aoodami.

14 Amaasi guuquiva abaivustaama dan gooca ojootosicami taida
APiiduru gagara fioo daida itatadai:

—Judeeara oidacami aamadu vaascatai ismaacada Jerusaleenara
oidaga maatavurai aapima idi dai caagavar caaca ismaacada ganaagida
iflaagai aana. '°> Aatama maitarnavaacoidada masducatai gantataagitoi
aapima. Tami oidacami mainavaacorai Aaqui quiaamoco tuustaamara.
1°1di aragai ismaacada aagidi Joeelicaru garaaqui aaduiiicaru. Agai
arDiuusi fiooquituldiadamigadacatadai dai pocaiti:

7 Pocaiti Diuusi: “Cayoga ugitacai oidigi divimu gifilbadaga dai
aamadu daacamu vaasi oodami aipaco oidacami.
Vaasi ganmaamara niooquimu aana ginvaatara.

Dai ganmaamara cacaali taagimu mui naana maasi istumaasi
mainaidi aa oodami.

Dai niooquida ihagai aana acacaaliocoidada coosigadara.

18 Amaasi ootosamu aana gifilbadaga vai aamadu daacana
gifipipiooniga.

Siagai niooquimu aana gifivaatara.

9 Tacavi tavaagiana gantaagidamu aana mui naana maasi istumaasi.

Dai oidigi daama gantaagidamu aana mui naana maasi aarai
aamadu tai, aamadu gapi cuubusi dai poduucai maatamu
aapima iscaugitia agai oidigi.

% Tucaagamucamu gotasai. Dai masaadai moaarai gaduuiiimu dai
gooquiArA aimu istuigaco divia agai Ataaanadami.

Dai vaascatai siaa duutuada agai.

21 Amaasi vaascatai ismaacada gifidaanadagi caagacara vuvaidamu
aana”, ascaiti Diuusi.

Ascaiti Joeelicaru.

*2 Caacavurai aapima judidiu ismaacada ganaagida ifagai aana. Suusi
arNasareetara oidacamicatadai dai agai aramo caali ismaacada maa
Diuusi gaa guvucadagai saida iduuna mui naana maasi gagarducami
aapima ganvuitapi dai idi maasicada Diuusi gantaagi isootoi aASuusi.
Vaasi imaasi caa maata aapima. * Vaascara aidamasi gantaagi ASuusi
maisatugai aapima dai taagi acacaali ismaacada maisiaa duutudai
Diuusi sai curusiaba siisana dai poduucai gatajai aapima muaaragai.
Vaasi imaasi camaatacatadai Diuusi. AAgi Agai capomaasi gatagito
AAqui abiaadara sai poduucai aApaduuna. ** Agai vaa Diuusi Apamu
duaacali ASuusi. Tomali Amo istumaasi maitistui issoobidagi ASuusi
isduaacagi, tomali muuquigami. * Dai aagai Davicaru ASuusi dai
poduucai ooja:

Vaascara naidi aana acaliodami Diuusi aana giiaamadu daja
ginisaalisa padara.

Gifinuucada agai vai tomali Amaadutai maisoimaasi ginvuiididi.

26 Cascada alia baigifialidi aana dai aagai ansai baigifialidi.

Cascada maiduaadicui aana istuma daivufiagi gifituucugacada
siaascadA muuquia aana.

*’ Damos aapi gifiDiuusiga maiviaamu gifiibadaga aa coidada ibaada
saagida.

Dai maitidagito issiaa tuidiagi gintuucuga.

Aana aragai ismaacada oigadai aapi.

8 Ginduaacaldamu aapi.

Aana ginaamadu aimarai aapi cascada alia baiginalidi aana.

Asduucai ooja Davicaru.

29 Ginaaduiii caaga maata aapima siaaqui muu garaduiii Davicaru dai

quiaa maasi masiaaco yaasa. *° Davicaru arDiuusi

fiiooquituldiadamigadacatadai dai caaga maatacatadai isDiuusi aagidi
vaasi gaibadacada sai amaadutai cajiudada arCristoca agai dai bajia
agai Davicaru saalicamigada. ' Idi vaa caaga maatacatadai Davicaru
naijadacan caitifla Aaquioma abiaadara cascada aagaitadai agai ASuusi
duaacarada daida icaiti maiviimu Cristo Ibaada coidada saagida tomali
maisiaa tuidimu tuucugada. ** Diuusi duaacali agai vaa Suusi dai
vaAscatai aatama arnaijadami vaasi imaasi. ** Diuusi vaidacai ASuusi
tavaagiamu sai sonuana daacana dai poduucai maa amo gaa saalicami.
Dai sivi ootoi ASuusi Diuusi Ibaada, poduucai isducatai ganaagidi ASuusi
oogada. Vaasi idi ismaacada naidi aapima dai caa Diuusi Ibaada idui.
34 Davicaru maitaragai ismaacada tasai tavaagiamu. Aagi Davicaru
icaiti:

Acaliodami Diuusi itatadai gifitaaanadamiga:

“Daacani gifisaalisa padara *° asta siaascada cabaidui aana vai

camaitistuidiagi vaamioma gasasaayu”.

Ascaiti Davicaru.

%0 Vaasi judidiu saalicada gaaagai ismaatacamudai isagai vaa Suusi
ismaacada siisa aapima curusiaba cadai Diuusi agai saida arCristocana
ismaacadA vaamioma taaanada agai oidigi daama —astatadai Piiduru.

37 Aidasi caa agaa gomaasi aayi soialiaragai dai tacacai agai aAPiiduru
aamadu Agaa ojootosicami:

—¢Tatumaa duuna? —ascaiti Aoodami.

38 Amaasi APiiduru aa noragi daida itatadai:

—Ama duucaiavar gantatagito dai camaisoimaasi ivuaada vai Diuusi
ganoigaldana vaasi gansoimaascamiga. Ganvapaconavurai aapima
vaascatai Suusi saalicamigadacada siDiuusi ootosamu galbadaga vai
ganaamadu daacana. *° Idi fiiooqui Araapima ganvaatara aamadu
ganmaamara dai agai ismaacada maacasi daraaja dai vaascatai
ismaacada acaliodami garDiuusiga vapaida alidio —astatadai aPiiduru.

“01di fiiooquicada Aamadu vaamioma aa fiiooquicada fiioo APiiduru
dai caaga maa fiooqui dai potatadai:

—Caagacaraavar vuvaaqui gaagavituldaragadaaindara noodami
soimaasi ivuaadami —astatadai aPiiduru.

1 Poduucai tudo vaascatai ismaacada aagi fiiooquida ganvapacoi.
Aida tasara urava para vaica miil oodami agaa ismaacada vaavoitudai.
*2Dai vaascatai apiavaavoitudai istumaasi mamaatatuldifia
Aojootosicami. Dai Amo tagitoidagai viaacana dai gamamadaifia
ganaampaiditai siuu duucu gaugia agadagi.

*3 Daida ivuaadana aojootosicami mui naana maasi gagarducami vai
vaascatai duduaadicuifia. ** Dai vaascatai ismaacada vaavoitudaitadai
saalicada caaga ganuraavacatadai dai amapai viaacatadai
ganvustuidaga. *° Dai gaagaraifia ganvustuidaga dai atumifisi
ATrvVAAScatai vaataracana. Isamaadutai vaamioma tagitocagi vaamioma

maacaifia agai. *® Dai vaas tasai ganampaidifia Agaa quinupaigadara
judidiu. Dai amapai gacuaadana quiiquiara baiganaliaracada dai tomali
amoco maivaamioma gaducada gaalidifia. *’ Dai vaascatai siaa
duutudaifa Diuusi dai vaasi oodami caagacara naidifia dai vaas tasai
ampaidimi Diuusi ismaacada cacaagacara vuvaidimi aamadu agaa
ismaacada cavaavoitudai.

! Amo imidagai coi gaasaco tasai taataidimitadai Piiduru aamadu

Vuaana amapai agaa quinupaigadara judidiu. Caaayi siuu duucu
gamamadaifia agai. > Vaas tasai ami dadaajaifia amo caali. Agai
maitistutuidina isaimardagi poduucai vuusai agai. Agaa
quiuupaigadaamu judidiu baa ajioopaina aa, dai dadaasaifia quitaagina
cAA tioodicara taagiducana sai gataanaifia tumifisi oidicami ismaacada
vaapaquidagi ami. ® Aidasi taa acaali soimaascada aPiiduru aamadu
AVuaana aidasi vaapaquia agaitadai agai agaa quiuupaigadara judidiu
tai Amo oidicami. * Amaasi vui nanaaava aPiiduru axmadu AVuaana
AcAAli taida APiidiru potatadai:

—GArvuidara inAnaaava —astatadai.

> Amaasi vui nanaaava acaali poaliditai isoida agai istumaasi. ® Damos
APiiduru potatadai:

—Maitan viaa tumifisi vaascara gaoidamu aana istuma viaa. Suusi
Cristo ismaacada Nasareetara oidacatadai guvucadadacada caquivani
dai aimarda —astatadai APiiduru.

7 Amaasi bai APiiduru acoocoada novida saalisa padara dai vanigi. Tai
bovasdara guupucatu aacasoda aamadu tataaanasigada. ® Amaasi taca
tual daa agai dai caquiva. Dai gaaagacai aimarai dai vaa Agaa aAnmadu
AgAA quiuupaigadara judidiu. Dai tuali dadaimi. Dai alia caaga
fiooquimi Diuusi vui. ° Dai canaiditai vaascatai iscaaimarai dai caaga
fiioocai Diuusi vui alia duduaadimu, '° dai camaitaa isducatai
gantataagituagi tomali istaiyagi naiditai iscadueeyi acoocoada. Caaga
maatacatadai agai isagai Aragai vaa ismaacada dadaajaina daida
taanaina oidicami agaa quiuupaigadara judidiu quitaagina tioodicara.

1 Caduaadacai acaali ismaacada maitistutuiditadai isaimardagi
mosaamadu aimaraina agai APiiduru anmadu AVuaana. Dai vaasi
aoodami camaitaa istumaasi gantataagituagi dai voopoi ami agaa
quiuupaigadaamu judidiu siaaco Solomoiii portaaligada taagidu. ' Dai
taagacai APiiduru isganampagi vaascatai potatadai:

—Aapima judidiu, étuimasi garnanaidi ducami isaatama aagi
duaaidamudai idi caali dai imitu garguvucadagacada siapa caa
tuutiacatai? '* Baiyoma Suusi guvucadadacada atdueeyi idi caali. Diuusi
maa gamara Suusi Adaasicami ismaacada vaamioma viaa guvucadagai.
Dai agai vaa Diuusi arDiuusigadacatadai aapa garadufii Avraafiicaru dai
Isaacaru dai Jacocaru. Dai Suusi Aragai vaa ismaacada taagi aapima
dudunucami. Dai aidasi dagitua agaitadai Pilaato ASuusi mosgajiaadara

vipieeyi aapima. '* Maiaagidi aapima isdagitomudai agai ismaacada caa
tuiga dai maitargapiar caatacami baiyoma aagidi aapima isdagitua agai
Amo gamuaacami. ** Poduucai muaa aapima ismaacada gamaacai
ibadagai utudui. Taida Diuusi duaacali agai coidada saagidaifidara,
vAasiaacatai idi aatama daraaja naijadami. '° Agai vaa Suusi
guvucadadacada bai guvucadagai idi caali ismaacada naidi dai maata
aapima. Vaavoitudai aatama dai idi caali Suusi guvucadadara cascada
cacaaga dueeyi goovai. Canaidi aapima iscadueeyi.

17 Giflaaduiii judidiu caaga maata aana isaapima aamadu
ganbaitaguucacamiga muaa ASuusi maicaaga maatacatai mastuma
vueeyi. ® Poduucai baidui Diuusi ismaacada aaquiacoga aagai
fiiniooquituldiadamigada. Agai vaa aagaitadai isalia soimaa taata
agaitadai ACristo. '° Cascada aAma duucaiavar gantataagito aapima dai
aagoavar suuligi gosoimaa voiyaiidara. Vaavoitudavurai Diuusi vai agai
ganoigaldana vaasi gansoimaascamiga amaasi Acaliodami Diuusi
baiganaaliatudamu. ?° Dai ganootosdamu Diuusi Suusi Apamu. Agai vaa
ArCristo ismaacada aaquiacoga Aco vuusaitu Diuusi aapima ganvaatara.
*l Vaascara tavaagiara viimu Suusi Cristo asta siaascada baidui Diuusi
VAAsiaAcatai istumaasi isducatai aagaitadai aaquiacoga
Afifiiooquituldiadamigada ismaacada aagi agai aco vuvaitu. *2 Poduucai
tudu aaquiacoga potatadai Moseesacaru garaadudnicaru: “Ootosamu
Diuusi amo niooquituldiadami aapima ganvaatara vaascatai aapima
ganaadunuma saagidaifidara poduucai isducatai gifiootoi agai aana.
Aagiadavurai vaasiaacatai istumaasi Agai ganaagiadagi. * Vaascatai
ismaacadAa maiaagidi Diuusi fiiooquituldiadamigada ugititudamu Diuusi
dai Aco vuvaidamu judidiu saagidaindara”, astatadai Moseesacaru.

24 Poduucai tudu vaasi Diuusi fifiiooquituldiadamigada Samueli
baigovacoga aagai istumaasi daivufiia agaitadai sivi. > Aapima
arcajiudada vaasi Diuusi fiifliooquituldiadamigada. Dai vaasi Afiiooqui
ismaacada ootoi Diuusi gafiiniooquituldiadamigacada araapima
ganvaatara. Dai vaasi istumaasi ismaacada Diuusi baidui ganaaduiicaru
aamadu Araapima ganvaatara. Dai asta ismaacada aagidi Diuusi
garadufii Avraafiicaru aidasi potatadai: “Aana baiaaliatudamu vaasi
oodami oidigi daama oidacami aapi gacajiudagacada”. 2° Aidasi
duaacali Diuusi gamara aapAaga ganootosi aapima sai baiganaaliatudana
masai aapima camaisoimaasi ivuaadana —astatadai Piiduru.

! Quiaa niooquiditadai aAPiiduru aamadu AVuaana aoodami tai
dada apapaali judidiu Aamadu abaitacaaacamigada agaa
quiuupiara sandaaru aamadu asaduseo. Asaduseo aragai ismaacada
maivaavoitudai duaacaragai. * Dai alia baacoi vaascatai
mamaatatulditai APiiduru aamadu AVuaana aoodami isduaacaradacada
ASuusi camaata vaascatai isoidaga duaacaragai coidada vaatara.
® Amaasi vui agai APiiduru aamadu aVuaana dai casi arurunococatadai

dai camaiaacatadai uruii isbai dufiiagi dudunucamiara cascada cuu
Agai asta siaadiqui. * Muidutai agai ismaacada gantagito caa afiooqui
vaavoitu. Vaasi ismaacada vaavoitu baitoma aayi taan miil, gocaaqui
aayi goaa cacaali.

> Dai siaadiqui ganampagi Jerusaleenara vaasi adudunucamigada
Ajudidiu aamadu apipiscali Aamadu amamaatatuldiadami Diuusi
saalicamigada. ® Dai ami daacatadai aapa Aanasi baitacaaacamigada
papaali, judidiu Aamadu Caifési, Aamadu Vuaana, anmadu Alijandaro,
aamadu vaasi ismaacada araadufida abaitacaaacamigada papaali. 7 Dai
vai APiiduru aamadu aVuaana dai araana tuutui dai tacacai:

—<¢Tuma guvucadagaicada dai voora saalicamigadacada ivueeyi
aapima gomaasi? —astatadai agai.

® Amaasi Diuusi Ibaada aamadu daacatadai aPiiduru taida aPiiduru
itatadai:

—Dudunucamigada dai pipiscaligada judidiu ° sivi casi gartacacai
aapima isducatai caagacara vuusai idi caali coocoada dai isducatai
dueeyi goovai. '° Aapima ganvuitapi aagamu aatama vai maatana
vaascatai Isireliara oidacami. Idi caali vaascatai aapima ganvuitapi
caaca caduaadacatai Suusi Cristo guvucadadacada. Agai aragai vaa
ismaacada Nasareetara oidacatadai dai aapima siisa curusiaba tai Diuusi
duaacali coidada saagidaifidara. ' ASuusi apan ducami aodai ismaacada
siooma gaaagai Amo vaaqui vaatara dai aapima apan ducami
Abaabaquitadami ismaacada gajiaadara viaa aodai. '? Diuusi ootoi
ASuusi Cristo oidi daama sai AAgi Agai viaacana guvucadagai
iscaagacara vuviaadagi vaasi oodami oidi daama oidacami. Maitiipu
Amai vaasi oidigara ismaacada viaa guvucadagai iscaagacara
vuviaadagi oodami —astatadai APiiduru.

13 Amaasi taa adudunucami APiiduru aamadu AVuaana dai maata taa
isacacaali maitavapi daraiva oojiara dai maitarmamaatatuldiadami dai
vaascara maiduduaadimu nifiio. Daida aAdudunucami maitaa istumaasi
gantatagituagi. Dai amaasi maata taa sidi aragai ismaacada aamadu
ajioopaifia ASuusi. '* Dai acaali ismaacada cadueeitadai ami aamadu
caaacatadai APiiduru anmadu AVuaana cascada maitistutuiditadai
adudunucami isvuidara fiioocada tomali amo fiiooqui. > Daida
adudunucami aagi gaaataga aliditadai cascada ootoi Aojootosicami sai
vuvaacana ampaidaragiaifidara, '° daida icaiti:

—¢Taduuna gocacaali? Caa maata vaascatai Jerusaleenara oidacami
sida idui gocacaali idi istumaasi gaducami dai maitistutuidi aatama
ispotaiyagi ismaitarvaavoi. '” Abaacatamu aatama vai sivi abiaadara
camaiaagidifia goovai tomali amaadutai istumaasi ivuaadana aSuusi dai
istumaasi gamamaatatuldifia Agai vai camaivaamioma aipaco imana idi
maasi —ascaiti adudunucami.

18 Amaasi vai adudunucami aPiiduru anmadu aAVuaana dai aagidi sai
camaiaagaina istumaasi ivuaadana ASuusi dai mamaatatuldina.
Y Damos aa noragi aAPiiduru aamadu aVuaana daida itatadai:

—¢Tuma tatagitoi aapima baisi arcaagai Diuusi vaatara isganaagida
aatama aapima dai maiaagidagi Diuusi? *° Mosmaibaiga ismaiaaga
aatama tastuma naidi aatama dai caa —astatadai aAPiiduru aamadu
AVuaana.

21 Baitoma vaasi Aoodami caaga fiifiio Diuusi vaatara duaadacai
acoocoada cascada adudunucami alia aabaiditadai Aoodami cascada
maitapanaalidi isgaviaarsagi APiiduru aanmadu AVuaana dai mosabaqui
dai dagito sai iimana. ** Acaali ismaacada cadueeyi Diuusi
guvucadadacada viaacatadai vaamioma isgoo coobai uumigi.

3 Amaasi cadagitocai agai aAPiiduru anmadu AVuaana agai mosiji
maAAca siaaco daraajatadai aaadunda dai vaasi aagidi istatadai
Abaitaguucacamigada papaali aamadu judidiu pipiscali. * Aidasi caa
Agai imaasi vaascatai amapai daanai Diuusi daida icaiti:

—Garcaliodamiga Diuusi, aapiapa arDiuusi ismaacada idui tavaagi
dai davaarai dai gaa suudagi dai vaasi istumaasi. * Gapioofiiga
Davicaru aagai istumaasi aagidi aapi sai aagana dai pocaiti:

¢Tuisida bacocoi vaasi oodami naana maasi fiioocadami Diuusi vui?

¢Dai tuisi tatagitoi Aoodami mui naana maasi maicacaagaducami?

%6 prarai oidigi daama oidacami aAamadu aa baitaguucacami
ganampagi dai fiooquiada agai Diuusi Aamadu Cristogada.

27 Sanlicada Arvaavoi istanai Jerusaleenara ganampagi Eroodasi
aamadu Ponsio Pilaato aamadu judidiu dai aa ismaacada maitarjudidiu
dai vuidara suuli gamara Suusi ismaacada maisoimaasi idui dai Aco
vuusaitu aapi garDiuusiga. *® Gomaasicada idui agai vaasiaacatai
ismaacada ipali aapi garDiuusiga siapaduiiagi. * Sivi gargaviarsa
agaitadai adudunucami cascada garmaacafii aatAma gapipioofiga
guvucadagai tatai fiioocadagi gafiiooqui maisiu duaadimudacada. * Dai
duduaaididagi Acoococoidada gaguvucadagacada daida ivuaadagi
istumaasi gagarducami gamara Suusi guvucadadacada. Agai vaa Suusi
ArgAaAco vuusaida aapi —ascaiti aAaaduida vaavoitudadami.

31 Aidasi canaato mamagi agai gigivuli aquii siaaco daraajatadai agai
tai divia Diuusi Ibaada vaascatai aamadu dai poduucai
maiduduaadicuitai aagaifia agai Diuusi fiiooquida.

*2Dai camuiducatadai vaavoitudadami dai vaascatai viaacatadai amo
tagitoidagai. Dai vaascatai Amapai viaacatadai ganvustuidaga cascada
tomali Amaadutai maiaagaina siagai artuidada Amo istumaasi.

33 Vaascatai Aojootosicami apiaaagaifia siooma guvucadagaicada Suusi
duaacaragada vai Diuusi caagacara naidifia vaascatai. ***° Vaascatai
ismaacada viaacatadai dadaavarai isbaabaqui Aapa gaagaraina agai dai
vuaapaifa Atuminsi. Dai maacaifia Agai Aojootosicami Atuminsi.

Atumifisi Arvaascatai vaataracana. Isamaadutai vaamioma tagitocagi
vaamioma maacaifa agai cascada vaascatai viaacana istumaasi tagito.
* Dai ami agai aamadu daacatadai amo caali Levicaru cajiudada agai
Osee taagiducatadai. Agai ArSipiliara vuusaicami. Taida aojootosicami
Bernabé taatai ismaacada itaiya alidi amo baialiatudadami. *” Agai
gagaara Amo davaarai ismaacada viaacatadai agai dai vuaapi atumifisi
Aojootosicami.

! Dai ami daacatadai aApa amai caali Ananiiasi taagiducami dai

Safira taagiducatadai ooniigada. Dai vagoocatai viaacatadai agai
Amo davaarai dai gagaara. > Acaali aa maa Atumifisi Aojootosicami
ducami iscavaasi taagidamudai dai viidada viaa aagi gavaatara. Dai
aoofiigada maatacatadai aapa. * Amaasi itai aPiiduru:

—¢Ananiiasi tuipasi dagito isvaquiagi ADiaavora gaibadagara dai
gayaatagitu Diuusi Ibaada vui? Aapi aa viaa tumifisi AAgi gavaatara
masmaacada gaaa namaqui gadavaaragacada. ¢ éMaitisi arvaavoi isaapi
argatuidacatadai adavaarai? Dai aidapasi gagaara adavaarai émaitisi
Arvaavoi isaapi argatuidacatadai atumifisi? ¢Tuipasi podui? Yaatagi
aapi Diuusi maisiu oodami —astatadai aPiiduru.

> Moscaa aAnaniiasi gomaasi dai muucucatai gai. Dai vaascatai
ismaacada mai gomaasi saalicada duduaadimu. ® Amaasi dada aamoco
gagaali dai caaga biisa amuuquiada dai baacai dai yaasa.

7Vaica ooracada vaa Ananiiasi oofiigada maimaatacatai agai
istumaasi apadui cunaadacada. 8 Taida aPiiduru itatadai:

—Ginaagidafii, éacaaquicada masgagaara adavaarai? —astatadai
APiiduru.

—Aja, acaaquicada —astatadai aooqui.

® Amaasi APiiduru itatadai:

—¢Tuimasi pomaasi gantatagito aapima isyaatagidagi Diuusi Ibaada?
Quiidigaifidara iimai ismaacada baacai dai yaasa gacuna. Dai sivi aapi
gabaaquia agai Aapa —astatadai APiiduru.

19Tai agai otoma muu dai aacasoda abaana gai agai APiiduru. Amaasi
vaapa agagaali dai taa Aooqui muuquiada dai vuusaitu dai maa yaasa
cunada abaana. ! Tai alia duduaadimu avaavoitudadami aamadu
vAaAscatai ismaacada mai gomaasi.

12 Mui istumaasi gagarducami ivuaadana aojootosicami noodami
saagida dai vaascatai ganampagi ami AgAA quiuupiara siaaco Salomofii
portaaligada taagidu. ** Tomasi tomali namaadutai maitipaliditadai
isganampaidagi avaavoitudadami aamadu vaascara caaga nioocaitadai
Agai vaatara. '* Muidutai cacaali aamadu ooqui vaavoitu isSuusi Cristo
ArcaAagacAra vuviaadami. '° Amaasi vuvaitu aoodami coococoidada
caayana dai vopoicariara tuaa dai vapaacosiara sai siuu duucu
daivufiiagi APiiduru sai tomasi mosacaasi aacagida aana tomasi
amaadutai daama. '® Vaasi miimianai aali quiiquiaifidara daivimi

muidutai Jerusaleenara vuucati coococoidada anmadu aa ismaacada
alia soimaa taatamituldi ADiaavora tataaafiicaruda tai vaascatai
dudueeyi Diuusi guvucadadacada.

7 Amaasi abaitacaaacamigada papaali judidiu aAamadu vaasi asaduseo
ismaacada uraavacatadai Abaitacaaacamigada papaali vui baacoi
Aojootosicami. '® Dai vui Agai dai maamaisa. ' Damos tucara divia Amo
Diuusi taaafiicaruda dai cuucupioco cuucuparagada amaisacarui dai
vuvaitu aojootosicami daida itatadai:

20 _Timivurai dai aAgaa quiuupaigadara judidiu guuquiva dai ami
aagida roodami isducatai istutuidi agai isoidacagi vaascara Diuusi
aamadu —astatadai.

21 Amaasi caacai aojootosicami imaasi, siaadiqui Aaqui vaapa agaa
quiuupaigadara judidiu dai aagidi Acoodami Diuusi fniooquida.

Vaida abaitacaaacamigada papaali aamadu ismaacada uraavacatadai
poaliditadai isquiaa maisacariara daraajatadai aojootosicami cascada
ampagi Agai Avaamioma tataaanadami. Agai arpipiscali judidiu. Dai
gooquiAra ootoi sandaaru sai vuaapana maisacaruifidara aojootosicami.
22 Aidasi aayi asandaaru maisacariara maitaa Aojootosicami, # dai
Apamu aa suuli dai maa potatadai:

—Caaga cuucupi vaasi cuucuparagada amaisacarui dai vuidara guuca
asandaaru dai nuucada. Amaasi cupioco Agai tatai tomali Amoco maitaa
tuucavi —astatadai asandaaru.

24 Amaasi caacai imaasi abaitacaaacamigada AgaA quiuupiara
sandaaru aamadu abaitacaaacamigada papaali judidiu asanmadu aa
papaali tataaanadami aipaco gantacacai daida icaiti:

—¢Istumaasi daivuifiia agai vaasi gomaasicada? —ascaiti.

5 Tai amaasi divia Amo caali dai potatadai:

—Acacaali ismaacada maamaisa aapima Agaa quinupaigadara judidiu
guucacatai mamaatatuldi Aoodami —astatadai acaali.

%6 Amaasi ii Abaitacaaacamigada agaa quiuupiara sandaaru aamadu
sandaaru dai vuaa. Damos alia aabaiditadai asandaaru aAoodami
ismaicarsagi agai cascada maisoi vuimi Aojootosicami. ? Amaasi vuaa
dai vuitapi tuutui Avaamioma tataaanadami taida abaitacaaacamigada
papaali judidiu potatadai:

28 _Sanalicada gandai aatama masai camaitaaagidifia Suusi Cristo
mamaatatuldaragada. éMostuma dui aapima? Camaatatuli aapima vaasi
Jerusaleenara oidacami ganmamaatatuldaraga. Dai aatama gapiara
garsusuuligai gamuaatudacai Acaali ismaacada Suusi aagai aapima
—astatadai abaitacaaacami.

29 Amaasi APiiduru aAamadu aa ojootosicami ismaacada oi Agaa
quiuupiaindara fifiio daida itatadai:

—Aliasi gaaagai isaagida aatama Diuusi aapaga sioodami. *° Aatama
quiaa vaavoitudai garaaduficaru Diuusigada. Agai Apamu duaacali

ASuusi. ASuusi Aragai ismaacada gatajai aapima curusiaba siisaragai dai
muaaragai. *! Tai tavaagiamu vafligi Diuusi ASuusi dai saalisa padara
dai saida artaaanadamicana daida Arcaagacara vuviadamicana vaida
istuidana aatama judidiu isama duucai gartatagituagi dai camaisoimaasi
ivuaadagi dai poduucai garoigaldamu Diuusi garsoimaascamiga. > Dai
vAAsi imaasi arnaijadami aatama aamadu Diuusi Ibaada ismaacada
ootoi Diuusi sai vaascatai aamadu daacana ismaacada aagiditai caa
—astatadai aPiiduru.

3 Amaasi caacai agaa gomaasi alia baacoi dai cooda aliditadai.

3* Amaasi caquiva Amo sonara caaacami Gamalieli taagiducami. Agai

Aramo fariseo daida armamaatatuldiadami Diuusi saalicamigada. Dai
vaasi aoodami alia siaa duutudaifia. Dai Agai gatajai masai vuvaidana
laachi Aojootosicami. *> Dai otoma potatadai agai agaa tataaanadami:

—Gifaadufi, aatama arjudidiu, gantagitovar naida masduniagi
gocacaali. *® Gantagitovurai aapima catavapi apadui isoidacatadai amo
caali Teudasi taagiducami. Dai pocaititadai saida aramo caali gaa
guvucadagai viaacami tai oi maaco siento cacaali. Matai muaa. Tai
vaAscatai ismaacada oidatucuitadai vaasi aipaco iji. Dai vaasi ugidagai.
% Dai gooquiara aidasi gatajai agaa taaanadami acaldaragai oodami
oidacatadai amai caali Uudasi taagiducami agai arGalileeara
oidacamicatadai. Tai muidutai oi. Matai muaa aapa. Dai vaascatai
ismaacada oidatucuitadai aipaco iji. *® Cascada aana anganaagidi masai
dagitona idi cacaali. Maitavar oifiiada. Siadufiiada gomaasi Aramo
istumaasi ismaacada ivueeyi oodami vaasi ugitimu goovai.
¥ Siaduniaada gomaasi Aramo istumaasi ismaacada ivueeyi Diuusi
siaadara istuidacai ugititudana aapima. Gantagitovar naida maisiu
soimaasi ivuaada Diuusi vui —ascaiti Gamalieli.

*0Tai vaascatai bai aa isducatai aagidi AGamalieli. Amaasi vai agai
Aojootosicami. Dai gaviaacarai sai camaivaamioma fiioocaifia Suusi
vaatara. Dai gooquiara dagito sai iimana. ** Aojootosicami vuvaacacai
vuitapiaindara Avaamioma tataaanadami baiganaliatugai dagitocai
Diuusi issoimaa taatagi agai gaaagiditai ASuusi mamaatatuldaragada.
*2Dai vaas tasai gamamaatatuldifia agaa quiuupaigadara judidiu dai
quiiquiara dai gaaagidifia isSuusi Cristo Aragai ismaacada Diuusi aco
vuusaitu saida Aracaagacara vuviadamicana.

6 ! Amaasi tuigaco vaamioma muidaimi avaavoitudadami dai agai

ismaacada fiioocaitadai giliego niooquida aagidi Aojootosicami sai
Agai ismaacada fioocaitadai judidiu fiiooquida maicaaga oidi cuaadagai
avipiuudu giliego gataacogiditai cuaadagai vaas tasai. ? Taida
Abaivustaama dan gooca ojootosicami aagidi avaavoitudadami sai
ganampaidana dai potatadai:

—Maitaaagai isdagitocai gaaagiada aatama Diuusi fiiooquida, cascada
maitistutuidi aatama isgantaacogiadagi cuaadagai. * Cascada garaaduiii,

gaagavurai aapima cuvaracami cacaali gansaagidaindara ismaacada
sastuduga dai aagiadagi Diuusi Ibaada dai vaascatai siaa duutuadagi dai
nuucatulda idi aa duifidagai. * Aatama apiagamamadada ragai dai
apiagamamaatatuldiada ragai Diuusi fiiooquida —astatadai agai.

> Tai vaascatai bai aa dai naidacai aco vuusaitu Tiivaiii agai alia
caaga vaavoitudai dai aagidi Diuusi Ibaada aamadu Piili, aamadu
Porocoro, aanmadu Nicanoro, aamadu Tiimoii, Anmadu Parameenasi,
aamadu Micuraasi amo caali Antioquiiara oidacami ismaacada
Aaquioma vaavoitudaina judidiu vaavoidaragada dai sivi cavaavoitudai
Suusi Cristo. ® Matai vaascatai vaidacai siaaco daraajatadai
Aojootosicami tai Agai gamamaagi dai daama darai gannoonovi.

7 Dai vaasi aipaco ii Diuusi fiiooquida. Jerusaleenara vaamioma
muidaimi avaavoitudadami dai muidutai Apapaali judidiu vaavoitu
AADA.

8 Tiivani aramo caali ismaacada Diuusi caagacara naiditadai. Dai agai
viaacatadai guvucadada Diuusi Ibaada. Cascada ivuaadana agai mui
naana maasi gagarducami aoodami saagida. ° Amaasi dada Aamoco
cacaali amo judidiu quiuupaigadaaifidara. Aquiuupai arcacaali
vaataracatadai ismaacada aaquioma aa oodami gansosoiga duucai
viaacana dai sivi camosajioopaitadai Agai, dai aa Sirefiiaindara, dai
Alijandariaindara dai Silisiaifidara, dai Aasiaifidara dai alia fifiio
ATiivaii vui. '° Tiivafi fiioocaitadai maatadagaicada ismaacada maa
Diuusi Ibaada, cascada camaitistutuiditadai agaa isvaamioma vuidara
suuligiagi. ' Amaasi Agaa aa namaqui aa sai potaana sai caa agai
isTiivani soimaa fiioocai Moseesacaru mamaatatuldaragada vui dai
Diuusi vui. ? Dai poduucai sisiolitu agai Aoodami aamadu apipiscalli,
aamadu amamaatatuldiadami Diuusi saalicamigada. Dai vaascatai
vuidara suuli ATiivani. Dai bai. Dai baacai Avaamioma
tataaanadamigada ajudidiu vuidara. '* Amaasi aAapApa gaa Agai aa
yaatavogami saida itaana:

—Idi caali vaascara vui nioocaina AgaA quiuupai siaaco siaa duutudai
aatama Diuusi. Dai vaascara vuidara caatacana Moseesacaru
saalicamigada. '* Caaatata aatama iscaiti Tiivafi sai ASuusi ismaacada
Nasareetara oidacatadai daituda agaitadai AgaA quiuupai. Dai
garmaatatulda alidi Amamaasi vaavoidaragai ismaacada maiapa maasi
ismaacada garvii Moseesacaru —ascaiti Ayaatavogami.

1> Amaasi atataaanadami aamadu vaascatai ismaacada ami
daraajatadai taagacai ATiivani gantagito taa isapa maasi vuivasada amo
Diuusi taaafiicaruda.

7 ! Amaasi abaitacaaacamigada papaali judidiu itatadai aTiivadi:
—¢Baisi Arvaavoi vaasiAcatai imaasi? —astatadai.
*>Tai agai aa noragi daida itatadai:

—Caaga baigifnaliaracada gannaidi aana aapima ginaadufi aamadu
tataaanadami. Gificaacavurai. Diuusi garooga aragai ismaacada
vaamioma viaa guvucadagai istomali Amo amai. Dai gamaasitu
garadufii Avraaficaru vuitapi aidasi quiaa oidacatadai agai
Mesopotaamiara aidasi maiquiaa ii Agai Araanamu dai maaca oidaca
agai. ° Dai potatadai: “Dagitoiii gadavaaraga aamadu vaasi gaaaduiii dai
imi nai aana gataagidana oidigi pasiaaco oidacagi”, astatadai Diuusi
AAvraafiicaru. * Taida AAvraaiii vuusaida Calideeaifidara dai ii
Araanamu dai ami oidaca agai. Tai gooquiara muuida oogada. Tai vuaa
Diuusi AAvraaiii tami idi davaariara siaaco oidaga aapima sivi. ° Dai
maioi tomalaachi davaarai tami tomali siaaco caisa agai. Dai vaascara
caaagiditadai Diuusi isoida agai. Sai siaascada muquiaa Agai saida
Arcajiudada vaataraca agai. Aida AAvraafii maiquiaa maamaracatadai.
® Dai aagidi aapa Diuusi aAAvraani sai cajiudada oidaca agai maacasdara
oidacami duucai gadavaaragana dai sai soiduucai oidaca agai dai masai
soiduucai naijada agai agai maaco siento uumigi. ” Dai potatadai Diuusi
AApA: “Soimaa taatatuldamu aana aAgai ismaacada taaaiia agai aa
duifidagai gansosoiga duucai dai gooquiara vuvaaquimu gacajiudaga
abiaadara dai gifisiaa duutuadamu agai idi davaariara”, astatadai
Diuusi. ® Diuusi baidui Amo fiiooqui Avraaficaru aamadu. Dai tajai sai
iquiitana gatuucuga dai poduucai tagitocana ismaacada aagidi Diuusi.
Cascada aidasi vuusai Isaacaru Avraanicaru marada bo mamacova
tasaicada poduucai iquiita Avraanicaru Isaa aapa, dai poduucai idui
AApA Isaacaru gamara Jacocaru dai Jacocaru podui aapa abaivustaama
dan gooca gamaamara ismaacadaaifidara vuvaaja vaasi judidiu.

® Garaduiii Jacocaru maamarada alia caadai gansuculi Osee cascada
gagaali agai AOsee aa cacaali sibaaadara oidacami tai agai baacai AOsee
Ejiipitu davaariamu dai gagaali Potifara. ' Dai agai alia soimaa
taatamituldifia AOsee dai maisa. Dai vaascara Diuusi aamadu
daacatadai AOsee dai caagacara vuusaitu maisacaruaifidara, dai maa
saituducami tagitoidagai. Paraoni caagacara naiditadai AOsee, Diuusi
poduucai ipali cascada. Paraoni arrai Ejiipitara dai dai agai AOsee ali
mooyi sai soifla taaanaifia ami davaariara dai Paraoni quiidiara aapa.

! Amaasi divia gaa biuugigai tai alia soimaa taata Ejiipitara oidacami
aamadu Canaanara oidacami. Dai garaadufiicaru aaqui oidacami
ismaacada Canaanara oidacatadai camaitatagaitadai istumaa ugiagi.

12 Aidasi mai Jacocaru isoidacatadai taligi Ejiipitara gaamucu ootoi
gamaamara. Agai argaraaqui aadunicaru. Dai Agai tomali Amo imidagai
maiquiaa ajioopaifa Ejiipituamu. Dai aidasi taa agai AOsee Ejiipitara
maimai sida arsuculidacatadai. '* Dai gooquiara Apaamu iji agai taida
aagidi AOsee sioora agai. Dai poduucai mai AParaoni istuma
oodamicatadai AOsee. '* Amaasi AOsee ootosi fiiooqui gaooga Jaco sai
dividana vaasi maamarada aamadu, vaasicada arvai coobai dan

Tepehudn del Norte ©La Liga Biblica 1981



15 HECHOS 7

baivustaama dan taamacatadai agai. '> Poduucai ii Jaco Ejiipitara
oidatu. Dai gooquiara movaasi muu. Dai movaasi coi AApA aa
garaaduiiicaru. '® Tai gooquiara Acajiudada vuucai ganaadufiicaru ooda
Siqueemamu dai yaasa Atajoovai ismaacada savaali AAvraafiicaru
AAmori maamarada Siqueemara.

17 Aida tuigaco cayooga aayitadai istumaasi ismaacada bai duitadai
Diuusi Avraafiicaru aamadu vaasi gatagitoidacada. Dai ajudidiu
ismaacada Ejiipitara oidacatadai alia muidaimi dai saalicada muida.

18 Aida utuudama daiva Ejiipitara amo baitacaaacami dai agai
maimaatacatadai AOsee. '° Dai idi baitacaaacami naana duucai
vupuiirumada aliditadai garaadufiicaru dai alia soimaasi ivuiididitadai
dai dadaagitoldi cacaali maamarada daadadaaifidara utu vuvaaquiada
sai coona. ?° Aidasi gataaanaitadai abaitacaaacami maicaa tuigacada
aida vuusai Moseesa. Aliducatai abiaadara baigaaldacai taa Diuusi.
Taida adaadada nuucagi ganquiiyara vaica masaadai. ** Aidasi
caviaacatadai adaadada isvuusaidagi AMoseesa quiidiaifidara
camaitistutuiditai isastuagi taida aooqui Paraofii marada bai dai gaali
gamara duucai. ** Cascada mamaatatuldifia Ejiipitara
mamaatatuldiadami AMoseesa vaasi istumaasi mamaatacatadai
Ejiipitara oidacami. Dai caaga maata fiioocai AMoseesa dai alia
saituduga AApA.

3 Aidasi caviaacatadai AMoseesa goo coobai uumigi diviji agai
Ajudidiu Goosiena, agai arjudiucatadai aapa cascada. ** Dai ami taa
AMoseesa amo caali Ejiipitara oidacami ismaacada soi vuaadatadai Amo
judiu. Dai soifna aliditadai AMoseesa Ajudiu cascada muaa agai Acaali
Ejiipitara oidacami tai aduucai aa noragi ismaacada soimaasi
ivuaadatadai agai. > Moseesa poaliditadai isajudidiu camaatacatadai
isDiuusi ootosa agai Agai sai vuvaidana aoodami Ejiipituaifidara dai
VAASCArA maimaatacatadai agai. 2° Dai siaadiqui taa AMoseesa gooca
judidiu vai aliasi gancocoodaitadai dai agai baiaaliatuda alidi cascada
itatadai: “Aapima aramo oodami étuimasi soi ganvueeyi?” astatadai.
7 Amaasi agai ismaacada soi vueeyi agamai nuituca Moseesa daida
itatadai: “éToora gadai aapi taaanadami duucai dai dunucami duucai
aatama garvaatara? *® ¢Gifimuaa pasialidi aana aapa poduucai
pasduucai muaa aapi tacavo AEjiipitara oidacada?” astatadai. *° Tai
maaida AMoseesa caacai iscaiti Acaali. Dai vuusai Ejiipituaindara dai
maacasi ii Madianamu. Dai ami oidacatu maacasdara oidacami duucai.
Dai maamarai gooca.

* Dai cadaivunucai goo coobai uumigi, ami oidigana miaanai agiidi
siaaco Sinai taagidu, gamaasitu Amo Diuusi taaafiicaruda AMoseesa
vuitapi taiyara ismaacada maacatadai amo uusi iipuadara. 3! Taida
AMoseesa maitaa isducatai gatagituagi taagacai gomaasi. Dai aidasi
miaadara caquiva agai dai caagioma naida agai, caa agai Diuusi

fiooquida ismaacada itatadai: ** “Aanaana arDiuusigada gaaaqui
aadunicaru Avraaficaru aAamadu alsaacaru aamadu Jacocaru”, ascaiti
Afiooqui. Amaasi AMoseesa gigivuquimi duaadimucai dai camaitapaali
isvui nanaavagi vaamioma. * Taida Diuusi itatadai AMoseesa: “Movai
pAsiaaco caaca aapi godavaarai Aracovai ginvuusaida cascada uupasani
gasusuusaca dai poduucai siaa gifiduutuda. ** Aana caa maata siaa
soimaa taataca vaasi giimaamara Ejiipitara oidacami, aana caa isaijigai
Agai cascada tavai aana dai caagacara vuvaida inagai. Imifii tudu
gaootosamu aana Ejiipituamu”, astatadai Diuusi fiiooquida aAMoseesa.

* Tomasi AMoseesa aadufida maicaagacara naiditadai AMoseesa dai
potatadai: “éToora dunucami dai taaanadami duucai gadai?” astatadai.
Vaascara Diuusi ootoi AMoseesa taaanadami duucai dai caagacara
vuviadami, poduucai ootosi agai fiiooqui gataaanicarucada ismaacada
gAamaasitu ataiyara. *° Dai Moseesa Aragai ismaacada vuvaitu
garaadunicaru Ejiipituaifidara dai idui mui naana maasi gagarducami
Diuusi guvucadadacada ami davaariara dai siaaco Gaa Suudagi
Vagicara taagidu aapa dai oidigana aapa goo coobai uumigi pomaasi
ivueeyi agai. ¥ Dai AMoseesa agai daida itatadai ajudidiu: “Diuusi
ganootosda agai amoco ismaacada fiioocada agai Agai vaatara Aagi
aapima ganaadunuma saagidaifidara, poduucai isduucai gifiootoi agai
aana. Dai aagiadavurai agai”, astatadai Moseesa. *® Dai AMoseesa agai
ismaacada oidigana aimaraitadai Anmadu aoodami, dai agai fiiooqui
Diuusi taaafiicaruda agiidi Sinaiara dai Aamadu daacatadai
garaadunicaru aapa dai Diuusi aagidi Moseesa fiiooqui sai garaagidana
isducatai gaaagai isoidaca aatama.

% Damos garaaduiicaru maitipali isaagidagi, baiyoma mosgajiaadara
vipieeyi Agai ismaacada mamaatatuldi Moseesa dai Apamu noonoigia
Aliditadai Ejiipituamu. *° Amaasi itatadai agai AAar6ii: “Aatama ipalidi
pasgarduifidagi didiuusi vai garnuucadacana aatAma maimaata siaaco
dui AMoseesa ismaacada garvuvaitu Ejiipituaindara”, ascaiti Aoodami.
I Amaasi idui agai Amo ali caisi vaaca mara maasi, dai coi vustaaqui dai
dadasdifnia Avaaca mara ismaacada idui Agai dai diuusi aagaina. Dai alia
baiganaliditadai agai agaicada ismaacada idui agai gannoonovicada.

*2 Amaasi Diuusi Acovai ii agai saagidaifidara, dai dagito sai siaa
duutudaifna agai sisiaavugai gandiuusiga duucai, dai Amo Diuusi
fiiooquituldiadamigada ooja iscaiti Diuusi sai pocaiti:

{Coimasi aapima judidiu vustaaqui dai gifidadasdifia aidasi goo
coobai uumigi oidigana ajioopaitadai aapima?

43 Baiyoma baa ajioopaifia aapima gandiuusiga Moloqui amo icuusi
vaaquiara daida idui aapima amo istumaasi Amo siaavugai
maasi dai Rempafii taatai, agai ardidiuusi ismaacada aapima
AAgi idui dai siaa duutudaifia.

Cascada ganvuvaidamu aana gandavaaragaifidara dai ganootosamu
maaAcasi Bavilonia baitaqui.
Ascaiti Diuusi.

* Garaadunicaru viaacatadai oidigana Amo icuusi vaaqui siaaco bai
daraasacana agai aAojoodai caacaparacada ismaacadara ooja Diuusi
ismaacada arsaalicami. Diuusi tajai AMoseesa aicuusi vaaqui sai
poduucai iduuna isducatai naiditadai agai Amai sibaacoga siaaco taagi
Diuusi. * Dai garaadufiicaru vii aicuusi vaaqui ismaacada idui
Moseesacaru aa gooquiardadioma garaadufiicaru, dai Agai ismaacada
oiditadai AJosue baacaticatadai aicuusi vaaqui aidasi voopoji Agai
davaaragada aa Ama maa nioocadami. Diuusi vuvaitu agai ismaacada
ami oidacatadai sai ami oidacana aJosue aamadu agaa oodami. Daida
Aicuusi vaaqui movaasi viaacatadai nroodami dai ami siaa duutudaifnia
Diuusi asta aidasi gatajai abaitacaaacami Davicaru. *® Diuusi alia
caagacara naiditadai Davicaru vaida aDavicaru idufia aliditadai Amo
vaaqui Diuusi vaatara. Garaduni Jacocaru vaavoitu Diuusi garooga
AApA. ¥ Damos aASalomoni agai daida idui Diuusi vaaquida. *® Tomasi
Diuusi ismaacada aArabaitacaaacami maioidaga quiquiuupiara
ismaacada ivueeyi oodami. Poduucai isducatai aagai Diuusi
fiiooquituldiadamigada sai pocaiti Diuusi:

%9 Aanaana Agai ismaacada taaanai tavaagi dai vaasi oidigi AApA.
{Maasca agai avaaqui ismaacada ginduifida agai aapima?
Aana anmaitagito siaaco gifiibastagi.
>0 {Maitansi Aagi idui aana vaasi gomaasio?
Ascaiti Diuusi.

>l Daida ATiivaiii apiafniooquidi Aoodami daida itatadai:

—Aapima aasfiinitu ganducami maitataacaidaga apan ducami aapima
ismaacadAa maivaavoitudai Diuusi. Dai vaascara vuidara vaastacana
aapima Diuusi Ibaada apan tuutuiga aapima ganaaqui aadudicaru.

*? Ganaadufiicaru soimaa taatatuli dai asta coi vaasi Diuusi
fiiniooquituldiadamigada ismaacada aaquioma dada dai aagidi Diuusi
fiiooquida. Agai vaa fiiniooquituldiadami aagai isdivia agai Acaa
tuigacada ismaacada tomali Amo imidagai maisoimaasi ivueeyi. Dai
aidasi divia agai aapima gataagi masai muaana. > Diuusi ganaagidi
gAatataaaficarucada isducatai gaaagai masoidacagi mai aapima
maiaagidi —astatadai Tiivafi.

>*Dai aidasi caa Aoodami imaasi saalicada baacoi aTiivaifii vui dai
cacarafidimi gantaatamu. > Damos Diuusi Ibaada aamadu daacatadai
ATiivaii tai agai tavaagiamu nanaava dai taa Diuusi isvaamioma
dadadacai sitasai dai ASuusi saalisa padara caaca Diuusi. *® Amaasi
itatadai ATiivafi Aoodami:

—Dani naidi aana tavaagi vai cupioquini dai agai ismaacada viaa
Amo saalicami saalisa padara caaca Diuusi —astatadai Tiivaii.

Tepehudn del Norte ©La Liga Biblica 1981



18 HECHOS 7, 8

7 Amaasi aAoodami cuu gannaanaca maicaaca aliditai, dai vaascatai
gagAara iiflaquimi dai vui voopoi aTiivaiii *® dai bai dai vuusaitu ami
Jerusaleenaifidara dai maicacarai. Dai agai ismaacada maisai nuucatuli
gansosoa Amo gaali Saulo taagiducami. *° Dai aidasi quiaa maisaitadai
aoodami taida aTiivafii aduucai daanagi ASuusi:

—Suusi baacaini giniibadaga —ascaiti.

0 Dai gooquiara gatootonacada caquiva dai gagara iifa daida icaiti:

—Taaanadami maiti gapiara vuupada gooodami idi soimaascamicada
—ascaiti.

Dai mospotai dai muu.

8 ! Daida aSaulo baiaa AaApa masmuaagi aTiivafi. Dai aida acara

sigamuaatu ATiivani aJerusaleenara oidacada vui suuli
avaavoitudadami dai soimaa taatatuli. Tai vaasi avaavoitudadami
aipaco iji Judeeamu dai Samaaliamu mosacaasi Aojootosicami maiiji
abiaadara. 2 Dai aamoco cacaali ismaacada siaa duutudaitadai Diuusi
yaasa aATiivafi dai saalicada sosuaafii agaicada. ® Vaida aSaulo apiasoi
vuaadatadai avaavoitudadami, dai vaasi quiiquiara vapaacaina dai
tavaimaticatai vuvaidina cacaali dai ooqui gataaafia aliditai
maamaisaragai.

*Damos avaavoitudadami ismaacada iji Jerusaleenaifidara
tomasiaaco siaaco ajioopaitadai agai gaaagidimi isSuusi Cristo
Arcaagacara vuviaadami. ® Amaadutai avaavoitudadami Piili
taagiducatadai dai ii Amapacara Samaalia davaariara. Dai ami gaaagidi
isSuusi Cristo arcaagacara vuviaadami. ® Vaida aoodami ganampaidifia
dai caaga gantagito caacana istumaasi aagidifia aPiili. Dai naidi agai
AAPA istumaasi gagarducami ismaacada ivuaadatadai APiili Diuusi
guvucadadacada. ? Muidutai agai ismaacada viaacatadai Diaavora
tataaafiicaruda duduaadi aPiili vaida aADiaavora tataaaficaruda
vuvacaifia oodamiaifidara iiflaquidatai, dai muidutai ismaacada
maitistutuiditadai isoifiadagi AAmoco ganaaca siAApA AAmMOcCo
gancaacaji vaasi duduaadi agai. Dai Aamoco ismaacada
maitistutuiditadai isajioopadagi vaasi duduaadi agai. ® Dai poduucai
vAAsi Aoodami baiganaali.

®Dai ami oidacatadai amo caali Simufii taagiducami, ismaacada
aaquioma Arcaadaracamicatadai dai mosyaatagidina agai Aoodami
potatadaitadai saida armaatacami. '° Vai vaasi ncoodami amaduga maasi
aaliducami dai gagarducami vaasi gantagito caacana istumaasi aagaina
Agai daida icaitifia:

—Goovai gia viaa Diuusi guvucadada —ascaitifia Aoodami.

' Tavapi yaatagidifia ASimufii gacaadaragacada cascada gantagito
caacana aoodami dai aagidifia. '* Dai aidasi vaavoitu noodami aagiditai
APiili isDiuusi soicai oodami sai caagacara oidacana dai isSuusi Cristo
Arcaagacara vuviaadami, muidutai ooqui dai cacaali ganvapacoi. > Dai

asta ASimufi ismaacada arcaadaracamicatadai vaavoitu dai gavacoi, dai
aamadu aimaraifia APiili dai maitatagaifia isducatai gatagituagi naiditai
APiili isivuaadana naana maasi gagarducami Diuusi guvucadadacada.

14 Aidasi mai Aojootosicami ismaacada Jerusaleenara daraajatadai
isSamaaliara oidacami vaavoitu Diuusi fiiooquida, gaamucu ootoi
APiiduru aamadu AVuaana. '* Dai aidasi aayi agai Samaaliara gamamagi
Avaavoitudadami vaatara, sai Diuusi Ibaada diviana avaavoitudadami
aamadu. '° Tomali amaadutai agai maiquiaa aamadu daacatadai Diuusi
Ibaada. Mosvapacoiiicatadai agai Suusi saalicamigadacada. 7 Cascada
APiiduru aamadu aVuaana daama darai gannoonovi tai poduucai divia
Diuusi Ibaada avaavoitudadami aamadu.

8 Dai aidasida ASimufii taa isdivia Diuusi Ibaada avaavoitudadami
aamadu aidasi daama darai Aojootosicami gannoonovi, '° amaasi
ASimufii itatadai:

—Aana ganmaquiaagi tumifsi varai aapima gifimaaca guvucadagai
nai siaascada aana daama darasadagi gifinoonovi tomastuma oodami
vai didivadagi Diuusi Ibaada agai aamadu —astatadai ASimuni.

20 Amaasi APiiduru itatadai:

—Poalidi aapi sai istumaasi gaoidi Diuusi gasaapadai tumifisicada
cascada ugitana gatumifisiga aapi gaamadu. 2! Aapi maiviaa tomalaachi
saalicami idi guvucadagiara maitacaagadu gaibadaga Diuusi vuitapi.

*? Dagitoiii vaasi gasoimaascamiga dai daaiii Diuusi sabai gaoigaldana
Agai gasoimaascamiga ismaacada viaa aapi gaibadagara. 23 Gifitagito
naidi aana isaliasi arsoimaasi iducami aapi dai gasoimaascamiga
gamaisacan duu —astatadai aPiiduru.

>4 Amaasi ASimuiii aa noragi daida itatadai:

—Daanadavurai aapima Diuusi aanacada nai maipovai indufia aana
masducatai aagai aapima —astatadai ASimuni.

> Amaasi APiiduru aamadu aAVuaana aatagi aoodami dai aagidi aapa
Diuusi niooquida, dai gooquiara iji muiyapara Samaalia davaariara dai
gaaagidimi isSuusi Cristo Arcaagacara vuviaadami dai gooquiara
noonora Jerusaleenamu.

%6 Amaasi cadaivunucai imaasi Amo Diuusi taaaficaruda fiiooqui APiili
daida itatadai:

—Caquivani dai imi govoiyamu ismaacada Jerusaleenaifidara caata
Gaasamaco dai idi vaa voi agai dai oidigana daivunuga siaaco maitiipu
oidacami —astatadai ADiuusi taaanicaruda.

*’Taida APiili caquiva dai ii dai voiyara aayi Amo caali Etiopiiara
oidacami. Agai artaaanadamicatadai daida arnuucadacamicatadai
ACandaasi tumifisigada. ACandaasi Aramo ooqui daida
arbaitacaaacamicatadai Etiopiiara dai vaasi cacaali ismaacada aata
vuaadana Candaasi vaatara cacaapunicatadai cascada acaali
capuunicatadai aapa. Daida acaali cagaquiiyamaco imaitadai

Jerusaleenaifidara siaaco siaa duutudaitadai agai Diuusi. *® Vaida acaali
AmMo careeta araana daitugaitadai dai aagaimi oojai ismaacada ooja
Isafacaru Diuusi fiiooquituldiadamigada. ** Amaasi Diuusi Ibaada
itatadai aPiili:

—Imifni dai abaan caquiva gocareeta —astatadai.

*Dai aidasi miaadara caquiva APiili caa agai acaali isaagaimi oojai
ismaacada ooja Isaia tai aAgai tacacai daida itatadai:

—¢Maatapas caa gooojai pasmaacada aagai? —astatadai APiili.

31 Taida Acaali aa noragi daida itatadai:

—c¢Ducatai maata caacana aana maitiipucatai sioora ginaagidagi
istaiya alidi goovai? —astatadai Acaali.

Dai vai aPiili sai abaana daivana.

32 Vaida acaali aagaitadai aoojai Diuusi fiiooquidara siaaco icaiti:

Aidamasi baacai dai muaa agai maiaijigai aApan duucai aAmo cafiiiru
ismaacadA maisuaacai masiuu duu muaagi.

Dai Apan duucai caniiru mara ismaacada maisuaacaifia masiuu
duuca iicadagi,

Poduucai Agai maisosua dai muu.

33 Soi dui Agai maiviaacatai Agai istuisi soimaa taatagi. ¢Sioora
istuidacai acaldana siaaquiatai vaavoituda agai?

Ascaiti Diuusi fniooquidara.

3 Taida ataaanadami tacacai APiili daida itatadai:

—Ginoigadacai ginaagida, évoora aagai goDiuusi
fiiooquituldiadamigada Aagi agai Amai sio? —astatadai.

3 Amaasi APiili gaaagacai aagidi afiiooqui ismaacada aagai acaali
oojiara dai aagidi Ama maasi AApA aagaitai ASuusi. *® Dai aidasi aayi
Agai AmapAcAra siaaco daacatadai suudagi, taida Ataaanadami itai:

—Tami daja suudagi. ¢Baisi Arcaagai isvacuafica aana? —astatadai
Agai APiili.

37 Taida APiili itatadai:

—Passaalicada vaavoitudadagi aida gia istutuidi aapi —astatadai
APiili.

TaidA Acaali aa noragi daida itatadai:

—Aana angia vaavoitudai isSuusi Cristo arDiuusi marada —ascaiti
ACAAli.

3 Amaasi acaali gatajai caasaragai acareeta, dai vagoocatai taaapai
siaaco daacatadai asuudagi, taida APiili vacoi acaali. *° Dai aidasi
Apaamu taatasai agai abiaadara taida Diuusi Ibaada vaidacai aPiill,
taida Ataaanadami camaitaa vaamioma, damos apiaimai agai
gavoogaamu baigaaliatugaitai. *° Amaasi APiili aayi Asootara dai vaasi
AAMAapACATA aijimi dai gaaagidimi acaagacara vuvaidaragai mospovuimi
dai aayi Sesareeara.

9 ! ASaulo maidagitocai soi vueeyi avaavoitudadami. Dai pocaitifia
sai coodia agai cascada naidamu Agai aAbaitacaaacamigada papaali
judidiu > dai taf oojai ismaacadara maa agai oigaragai sai imana agai
judidiu quiquiuupaigadaamu Damascara dai gaagana ismaacada
apiavaavoitudai Suusi Cristo mamaatatuldaragada dai sai
maamaisapicamu vuaapana Jerusaleenara vaasi amaduga maasi ooqui
dai cacaali. ® Damos aidasi voiyamu imaitadai agai camiaadara
Damasco, tai todian duucai vapadoli sicoli agai amo cuudagi
tavaagiaifidara. * Taida ASaulo davaarapi gai, dai caa amo fiiooqui
ismaacada itatadai:

—Saulo, Saulo, {tuipasi soi gifivueeyi? —astatadai.

> Amaasi aSaulo itatadai:

—¢éPoora aapi taaanadami? —astatadai.

TaidA afiiooqui aa noragi daida itatadai:

—Aanaana ArSuusi Agai vaa ismaacada soi vueeyi aapi. Aagi
gatomitascai aapi Apan duucai Amo vooyisi ismaacada cuituscai
tootoicami cuugada —astatadai aniooqui.

® Amaasi ASaulo gigivuquimi duaadimucai daida itatadai:

—Taaanadami, ¢tumaasi ipalidi aapi isidufiia aana? —astatadai.

TaidA Ataaanadami itatadai:

—Caquivaii dai ai Damascara masimaaca gaaagidamu istumaasi
gaaagai pasidufiiagi —astatadai ataaanadami.

7 Acacaali ismaacada aamadu iimaitadai aSaulo alia duduaadimu
caacacai afiiooqui dai maitaagacai tomali namaadutai. ® Amaasi ASaulo
caquiva davaarapidara, damos maitistui isnanaavagi tomalaachi. Taida
Aaadufida vaidacai Damascoamu. ° Daida aSaulo vaica tasai maitistui
isnanaavagi dai maitauu dai maitaii tomalaachi istumaasi.

1%Dai ami Damascara oidacatadai namo vaavoitudadami Ananiiasi
taagiducami tai agai vuitapi gamaasitu aASuusi daida itatadai:

—Ananiiasi —astatadai.

Tai agai aa noragi daida itatadai:

—Taaanadami tami andaja —astatadai Ananiiasi.

! Amaasi ataaanadami itatadai:

—Caquivani dai imi siaaco caayi Saalinicara taagidu dai Uudasi
quiidiara naida Amo caali Tarsuaifidara Saulo taagiducami
gamamadiava. ' GAtaataquiAra taa Agai amo caali Ananiiasi
taagiducami sai vaa dai daama darai ganoonovi saida istui agai
isnanaavagi aApamu —astatadai ASuusi.

13 Taida AAnaniiasi moscaa imaasi daida itatadai:

—Taaanadami muidutai gifiaagidina gocaali dai vaasi soimaascami
ismaacada ivuiididifia goovai ismaacada gavaavoitudai Jerusaleenara.
4 Dai sivi divia goovai tami apapaali baitaguucacamigada

saalicamigadacada, dai maamaisapicami vuuquia agai vaascatai
ismaacada gavaavoitudai aapi —astatadai Ananiiasi.

15> Amaasi ataaanadami itatadai:

—Imifi casiant Aco vuusaitu aana aSaulo vai aagidana Agai aa Ama
maasi fiioocadami dai rarai dai judidiu aapa ifisaana caagacara vuvaidi
oodami. '® Aana taagidamu isalia viaa agai issoima taatagi
gifivaavoitudaitai —ascaiti ASuusi.

7 Amaasi ii Ananiiasi aquiiyamu siaaco daacatadai aSaulo dai ami
vaacacai daama darai ganoonovi daida itatadai:

—Ginaduni Saulo, ASuusi ismaacadA gamaasitu aapi gavuitapi
voiyaindara agai atgifiootoi pasai Apamu nanaavana dai sai Diuusi
Ibaada gaamadu daaca agai —astatadai Ananiiasi.

18 Tai otoma suuli vatopa coocomida maasi vuupujiaifidara dai casi
istui aAgai isnanaavagi. Dai otoma caquiva dai gavacoi sai naidina
aoodami iscaama duucai gatagito agai dai camaisoimaasi ivuaada agai.
1 Dai gooquiara gauu dai bai gaguvucadaga apamu dai anaasi daja
chiaaqui tasai avaavoitudadami aAamadu Damascara.

20 Otoma gaaagacai gamamaatatuldimi aSaulo judidiu
quiquiuupaigadara Diuusi fniooquida dai gaaagidi sai Suusi ArDiuusi
marada. * Dai vaascatai ismaacada caa maitatagaitadai isducatai
gantatagituagi daida icaiti:

—¢Maitasi aracaali goovai ismaacada Jerusaleenara aimaraina dai
gaagaifna avaavoitudadami dai soi vuaadana? ¢Dai maitasi aragai vaa
ismaacada tami divia dai maamaisapicami vuuquia agaitadai
vaavoitudadami aapa dai taagida agai abaitaguucacamigada papaali
Jerusaleenara? —ascaiti Aoodami.

*2DAmos aSaulo vaamioma maiduaadicuitai gaaagidi Diuusi
fiiooquida dai gaaagidifia aapa saida ASuusi AraCristo, taida ajudidiu
Damascara oidacada camaitaa isducatai gantatagituagi.

3 Dai bai tavapicada ajudidiu ganaagi dai muaa agai aSaulo.

24 Damos ASaulo mai. Dai Damasco sicoli cuupicatadai gaa
bidaaviquicada vaida ajudidiu abidaaviqui cuucuparagadara
soobidacana tasara dai tucara siaaco vuusiagi sai muaa agaitadai.
%> Damos avaavoitudadami gaa asaarai araana dai aSaulo dai
bidaaviquiamu saali tavaafii Amo imidagai tucara tai poduucai
caagacara vuusai aSaulo.

% Aidasi aayi aSaulo Jerusaleenara agai urava aliditadai
avaavoitudadami damos avaavoitudadami aabaidifa vaascara
maivaavoitudaifia agai siaSaulo casi arvaavoitudadami aapa cascada.
*” Damos ABernabé gia vaidacai dai vaan caasi aojootosicami dai aagidi
isducatai taa aSaulo ASuusi Cristo voiyara, dai isducatai fiiooqui ASuusi,
dai isducatai ASaulo maiduaadimudacada aagidi Diuusi fiiooquida
Damascara oidacami. ?® Taida aASaulo anaasi Jerusaleenara vii dai

aamadu aimaraifia Avaavoitudadami. ?° Dai maiduaadicuitai gaaagidifia
Diuusi niooquida, dai Aamadu gaaatagaina agai Ajudidiu ismaacada
fiioocaitadai giliego niooquida, damos Ajudidiu gaagaitadai isducatai
muaagi ASaulo. *° Dai aidasida avaavoitudadami mai gomaasi otoma
vaidacai agai aSaulo Sesareeamu dai abiaadara ootoi Tarsuamu.

31 Aida camaitiipucatadai sioora soi duucai naijadagi
avaavoitudadami Judeeara dai Galileeara dai Samaaliara oidacami
cascada baiganaliditai oidaga agai dai vaamioma caaga vaavoitudaimi
dai siaa duutudaina Diuusi. Dai Diuusi Ibaada aamadu daacatadai vai
vaamioma muidaimi vaavoitudadami.

32 Aidasida aPiiduru didividitadai avaavoitudadami diviji agai aapa
avaavoitudadami Liidiara oidacada. **Vai ami oidacatadai aapa Amo
caali Eneeasi taagiducami ismaacada capara mamacova uumigi
moscaatacatadai maitistutuidifia agai isaimardagi cascada. ** Taida
APiiduru itatadai:

—Eneeasi casiapatdueeyi Suusi Cristo guvucadadacada, vafigini dai
bai duufii gavaacosi —astatadai aPiiduru.

Taida Eneeasi otoma vaifii. *° Dai vaascatai Liidiara oidacada dai
Sarofiiara oidacada taagacai imaasi dagito aaquida ganvaavoidaraga dai
vaavoitu Diuusi.

36 Aida Jopara oidacatadai Amo ooqui vaavoitudadami Tavita
taagiducami dai giliego niooquicada arDoorcasi. Idi ooqui vaascara
caaga ivuaadana dai soicaifia asoituutuigami. * Dai amo imidagai alia
cooco Aooqui dai muu, matai vaatasi dai gooquiara goocua daama
vaaquiAra tacaviaco taa. *® Dai Jopaifidara miaaga Liidiamu siaaco
daacatadai APiiduru, taida avaavoitudadami mai isami daacatadai
APiiduru dai ootoi gooca cacaali sai maa aagidana aPiiduru sai otoma
diviana.

39 Taida APiiduru otoma of Acacaali. Aidasi aayi agai matai otoma
vaidacai siaaco caatacatadai aAmuuquiada, tai vaasi avipiuudu sicoli
guuquiva dai suaafimi dai vuvaitu yuupurui dai vaapasaragai
ismaacada idui ADoorcasi maiquiaa muucucai dai tatagidi aPiiduru.

%0 Amaasi APiiduru quiidigamu ootoi vaascatai ismaacada ami
daraajatadai dai gatootonacada caquiva dai gamamagi, dai vui nanaava
Agai Aooqui muuquiada daida itatadai:

—Tavita vanigini —astatadai aAPiiduru aooqui.

Tai agai cupioco gavuupuji dai taa aPiiduru dai saali daiva. *! Taida
APiiduru noviaifidara bai dai vafigi, dai otoma vai aaaduinda aamadu
avipiuudu dai vaan caasi duaacami. ** Vaasi gomaasi mai vaascatai
Jopara oidacami dai muidutai vaavoitu Suusi Cristo. ** Taida aPiiduru
anaasi Jopara vii bai tavapi amo vaqueetatadami quiidiara Simuiii
taagiducami.

1 O ! Sesareeara oidacatadai amo caali Cornelio taagiducami

ismaacada taaanaitadai amo siento sandaaru masmaacada

Italianu aagaifia. > Dai Cornelio aamadu vaasi aadufida alia siaa
duutudaina Diuusi, dai Agai soicaifia mui tumifisicada Ajudidiu dai
vaascara gamamadaifia. ® Dai amo imidagai coi gaasaco tasai caaga taa
ACornelio aAmo Diuusi taaanicaruda ismaacada vaa siaaco daacatadai
Agai daida itatadai:

—Cornelio —astatadai ADiuusi taaanicaruda.

*Vaida aCornelio mosnaidi ADiuusi taaaficaruda duaadimucai. Dai
amaasi tacacai daida itatadai:

—<¢Tumaasi tagito aapi? —astatadai Cornelio.

Amaasi aADiuusi taaafiicaruda itatadai:

—Diuusi alia baigaalidi gamamadaragacada dai vaasicada ismaacada
ivueeyi aapi soicaitai soituutuigami. > Ootosaiii cacaali Jopamu vai
vaidana Simufi Piiduru, ® ismaacada amai Simuiii quiidiara gauulifiaca.
Agai arvaqueetatadami dai gaa suudagi ugidiana oidaga. APiiduru
gaaagidamu istumaasi gaaagai pasidufiiagi —astatadai aADiuusi
taaafiicaruda.

7 Aidasi ii ADiuusi taaafiicaruda taida aCornelio vai gooca
gapipiooniga dai amo sandaaru ismaacada siaa duutudai Diuusi vaida
ACornelio baigaaliditai naidifia. ® Dai aagidi vaasi istumaasi taa Agai.
Dai gooquiara ootoi Jopamu.

° Dai siaadiqui aidasi camiaadimitadai agai Jopara dan duucu aasi
tasai aAPiiduru vaaqui daama daida mamada agai. '° Dai agai alia
biuugimucatadai damos quiaa bai vuiididitadai cuaadagai, tai
gAamaasitu Agai vuitapi Amo istumaasi. * Taa Agai isgacupioco tavaagi
dai davaarapi uucami taaapanai Amo istumaasi Apa maasi Amo gaa tua
icuusi vamaacova siisisoda vuupuli. ? Dai ami tua icuusiara daraitugai
naana maasi cAcaisi maaco taataracami dai gagar coocoyi dai ujuurugi
AApA. '® Dai amaasi caa agai amo fiiooqui ismaacada itatadai:

—Caquivani Piiduru dai cooda dai uga —astatadai aniooqui.

4 Taida APiiduru aa noragi daida itatadai:

—Chio taaanadami, tomali amo imidagai maitarugacami aana
istumaasi judidiu maiviaa oigaragai iscuaadagi —astatadai APiiduru.

15Taida afiooqui Apamu fioo daida itatadai:

—Istumaasi Diuusi aagai saida arcuaadagai maitaaagai
pAspocaitiadagi sai maicaagadu —astatadai aniooqui.

16 Atua icuusi vaicojo tavai daida tasai tavaagiamu apamu. '7 Aidasida
APiiduru tatagitoitadai istaiya alidi Agai ismaacada gamaasitu vuitapi,
tai quitaagina aayi acacaali Cornelio ojootosada gatacacaimi agai siaaco
oidaga Simuiii daida aayi. '® Dai aacai gagara gatacacai sabai ami
gauulifiacatadai Amo caali Simuiii Piiduru taagiducami. '° Dai quiaa

tatagitoitadai APiiduru agiara ismaacada vuitapi gamaasitu, taida
Diuusi Ibaada itatadai:

—Daili gagaagiava vaica cacaali. *° Tavaiiini dai oida dai maivuaama
Aliatugada aanaanta ootoi —astatadai Diuusi Ibaada.

1 Taida APiiduru tavai dai ii siaaco guucacatadai acacaali Cornelio
ojootosada daida itatadai:

—Aanaana Agai masmaacada gaagai aapima. éMatumaasi aagaimi?
—astatadai.

>2Taida Acacaali aa noragi daida itatadai:

—Garbaitacraacamiga Cornelio atgarootoi. Agai Aramo caali caa
tuigacami dai siaa duutudai Diuusi. Dai vaasi ajudidiu caagacara naidi
dai oigadai. Tai amo Diuusi taaaficaruda aagidi ACornelio sai
gavaidana pasai aapi imana quiidiamu sai Agai caacana pAstumaasi
viaaca isaagidagi —astatadai acacaali.

23 Taida APiiduru miaadagi, tai agai anaasi vii aida tucara aPiiduru
aamadu. Dai siaadiqui iji tai oi aAPiiduru dai oif aaApA aAamoco
avaavoitudadami Jopara oidacami.

4 Dai siaadiqui aayi agai Sesareeara siaaco nanaracatadai ACornelio
aamadu muidutai aadufida dai aa ismaacada caaga aamaducatadai agai
vAAsi vapai. ?° Aidasi aayi aAPiiduru quiiyara tai vuusai ACornelio dai
miaadagida agai dai vuidara gatootonacada caquiva dai siaa duutuda
agaitadai. * Damos APiiduru caquivatu daida itatadai:

—Caquivafi. Aana anaapa arcaali gaapan duucai —astatadai.

7 Dai apiaaatagaimi agai ACornelio aamadu dai vaa tuucavi dai ami
taa mui oodami ismaacada ganampaidacatadai. *® Amaasi APiiduru
itatadai Aoodami:

—Aapima caaga maata isjudidiu vaavoidaragada maitamaacai
oigaragai isuurapacadagi Ama maa fiioocadami tomali isvapacadagi
quiidiara. Damos Diuusi gifimaatatuli ansai dagitona aana
govaavoidaragai. Dai sioora Diuusi caagacara naidi aana maiviaa istuisi
gajiaadara vipiaadagi. *° Cascada mosgifivai antai maifiioocacai
maacadara ii. Dai maataca ifialidi aana taimasida ginvai —astatadai
APiiduru.

%0 Taida aCornelio aa noragi daida itatadai:

—Casi apadui maacova tasai icaduucu liena coi gaasaco tasai tanasi
ginquiiyara daacatadai aana dai gamamadaitadai maitaugacai, dai taa
aana amo caali vai dadadacai yuucusida. *' Vaida ipifitatadai: “Cornelio,
Diuusi caa ganmamadaraga dai maata aApA istumaasi ivueeyi aapi
soicaital soituutuigami. ** Ootosafii tudu Jopamu sioora vaidagi ASimuiii
Piiduru amai Simufii quiidiara avauulifiaca. Agai arvaqueetatadami dai
gaa suudagi ugidiana oidaga. Dai siaascada divia agai gaaagidamu amo
istumaasi ifitatadai acaali”, ascaiti ACornelio. ** Cascada otoma ootoi
aanaA masai gagaagana, dai aapi caaga dui diviacai. Dai sivi tami

daraaja aatama dai siaa duutudai Diuusi dai caaca aralidi afiiooqui
ismaacada garootosi Diuusi aapicada —astatadai aCornelio.

** Amaasi gaaagacai fiioo APiiduru daida itatadai:

—Sivi camaata naidi aana isDiuusi maivaamioma caagacara naidi
AAMOCO, Agai vaascatai amadugan duucai naidi. *° Diuusi alia caagacara
naidi tomastuma oodami ismaacada siaa duutudai dai maisoimaasi
ivuaadagi. *° Diuusi ootosi Amo fiiooqui ajudidiu Suusi Cristocada sai
caagacara oidacana Diuusi vuitapi dai oodami vuitapi daida Suusi
Cristo arbaitacaaacamigada vaasi oidi daama oidacami. *” Aapima caaga
maata istumaasi apadui judidiu davaaragadara, aidasi casi gaaagidi
AVuaana Diuusi niooquida dai casi gavapaconacai vaasi gomaasi
Galileeaifidara gaaaga. *® Dai caaga maata aapima aapa isducatai maa
Diuusi ASuusi ismaacada Nasareetara oidacatadai guvucadada Diuusi
Ibaada, dai isducatai aimaraitai caaga ivuaadana agai dai duduaaidifia
vAAscatai ismaacada soimaa taatacana Diaavora tataaaficarudacada.
Diuusi Ibaada aAamadu daacatadai ASuusi cascada pomaasi ivuaadana
Agai. *° Dai aatama arnaijadami vaasi istumaasi ivuaadana aSuusi siaasi
Judeea davaariara Acaasi Jerusaleenara AApa matai gooquiara
curusiaba siisa dai muaa. *° Damos Diuusi bo vaica tasaicada duaacali
Apamu, dai garmaa oigaragai tastagiagi. ¥ Damos maisiu vaasi oodami
maa Agai oigaragai istagiagi mosaca aatama ismaacada Diuusi Acovai
vuvaitu aaquioma abiaadara tasaida arnaijadamicana dai aatama
aamadu gauu dai gaii caduaacacai agai coidada saagidaifidara. ** Dai
Agai gartajai tasai aagidana oidigi daama oidacami Diuusi fniooquida dai
aagidana aapA tastumaasi naidifia dai tastumaa caacana sai Diuusi
aagidi ASuusi sai Agai naidana acoidada dai aAduduaacada ismaacada
Arcaaga ivuaadami dai ismaacada armaicaaga ivuaadami. ** Aaquioma
abiaadara aagai vaasi aADiuusi fiifliooquituldiadamigada aSuusi dai
pocaiti sai sioora vaavoitudagi isaASuusi Arcaagacara vuviadami Diuusi
oigalda agai vaasi soimaascamigada.

4 Quiaa fioocaitadai aPiiduru, tai divia Diuusi Ibaada dai aamadu
daaca agai vaascatai ismaacada caa istumaasi aagaitadai APiiduru.

* Taida ajudidiu vaavoitudadami ismaacada oiditadai aPiiduru
camaitaa isducatai gantatagituagi naiditai isDiuusi Ibaada divia dai
aamadu daaca agai aapa Agai ismaacada maitarjudidiu. *° Dai caa agai
isnaana maasi fiiooqui fiioocai agai dai siaa duutudai Diuusi. * Amaasi
APiiduru itai:

—c¢Baigas potaana aapima isidi oodami maitistutuidi isvapacofiicagi
canaidi aapima isdivia Diuusi Ibaada vaascatai axnmadu poduucai
isduucai divia aatama garaamadu? —ascaiti APiiduru.

*8 Amaasi tajai APiiduru aAoodami sai ganvapaconana isduucai gatajai
Suusi Cristo. Dai gooquiara agai goguaama oi APiiduru sai anaasi viaana
chiaaqui tasai.

1 1 ! Amaasi aojootosicami aamadu avaavoitudadami ismaacada

Judeeara daraajatadai mai isagai ismaacada maitarjudidiu

vaavoitu Diuusi fiiooquida aapa. 2 Dai aidasi Apamu ii aAPiiduru
Jerusaleenamu vaida ajudidiu ismaacada arvaavoitudadami fiiooquidi,
* daida itatadai:

—¢Tuipasi diviji ismaacada maitarjudidiu dai anmadu gauu?
—astatadai Ajudidiu vaavoitudadami APiiduru.

*Taida aPiiduru aagidi vaasi isducatai apadui daida itatadai:

> —Aana Jopara daacatadai, dai aidasi gamamadaitadai aana taa aana
AMO istumaasi Apa maasi Amo gaa tua icuusi, vai tavaagiaifidara
taaapanai dai aajai maaca siaaco daacatadai aana dai vaa maacova
siisisoda vuupuli Atua icuusi. ® Dai aidasi caaga nanaidi aana astumaasi
oidaga araana, vai ami daraajatadai cacaisi maaco taataracami, dai
coocoyi dai ujuurugi aapa. 7 Dai caa aana amo fiiooqui vaida
ipifitatadai: “Caquivaiii Piiduru dai cooda dai uga”. ® Damos aana
itatadai: “Chio taaanadami tomali Amo imidagai anmaivapasai aana
gintafiiara istumaasi judidiu maiviaa oigaragai iscuaadagi”, antatadai
aana. ° Tai amaasi Afiiooqui tavaagiaifidara Apamu gififiiooqui daida
ipifitatadai: “Istumaasi Diuusi aagai saida arcuaadagai maitaaagai
paspocaitiadagi sai maicaagadu”, caiti afiiooqui. '° Taida atua icuusi
vaicoojo tavai dai Apamu tasai tavaagiamu. ' Dai quiaa vaaqui daama
daacatadai aana tai ami dada vaica cacaali daida gifigaagaimi agai
Arojootosicami Sesareeaifidara. ' Taida Diuusi Ibaada gifiaagidi ansai
oidana maivuaam ifialiatugaitai, tai idi naadami vaavoitudadami gifioi
AApA dai vaascatai aatama vaapa amo caali quiidiara, '3 ismaacada
garaagidi isducatai taa agai Amo Diuusi taaanicaruda sai caaca daida
itatadai: “Ootosaiii cacaali Jopamu vai maa vaidana Simuii Piiduru.
14 Siagai graagidamu isducatai caagacara vuusia aapi aanmadu vaasi
gaaadufii”, astatadai ADiuusi taaafiicaruda. '° Dai aidasi gifiaagacai
fiiooqui aana divia Diuusi Ibaada vaascatai agai aanmadu poduucai
isducatai divia aatama garaamadu tuucamidara. '° Amaasi antai tagito
aana iscaiti gartaaanadami: “Vaavuava sida AVuaana suudagicada
gavapacoi damos vapacofiicamu aapima Diuusi Ibaadacada sai agai
ganaamadu daaca agai”. ' IsDiuusi maa agai AApaA istumaasi garmaa
aatama ismaacada vaavoitu Suusi Cristo énoora aana sivuidara
fiioocaifa Diuusi? —astatadai aPiiduru.

18 Aidasi caa imaasi avaavoitudadami ismaacada Jerusaleenara
icaiti:

—Iscapovadui di isDiuusi maa oigaragai ismaacada maitarjudidiu
AApA isama duucai gantatagituagi agai dai poduucai vaascara oidacagi
Diuusi aAamadu —ascaiti ajudidiu.

19 Aidasi muaa aoodami ATiivaiii, ganaagacai soi vuimi AApA Agaa
vaavoitudadami, tai Axnmoco dagavunu voopoi asta Penisiara uucami dai
aa Sipiliamu dai aa Antioquiiara uucami dai ami aagidi Diuusi
fiooquida mosaca aAjudidiu dai aa oodami gia chio. ?° Damos ami
Antioquiiara dada aa vaavoitudadami Sipiliaifidara dai Sirefiiaindara
dai aagidi Aoodami dai ismaacada maitarjudidiu aapa isSuusi Cristo
Arcaagacara vuviadami. 2! Diuusi Ibaada aamadu daacatadai
avaavoitudadami dai poduucai muidutai agaa dagito ganaaqui
vaavoidaraga dai vaavoitu isSuusi Cristo arcaagacara vuviadami.

*2Dai aidasi mai avaavoitudadami Jerusaleenara imaasi ootoi
ABernabé asta Antioquiiara uucami. #* Dai aacai Bernabé taa isducatai
Diuusi alia caagacara naiditadai avaavoitudadami dai alia baigaali, dai
maa fiiooqui daida itatadai sai vaasi ganibadacada apiavaavoitudaifia
Diuusi. * Bernabé aramo caali caa tuigacami dai vaasi gaibadacada
vaavoitudaifia agai vai Diuusi Ibaada aamadu daacatadai dai poduucai
muidutai vaavoituli Agai Diuusi fniooquida.

5 Dai gooquiara ii Bernabé Tarsuamu dai gaaga agai aSaulo, dai
taagacai vaidacai Antioquiiamu. ?° Dai anaasi daraaja agai
avaavoitudadami aamadu amo uumigi suudacami dai gamamaatatuldi
Diuusi niooquida. Antioquiiara Agai siaaco aapaga gaaaga goniooqui
iscristianu aagadagi vaavoitudadami.

7 Aida tuigaco iji Aamoco Diuusi fifiiooquituldiadamigada
Jerusaleenaifidara Antioquiiamu. *® Tai amoco Agavo taagiducami
caquiva avaavoitudadami saagida daida itatadai sai imia agai Amo gaa
biuugigai vaasi oidigi daama. Gomaasi maatacatadai agai aagiditai
Diuusi Ibaada, tai saalicada povadui aidasida arbaitacaaacamicatadai
AClaudio. % Taida avaavoitudadami Antioquiiara ganaagi dai ootosda
agai soifi Agaa vaavoitudadami Judeeara, dai Ampagi vaascatai siaajasi
istui. *° Dai ootosi atataaanadamigada avaavoitudadami Judeeara
Bernabécada dai Saulocada.

1 2 ! Aida tuigaco arai Eroodasi gaaagacai soi vuaadatadai

Avaavoitudadami. ? Dai gatajai muaaragai AJacovo Vuaana
sianagida amo mastaicada. ® Dai aidasi taa agai isalia baiganaali ajudidiu
pomaasi iduucai Agai maisapicami bai aapa APiiduru. Gomaasi apadui
siaa duudagara istuigaco tatagitoifia aAjudidiu aidasi Diuusi caagacara
vuvaitu Ejiipituaifidara. * Aidasi cabai agai aAPiiduru maisacariara cuu
siaacoga saalicada caaga nuucadicatadai maamacova amapai
ajioopaitadai Asandaaru maacovapara dai nuucada Amaamaisapicada.
Cadaivunucai asiaa duudagai aAEroodasi vuusaida aliditadai aPiiduru
maisacaruaindara dai vaasi noodami vuitapi gataaafiia agaitadai
muaaragai. ° Vaida aPiiduru maisapicatadai dai caaga nuucadicatadai.
Vaida avaavoitudadami saalicada gamamadaitadai agai vaatara.

® Aidasi vuusaida agaitadai AEroodasi APiiduru aoodami vuitapi aida
tacavioma tucara coosocatadai aPiiduru vai aipadara guucacatadai
gooca sandaaru nuucadacami vaida APiiduru vulicatadai gooca
cadeenacada Avagoocai sandaaruaifidara, dai aa sandaaru
quiidigamadara guucacatadai dai nuucadacatadai amaamaisapicada.

7 Tai todian duucai gamaasitu amo Diuusi taaafiicaruda aPiiduru vuitapi
dai vaasi maasiuli amaisacarui daida aDiuusi taaaficaruda taata
APiiduru amaapiadara dai nanaitu daida itatadai:

—Otoma ivanigi —astatadai.

Tai otoma uupai Acadeena ismaacada acada vulicatadai aAPiiduru
noonovida. ® Taida ADiuusi taaafiicaruda itatadai:

—Gaisatudani gagivuura dai gaaada gasusuusaca —astatadai.

Dai aidasi capodui APiiduru taida itatadai ADiuusi taaanicaruda:

—Gatuini gasuaa daida ihoida —astatadai.

® Amaasi vuusai aADiuusi taaafiicaruda vaida aPiiduru oidi
maimaatacatai siarvaavoi ischio aapa agai ismaacada ivuiididi ADiuusi
taaafiicaruda. Baiyoma taataqui aliditadai agai. '® Damos dagavusai agai
siaaco guucacatadai Atuucamidara nuucadacami dai gooquiara siaaco
guucacatadai agaa nuucadacami dai aidasi aayi agai siaaco caaca Amo
gAA vainomi cuuparagai caayamacoga caacada Acuuparagai aagi
gAcupioco, tai vuvaja agai dai amapai iji laachi dai amaasi aagi viaa
ADiuusi taaafiicaruda aPiiduru. ' Amaasi APiiduru mai siarvaavoi daida
itai:

—Sivi gia camai aana siarvaavoi isootoi Diuusi gataaafiicaru sai
caagacara gifivuusaidana AEroodasi maisacarduaindara dai vaasi
Asoimaascamiaindara ismaacada idufiia agaitadai Ajudidiu aanacada
—ascaiti APiiduru.

12 Amaasi quiaa povaaliditadai agai dai ii AMaria quiidiamu daada
AVuaana Marcusi. Vai ami mui ganampaidacatadai oodami dai
gamamadaitadai aAPiiduru vaatara. ' Dai aidasi aayi APiiduru soosoi
Acuuparagai caayamadara caacada tai vuusai amo ali taji Rooda
taagiducami dai naida agai soora agai. '* Dai maatacai aPiiduru
fiiooquida maicupioqui baigaaldacai baiyoma apamu tuucavi maa dai
aagida agai Agaa sai quitaagifia caaca APiiduru. > Amaasi agai itatadai:

—Vuiirutupatiqui aapi —astatadai.

Damos aali taji apiaaagidi saida arvaavoi. Amaasi agai icaiti:

—Siaadara arPiidurucana goovai, ibaada liena goovai —ascaiti.

16 Vaida aPiiduru apiasooiiiditadai amaasi cupioco agai dai taagacai
sida arPiiduru alia duduaadimu. '” Damos aPiiduru ganovicada aagidi
sai dodoligicana dai aagidi isducatai vuusaitu Diuusi maisacaruaifidara
daida itatadai agai Aoodami:

—Aagidavurai imaasi AJacovo dai Agaa vaavoitudadami aapa
—astatadai.

Dai amaasi ii abiaadara sibaacoga.

8 Dai camaasicai asandaaru camaitaa isducatai gantatagituagi
maimaatacai siadui aPiiduru. '° Amaasi AEroodasi tajai asandaaru sai
gaagana APiiduru dai aidasi camaitaa agai taida AEroodasi vapai
asandaaru ismaacada nuucadacatadai amaamaisapicada dai tacacai
istuma dui dai gooquiara gatajai coodaragai. Dai gooquiara ii AEroodasi
Judeeainidara dai Sesareeara oidaca agai.

0 AEroodasi vui baamucatadai aTiiroara oidacami, amaasi agai
ganaagi dai vaan guuquiva agai AEroodasi vuidara, damos aapaga aa
namaqui Agai tumifisicada Amo sonara caaacamigada aAEroodasi sai
aagidana agai AEroodasi sai camaibaamucana vui, Agai cucuuspaina
cuaadagai AEroodasi davaaragadaaifidara cascada ipaliditadai isbai
duiiagi fiiooqui. *! Taida AEroodasi ootosi fiiooqui dai aagidi ismaa
tasara iimia agai. Daida aAEroodasi aida tasara gaai cacaagaducadioma
gayuucusi dai rai daicarduara daiva. Dai sida tavapi aatagi. ** Taida
aoodami ganaagacai ijifia daida icaiti:

—Idi ismaacada fiioocai maitavaramo caali, Amo diuusiava —ascaiti
aoodami.

3 Damos aidasi quiaa iifiacaitadai agai tai divia Amo Diuusi
taaaficaruda dai coocotuli AEroodasi maisiaa duutudacai agai Diuusi
cascada vatopadagai agai dai muu.

4 Muiyapara gaaagidi avaavoitudadami Diuusi fiiooquida dai
muidutai vaavoitudaimi.

%> Aidasida aABernabé aamadu aSaulo canaato ganaa duifidaga iji
Jerusaleenaifidara Antioquiiamu dai vaidaticatadai aapA AVuaana
Marcusi.

1 3 ! Antioquiiara avaavoitudadami saagida oidacatadai Diuusi

fifiiooquituldiadamigada dai aa Armamaatatuldiadamicatadai.
Agai arBernabé dai Simuiii tucucada, dai Luusio Sireefiara oidacami,
dai Manameena ismaacada aamadu gaa aAEroodasi ismaacada arcaigi
Galileeara, dai Saulo. ? Dai amo imidagai siaa duutudaitadai agai Diuusi
maitaugacai taida Diuusi Ibaada itatadai:

—Acovai avar gifivuusaitulda Bernabé aAamadu Saulo vaida iduuna
goovai aaa duifidagai ismaacada viaa aana goovai vaatara —ascaiti
ADiuusi Ibaada.

® Amaasi Agai gamamagi maitaugacai dai daama darai gannoonovi dai
diosagi dai ootoi.

* Dai gooquiara Diuusi Ibaada ootoi ABernabé aamadu aSaulo
Seliisiamu tai Agai iji. Dai ami taatasai Aamo vaarcuara dai iji Sipiliamu
Agai Aramo amapAcAra sicolimadicami gaa suudagi. > Amaasi aacai
adavaarai ugidiana siaaco Salamifna taagidu, agai ganaagacai
mamaatatuldi Aoodami Diuusi fiiooquida judidiu quiquiuupaigadaana,
vaida AVuaana aapa oiditadai amo piooiii duucai. ® Dai vaasi aipacoga

iji agai adavaariara siaaco sicolimadi asuudagi dai aayi amapacara
siaaco Pafosi taagidu dai ami taa aAmo judidiu Barsuusi taagiducami dai
Agai aramo caadaracami. Dai Agai mosyaatagidina anoodami dai
pocaitifia saida aramo Diuusi fiiooquituldiadamigada. ” Daida
acanadaracada aanmadu daacatadai acaigi Serjio Paulo, ismaacada aramo
caali saitudugami gatagitoidagara. Daida Acaigi ootosi fiiooqui
ABernabé aamadu ASaulo sai iimana quiidiamu caaca aliditadai agai
Diuusi fiiooquida cascada. ® Amaasi acaadaracada Barsuusi Elimasi vui
fiiooquimi Bernabé aamadu Saulo daida aliditai acaigi isvaavoituda
Agai. ° Amaasi ASaulo masmaacada Paavora aagaifia aapa Diuusi Ibaada
aamadu daacatadai agai, vai agai gatagito nanaidi aAcaadaracada

1% daida itatadai:

—Yaatagidaracami maicaaga ivuaadami, Diaavora adufida dai
vuidara caatacami vaasi gocaagaducada. éDai tuipasi sobicai oodami
sai maivaavoitudana Diuusi? ' Sivi Diuusi gagaagamu simainaijadamu
aapi tomali tasai cuudagida —astatadai aSaulo.

Mospotai agai taida acaadaracada mainanaava mostuca oidigi agai
vaAtara, dai gaagaina agai sioora baa aimardagi noviaifidara
mainaaadana agai cascada. '? Aidasi taa acaigi imaasi vaavoitu Diuusi
fiiooquida maitatagaitadai agai siaaldagi caacatai istumaasi
gamamaatatuldi acacaali.

13 Amaasi APaavora aamadu aaadufida taatasai Amo vaarcuara
Pafosiara dai iji Perjiamu, Panfilia davaariara, taida AVuaana anaasi
viaa gaaaduni dai aagai Jerusaleenamu. '* Tai gooquiara agai iji
Perjiaifidara Antioquiiamu Pisidia davaariara. Dai ami amo imidagai
ibastaragai tasara vaapa agai judidiu quiuupaigadara dai ami daraiva.
1> Amaasi casi gaaagacai oojai siaaco ooja Moseesacaru gasaalicamiga
dai ismaacada ooja Diuusi nifiooquituldiadamigada taida
Abaitaguucacami quinupaigadara judidiu ootosi fiiooqui adadidacami
ami quiuupiara masaida itaadana:

—Garaaduii masmaquia aliada aapima gooidacami fiiooqui
istutuidiana ismaquiagi —astatadai.

16 Tai otoma caquiva aAPaavora dai ganovicada aagidi sai dodoligicana
daida itatadai:

—Gifncaacavurai aapima judidiu dai vaascatai ismaacada siaa
duutudai Diuusi. 7 Diuusigada ajudidiu acovai vuvaitu garaaqui
aadunicaru dai muidali aidasi quiaa Ejiipitara oidacatadai agai
maacasdara oidacami duucai dai gooquiara vuvaitu Agai ami
davaariaifidara gaguvucadacada. '® Dai goo coobai uumigi oidigana
oidacatadai Agai tomasi soimaasi ivuaadana agai Diuusi vaascara
maioojogi. '° Dai Diuusi ugititu cuvaracami naana maasi fioocadami
ismaacada Canaanara oidacatadai dai maa adavaarai garaaqui
aaduiiicaru. *° Dai gooquiara maaco siento uumigi dan taajucami Diuusi

darasdifia dudunucami garaadufiicaru asta aida uucami sioidacatadai
ADiuusi fiiooquituldiadamigada Samueli. *' Tai aida uumiara
garaaduficaru gatai sai Diuusi daasagi amoco saida aArraicana dai
taaanaina agai, dai sai camaitaaanaifia Adudunucami. Tai Diuusi dai
ASaul saida Arraicana dai gataaanaifia goo coobai uumigi Agai ArSisi
marada Benjamin cajiudada. ** Dai gooquiara Diuusi vuusaitu Sadl sai
camaitataaanaifia dai maa asaalicami aDavi dai agai gataaanaifia daida
icaiti Diuusi: “Baigifialiditai naidi aana goDavi Isai marada dai goovai
ivuaadamu istumaasi ipalidi aana”, ascaiti Diuusi. #* Dai Suusi
arcajiudada agai vaa Davicaru, ASuusi ismaacada Acovai vuusaitu
Diuusi sai caagacara vuvaidana ajudidiu poduucai isducatai bai dui agai
fiiooqui garaaduiiicaru aamadu. ?* Dai aidasi maiquiaa divia ASuusi,
aVuaana aagidi vaasi judidiu dai potatadai sai gaaagai isvapaconicagi
dai ama duucai gantatagituagi dai camaisoimaasi ivuaadagi. *> Aidasi
cayoga aayi istuigaco muquia agai AVuaana agai itatadai Aoodami:
“Aanaan maitaragai masmaacada aapima tatagitoi, gifigooquiara divia
agai aAmai ismaacada aana tomali maiviaa saalicami isuupasdagi
susuusacada gigiaragada”, astatadai AVuaana.

%6 Aapima ginaaduiii Avraaficaru cajiudada aamadu aapima
masmaacada siaa duutudai Diuusi, aapima ganvaataraava idi fiooqui
caagacara vuvaidaragai. #” Ismaacada Jerusaleenara oidacatadai
aamadu dudunucamigada maimaatacatadai sioora arSuusi. Dai tomali
maimaata caacana afiiooqui ismaacada gaaagainia quiquiuupiana
VAASCATA ibastaragai tasara oojai ismaacada ooja aDiuusi
fiiniooquituldiadamigada, dai poduucai aidasi gatajai aAdudunucamigada
AJerusaleenara oidacami muaaragai ASuusi poduucai apadui isducatai
aagaitadai aaquida Diuusi Aifiiooquituldiadamigada. *® Tomasi maitaa
Agai tomali Amo istumaasi soimaascami ASuusi vui, vaascara aagidi agai
APilaato sai gataaanana muaaragai. 2° Dai aidasi casi idui Agai vaasi
isducatai ooja aDiuusi fifiiooquituldiadamigada aagaitai ASuusi, tavani
Agai curusiaifidara dai yaasa. ** Damos Diuusi duaacali coidada
saagidaifidara. *! Daida aSuusi caduaacacai mui tasai gamamasdifia
vuitapi agai ismaacada oidatucuina Galileeaifidara Jerusaleenamu, dai
sivi agai vaa mamaatardamigada aagidi noodami istumaasi ivuaadana
dai mamaatatuldifia ASuusi.

32 Dai poduucai aapa aatama ganaagidi acaagaducada fiiooqui
ismaacada aagidi Diuusi garaaqui aadufiicaru. ** Dai aatama
arcajiudada agai. Dai aidasi Diuusi duaacali aASuusi aida casi idui agai
aatama garvaatara ismaacada aagidi agai garaaqui aadunicaru
poduucai isducatai oojisi Salmosi goocara siaaco icaiti: “Aapiapa
Arginmara dai sivi vaama cai aana vaasi oodami vuitapi vai maatacana
isaapi argifimara”, ascaiti Diuusi. ** Diuusi aagidi ASuusi sai duaacalda
agai coidada saagidaifidara sai maiduvana tuucugada, daida icaiti

Diuusi fiifiiooquituldiadamigada: “Ganmaaquimu aana Aistumaasi
caagaducada ismaacada aagidi aana Davicaru”, ascaiti. **> Cascada
poduucai aagai Cristo amai Salmosiara: “Maidagitomu aapi isduvagi
tuucugada gapiooiiiga ismaacada alia oigadai aapi”. *® ADavicaru gia soi
ismaacada oidacatadai aidasi oidacatadai agai, poduucai isducatai tajai
Diuusi, dai gooquiara muucucai agai taida aibaada ii maaca siaaco
daraajatadai aaaduiidacardu damos tuucugada gia duva. *” Damos agai
ismaacada duaacali Diuusi agai gia maiduva tuucugada. *® Gifiaadudi
aapima gaaagai ismaatacagi isSuusi Cristocada ismaacada muu
curusiaba agaicada Diuusi oigaldi vaasi oidigi daama oidacami
soimaascamigada. *° Agaicada agai vai Diuusi oigaldi soimaascamigada
sioora vaavoitudagi isSuusi Cristo arcaagacara vuviadami. Moseesacaru
saalicamigadara maitiipucatadai oigaldaragai. *° Gannuucadacavurai
aapima, vai maipoduucai aApaduuna aapimacada isducatai ooja aDiuusi
fiiniooquituldiadamigada aidasida icaiti:

“ Dafii aapima parunadami, gantagitovar naijada ugitivurai.

Aanaana arDiuusi daida iduufiimu aanA mui naana maasi

gagarducami quiaa oidacatai aapima.
Dai maitaagimu aapima istaiyagi dai vaascara maivaavoitudamu
tomamasi ganaagidi.

Ascaiti ADiuusi fiifliooquituldiadamigada —astatadai APaavora noodami
quiuupiara.

2 Dai aidasi vuvaja APaavora aamadu aaaduiida judidiu
quiuupaigadaaifidara, tai agai ismaacada maitarjudidiu aagidi sai
agamai ibastaragai tasara aagidana Paavora aApamu gomaasi fniooqui.

3 Aidasi caugidagai nampaidaragai quiuupiara tai muidutai judidiu
aamadu aa ismaacada maitarjudidiu damos vaavoitu judidiu
vaavoidaragada oi APaavora aamadu Bernabé, vai agai mamaacaina
fiiooqui dai aagidifia sai gaaagai isapiavaavoitudadagi isDiuusi alia
oigadai.

* Dai agamai acaldiara ibastaragai tasara baitoma vaasi Antioquiiara
oidacami ganampagi dai caaca agai Diuusi fiiooquida. *° Damos aidasi
taa Ajudidiu isganampagi mosaaqui oodami alia aagacoi dai vui
fiiooquimi agai APaavora dai sigalnaasi fiiooqui suuligidimi. * Tai
amaasi APaavora aamadu Bernabé maiduduaadicuitai fifiio daida
itatadai:

—Aliasi gaaagaitadai isganaagida aatama Diuusi fiiooquida aapaga
aapima ismaacada arjudidiu, damos aapima sivi caamapiadara vipieeyi
Diuusi niooquida cascada camaiviaa aapima saalicami isvaascara
oidacagi Diuusi Aamadu, sivi iimimu aatama agai Aamadu ismaacada
maitarjudidiu. ¥ Aagi poduucai gartajai gartaaanadamiga Suusi Cristo
daida apartatadai:

Aanaant ganootoi Amo cuudagi duucai agai vaatara ismaacada
maitarjudidiu
Mai mamaatatulda isducatai caagacara vuvaquia agai vaascatai
Asta oidigi ugidiarioma oidacami vaasi.
Astatadai gartaaanadamiga —astatadai aAPaavora.

*8 Dai aidasi caa imaasi agai ismaacada maitarjudidiu alia baiganaali
daida icaitimi sai Diuusi fiiooquida alia caagadu, dai vaascatai vaavoitu
ismaacada Diuusi Acovai vuvaitu sai vaascara oidacana agai aAamadu.

* Dai poduucai vaasi agai davaariara gaaa Diuusi fiiooquida. *° Damos
ajudidiu aataga Aamadu aAmo ooqui ismaacada caaga vaavoitudai
Ajudidiu vaavoidaragada dai vaasi aoodami siaa duutudaina agai dai
aataga AApA AcAacaali aamadu ismaacada taaanai ami Antioquiiara.
Ajudidiu aapanaquidi sai soimaasi taatatuldana agai APaavora aamadu
Bernabé dai sai adaifia abiaadara. > Amaasi APaavora aamadu Bernabé
gigigi davaarai ganaacasoaifidara sai maatacana aAoodami ismaacada
adaji ismaicaaga idui aagi poduucai ganviidacatadai agai. Dai iji
Iconiamu. > Damos avaavoitudadami Antioquiiara alia baiganaliditai
vii Aamadu daacatai Diuusi Ibaada.

1 4 ! Amaasi APaavora aamadu Bernabé vaapa judidiu
quiuupaigadara Iconiara, dai alia caaga ninio agai tai
muidutai vaavoitu vaasi mosamaduga maasi judidiu anmadu ismaacada

maitarjudidiu. 2 Damos ajudidiu ismaacada maivaavoitu soimaasi
aapanaquidi agai ismaacada maitarjudidiu dai soimaasi tatagitoituldina
vui avaavoitudadami. ® Cascada aPaavora anmadu Bernabé anaasi vii
bai tavapi. Dai maiduduaadicuitai fnioocaifia Agai vaavoitudaitai Diuusi.
Dai Diuusi apiamaacaifia guvucadagai saida ivuaadana mui naana maasi
gagarducami. Dai poduucai Diuusi tatagidi Aoodami siarvaavoi
ismaacada aagidi APaavora aamadu Bernabé isDiuusi caagacara vuvaida
Alidi. * Damos Iconiara oidacami aipaco ganvupui vaatacatadai. Aamoco
vuidara vaatacatadai ajudidiu dai caaga fiioocaifia Aojootosicami
VAAtarA vai aa vuidara vaatacana aojootosicami dai caaga nioocaina
Ajudidiu vaatara. ®> Amaasi Ajudidiu asamadu ismaacada maitarjudidiu
vaAscatai ismaacada vuidara vaatacatadai aojootosicami ganaagi
aamadu Abaitaguucacami dai soimaasi niooqui aagida agai dai maicarsa
agai ojoodaicada. ® Damos aidasi mai APaavora aamadu Bernabé voopoi
abiaadara Listiramu dai Derviamu, Licaonia davaariara, dai vaasi sicolo
7 siaaco gaaagaifia AapaA isSuusi Cristo Arcaagacara vuviadami.

8 Listara oidacatadai amo caali ismaacada maitistutuiditadai
isaimardagi. Aagi poduucai vuusai Agai dai mosdaacana. Dai tomali
Amo imidagai maitarimacami agai. ° Dai agai daacatai caacatadai
istumaasi aagai APaavora. Amaasi APaavora gatagito taa isvaavoitudai
Agai isDiuusi istutuidi isduaaidagi. '° Dai amaasi gagara itatadai:

—Saali caquiva —astatadai aAPaavora.

Taida Acaali tacavi tuali tuudai dai caquiva dai gaaagacai aimarai.

" Dai aidasi taa Aoodami ismaacada idui APaavora iifiaquimi
ganfiooquicada daida icaitimi:

—Didiuusi Apa maasi cacaali titaaapai aatama garsaagida —ascaiti
aoodami.

12 Daida icaiti saida ABernabé ardiuusi ismaacada Upiteli aagaifia
agai, daida aAPaavora aradiuusi ismaacada Mercurio aagaifia aAgai.
APaavora fiiooquiditadai Aoodami cascada Mercurio taatai agai. ' Taida
AUpiteli paaligada ismaacada mosvaacacara Listirara caacatadai
quiuupaigada, Agai vuaa tuturu aAamadu yoosigai dai agai Aamadu
aoodami cooda agaitadai atuturu APaavora anmadu Bernabé vaatara dai
poduucai siaa duutuda agaitadai. '* Damos aidasida aojootosicami
APaavora aamadu Bernabé mai gomaasi, saasasaimi ganyuucusi aagi
poduucai ivuaadana agai sai naidina Aoodami ismaitarcaagai issiaa
duutuadagi oodami didiuusi duucai, dai vaapa agai aAoodami saagida dai
iinaquimi daida icaitimi:

15 __¢Cacaali, tuimasi povueeyi? Aatama aArcacaali AApA ganapan
duucai, dai cascada dada aatama dai ganaagida ragai sai gaaagai
masdagituagi gomaasi ismaacada maitarsoifii, dai gaaagai
masvaavoitudagi aADiuusi ismaacada duaaca agai ismaacada idui tavaagi
aamadu davaarai aamadu agaa suudagi dai vaasi istumaasi oidaga.

16 Aaquioma Diuusi dagito noodami saida ivuaadana istumaasi ipalidi.
7 Tomasi vaascara tatagidifia agai sioora aistumaasi
cacaagaducamicada ismaacada ivuaadana agai Aoidacami vaatara, Agai
garootosdi duuqui dai caaga garmaacai cuaadagai dai tastuucada
vagiam araliadagi —ascaitimi.

18 Damos tomasi aagidi agai vaasi imaasi maitistui isdaidagi Aoodami
iscoodagi agai atuturu ismaacadacada siaa duutuda agaitadai agai
APaavora aamadu Bernabé.

19 Tai amaasi ami dada aAamoco judidiu Antioquiiaifidara dai
Iconiaindara dai avanaqui aoodami dai maicacarai APaavora. Dai aidasi
poaliditadai agai iscamuaa tavaimacai maacasi dai Listira ugidiana viaa.
22 Dai aidasida avaavoitudadami ganampagi aPaavora sicoli tai agai
vani dai ii Apamu Listiramu dai siaadiqui iji abiaadara agai Aamadu
Bernabé Derviamu.

I Dai ami gaaagidi Diuusi fiooquida dai sioora arcaagacara
vuviaadami tai muidutai vaavoitu, tai Agai Apamu iji Listiramu dai
Iconiamu dai Antioquiiamu. ** Dai vaasi amui vaamioma
baiaaliatudaimi agai avaavoitudadami dai maacaimi fiiooqui daida
itatadaimi sai gaaagai isapiavaavoitudadagi dai sai viaacatadai issoimaa
taatagi mui naana maasi dai poduucai istuidacai iimiagi siaaco
gataaanai Diuusi. #* Dai vaasi aipacoga siaaco ajioopaitadai agai

avaavoitudadami saagida daraasaimi Aamoco tataaanadami
avaavoitudadami vaatara dai aidasi darasaifia agai maitaugacai
gadaanaifia Diuusi dai potatadaifia saida ivuaadana istumaasi Diuusi
ipalidi.

24 Dai gooquiara iji dai Pisidia davaariamu saali dagavusai dai aayi
Panfilia davaariara. *° Dai gaaagidimi Diuusi fiiooquida Pelijiara, dai
amaasi iji Ataliamu. %° Dai ami taatasai Amo vaarcuara dai iji
Antioquiiamu Siria davaariara, siaadara vuvaaja agai aidasi iji taida
avaavoitudadami gadaanadagi Diuusi sai nuucaticana aa duindadara vai
sivi canaatoli. % Dai aidasi aayi agai Antioquiiara Ampagi vaasi
vaavoitudadami dai aagidi vaasi istumaa dui Diuusi agaicada aidasi
gamamaatatulditadai agai Diuusi fiooquida, dai isducatai Diuusi soi
isaagida agai Diuusi fiiooquida Agai ismaacada maitarjudidiu dai
isducatai agai vaavoitu aapa. *® Daida APaavora aamadu Bernabé anaasi
vii avaavoitudadami aamadu tavapi.

1 5 ! Aida tuigaco aamoco cacaali ismaacada iji Judeeaifidara

Antioquiiamu aagidimi avaavoitudadami sai sioora caagacara
vuvaaquia aliada sai gaaagaitadai isiquitaagi gantuucuga poduucai
isducatai viituli Moseesacaru. ? Taida APaavora aamadu Bernabé alia
fiifio Acacaali Aamadu aagaitai gomaasi, dai aagidi sai camaipoduucai
gantatagitoifia, mataita Acovai vuvaitu Paavora aamadu Bernabé dai aa
sai iimana Jerusaleenamu dai maa bai duuna idi fiooqui Aojootosicami
dai abaitaguucacamigada avaavoitudadami aamadu.

3 Avaavoitudadami Antioquiiara agai dai ootoi, dai voiyamu iimaitai
Penisia sai Samaalia dadaavariamu saali dagavusai agai dai aagidimi
avaavoitudadami isducatai agai ismaacada maitarjudidiu dagito
ganaAqui vaavoidaraga dai vaavoitu Diuusi, tai vaascatai
avaavoitudadami alia baiganaali caacai gomaasi.

* Aidasi aayi APaavora anmadu Bernabé Jerusaleenara taida
avaavoitudadami aamadu aojootosicami aamadu Abaitaguucacami
baiganaliaracada miaadagi, daida APaavora aamadu Bernabé aagidi
vAAsi istumaasi idui Diuusi aipaco siaaco ajioopaitadai agai. > Damos
aamoco Afariseo ismaacada vaavoitu guuquiva daida itai:

—Gaaagiava isiquitaagi tuutucugada vaascatai vaavoitudadami
ismaacada maitarjudidiu dai gaaagai istaaafiiagi vai aagidifia vaasi
istumaasi viituli Moseesacaru —ascaiti afariseo.

®Tai ganampagi aojootosicami aamadu abaitaguucacami dai bai
duiiia agai afiiooqui. 7 Dai catavapi gaaataga Agai tai caquiva APiiduru
daida itai:

—Gifiaadufii caaga maata aapima sai bai Aaqui Diuusi acovai
giflvuusaitu aana aapima gansaagidaifndara ansai aagidana aana agai
ismaacada maitarjudidiu Diuusi fiiooquida sai aAgai vaavoitudana AApA.
8 Dai Diuusi maata vaascatai iibaada dai ootoi galbadaga sai aamadu

daacana agai ismaacada maitarjudidiu aapa poduucai isduucai
gArootosi Agai aatama vaascatai dai poduucai Diuusi gartaagi isoigadai
Agai aApA. ° Diuusi mosamadugan duucai garnaidi aatama aamadu agai
ismaacadA maitarjudidiu cascada oigaldi agai soimaascamigada aapa
vaavoitudacai agai. '° Sivi tuimasi maivaavoitudai aapima ismaacada
idui Diuusi, dai tuimasi poduucai taaanai aapima agai istumaasi tomali
aataAma maitistutuidi isganaagidagi tomali garaaqui aadunicaru
maitistui. ' Maitavar poduucai. Aatama vaavoitudai isDiuusi caagacara
garvuvaitu dai caagacara garnaidi dai Suusi garoigadai apan duucai
agai —astatadai APiiduru.

12 Tai vaascatai agaa mosdodoli vii, vaida APaavora aamadu Bernabé
aagidi vaasi istumaasi idui Agai Diuusi guvucadadacada agai ismaacada
maitarjudidiu saagida. > Dai aidasi canaato fiioo APaavora aamadu
Bernabé taida aJacovo itai:

—Gifiaadudi, gificaacavurai. '* Casi garaagidi goSimuiii Piiduru
sianaquida abiaadara caagacara naidi Diuusi aAgai ismaacada
maitarjudidiu dai acovai vuvaitu Aamoco agai saagidaindara sai siaa
duutudaifia Diuusi daida Armaamaradacana. *> Bai aaqui poduucai ooja
Diuusi nifiiooquituldiadamigada cascada gaaagaitadai siapadufiiagi
caAacavurai aapima isducatai ooja Amaadutai Diuusi
fiiooquituldiadamigada:

16 Pocaiti Diuusi:

AApaga naana maasi dagavuiia agai dai gooquiara Apamu divimu
aana judidiu saagida.

Agai Arismaacada aaqui abiaadara acovai vuvaitu aana.

Dai gooquiara mui uumigicada camaitifisiaa duutudaifia agai
cascada aagidamu aana sai Apamu gifisiaa duutudaifia
poduucai isducatai gifisiaa duutudaifia agai aidasi oidacatadai
Davicaru.

7 Apamu divimu aana dai aagidamu sai gifiaagidifia.

Poduucai idunimu aana vai vaasi oodami ismaacada maitarjudidiu
gintatagitoina daida argiimaamaracana dai ginaagidina.

18 Pocaiti Diuusi ismaacada garmaatatuli vaasi idi istumaasi aaqui
abiaadara.

Ascaiti Diuusi.

19 Cascada aana pocaiti maitaaagai issoi vuaadagi ismaacada
maitarjudidiu. Agai cadagito aaquida ganvaavoidaraga dai vaavoitu
Diuusi. ° Mosacaasi gaaagai tasoojidagi sai camaicuaadana baabaidi
ismaacada dadasdi Amoono ismaacada siaa duutudai oodami Diuusi
duucai, dai sai maigoogosi ganducamicana, dai camaicuaadana
baabiada vustaaqui baicuada ismaacada maivuusanai aarada siaascada
coiyagi, dai tomali maicuaadana aarada. ' Aaqui abiaadara aipacoga
oidaga sioora gamamaatatuldi Moseesacaru saalicamigada vaascara

ibastaragai tasara judidiu quiquinupaigadara gaaagaifia gomaasi
—astatadai Jacovo.

2 Amaasi aojootosicami aamadu abaitaguucacami aamadu vaascatai
avaavoitudadami apanaali isacovai vuvaidagi Aamoco aagi
gansaagidaindara dai ootosagi Antioquiiamu aamadu Paavora dai
Bernabé. Dai aco vuusaitu Uudasi masmaacada Barsavasi aagaifa Aapa,
dai Aco vuusaitu Siilasi AApA Agai arbaitacaaacamigada
avaavoitudadami. ** Dai agaicada ootoi Amo oojai ismaacada icaiti:

“Aatama ojootosicami aamadu baitaguucacami anmadu gogaa
vaavoitudadami ganviaatuldi aapima garaadufii ismaacada
maitarjudidiu ismaacada Antioquiiara oidaga dai Siria dai Silisia
dadaavariara oidaga. ** Mai aatama sai aamo oodami iji tabiaadara
ismaacada aatama maiootoi. Dai agai gansoobi ganfiiooquicada masi
aapima maimaata isducatai gantatagituagi. Agai povai gantatadai sai
gAaagai masiquitaagi gantuutucuga dai aagidagi Moseesacaru
saalicamigada. 2° Cascada caagadu aali aatama isaco vuvaidagi anmoco
aatama garsaagidaindara sai maaca gannaidana aapima aamadu
garaaduii Paavora dai Bernabé ismaacada alia oigadai aatama.

% paavora dai Bernabé muiyapara ajioopaifia masiaaco cooda agaifia
gamamaatatulditai goovai isSuusi Cristo Arcaagacara vuviadami.

%7 Cascada ganootosi aatama Uudasi aamadu Siilasi vai aagi goovai
ganaagidana vaasi idi ismaacada ganooji aatama. *® Garaagidi Diuusi
Ibaada tastuma dufiiagi. Aatama garvaatara aapa caagadu cascada
maitantaaanai aataAma mui naana maasi, mosacaasi chiaaqui istumaasi
ismaacada gaaagai. ° Masai maicuaadana baabaidi ismaacada
gadadasdi amoono ismaacada siaa duutudai oodami Diuusi duucai,
tomali maicuaadagi aarada, tomali baabiada vustaaqui baicuada
ismaacada maivuusanai aarada siaascada coiyagi, dai tomali
maigoogosi ganducamicagi. Masaagiadagi vaasi idi istumaasi aida gia
cacaaga ivueeyi aapima. Gartaagadamu”, ascaiti Abaitacaaacamigada.

30 Matai ootoida tai iji vamaacova Antioquiiamu. Dai ami ampagi
vaasi avaavoitudadami dai maa aoojai. *' Taida avaavoitudadami alia
baiganaali naidacai aoojai. ** Uudasi asamadu Siilasi arDiuusi
fiiniooquituldiadamigada dai baiaaliatu avaavoitudadami
ganfiiooquicada tai Agai vaamioma vaavoitu. ** Bai tavapi anaasi
daraaja vamaacova dai aidasi caiimia agaitadai agai taida
avaavoitudadami diosagi dai potatadai: “Diuuscada avar viaatulda
Jerusaleenara oidacami agai ismaacada ganootoi”, astatadai. ** Damos
ASiilasi ipali isviiagi. ** Daida APaavora anmadu Bernabé aapa anaasi vii
Antioquiiara. Dai muidutai aa Anmadu anaasi gaaagidifia Diuusi
fiiooquida.

3¢ Cabai tavapicada Paavora potatadai aABernabé:

—Tinda Apamu maa dadida garaadufi aipacoga tasiaaco casi gaaagidi
Diuusi niooquida. Dai naida asducatai daraaja —astatadai.

3 Bernabé vaidaquia aliditadai AVuaana Marcusi *® agai ismaacada of
aidasi tuucamidara iji agai aipacoga dai gaaagidimi Diuusi fniooquida
dai Panfiliaindara aa gai dai camaisoicaina cascada aPaavora
maitipaliditadai isvaidaquiagi. ** Dai alia cavaami fifiio dai maibai dui
dai aAjacovai iji. Bernabé vaidacai Marcusi dai taatasai Amo vaarcuara
dai iji Sipiliamu. *° Taida APaavora vaidacai Siilasi. Taida
avaavoitudadami gadaanai Diuusi sai nuucaticana taida iji. *! Dai
Siiliana dai Silisiana dagavusai dai vaamioma baiaaliatudaimi
Aavaavoitudadami.

1 6 ! Paavora aamadu Siilasi Derviara aayi dai Listirara. Dai ami
taa Amo vaavoitudadami Timoteo taagiducami. Agai
armaradacatadai amo ooqui judiu daida arvaavoitudadami aapa daida
aoogada argiliego. ? Avaavoitudadami ismaacada Listirara dai Iconiara

oidacatadai caaga fiioocaitadai Timoteo vaatara. > APaavora ipali
isvaidaquiagi ATimoteo damos tajai sai iquitana gatuucuga
maibaacoituda aliditai aAjudidiu ismaacada ami oidacatadai tomasi
vaAscatai maatacatadai siargiliego oogada. * Tomasiaaco siaaco
dagavusquimi aAPaavora aamadu Siilasi aagidimi agai avaavoitudadami
isducatai 00ji aAojootosicami aamadu abaitaguucacami
Jerusaleenaifidara avaavoitudadami Antioquiiara vaatara sai vaascatai
Avaavoitudadami aagidifia. ° Dai poduucai avaavoitudadami siooma
caAga vaavoitu, dai vaas tasai vaamioma muidaimi avaavoitudadami.

® Dai Diuusi Ibaada maidagito isgaaagida agai Diuusi niooquida Aasia
davaariara. Cascada mosdagavusai agai Pilijia dai Galasia
dadaavariamu. 7 Dai ugidiana Misia aayi dai abiaadara Bitifliamaco
iimia aliditadai damos Diuusi Ibaada maidagito isgaamu iimia agai.

8 Dai Misia ugidiana saali dagavusai, dai taaapai siaaco Troasi taagidu
gaa suudagi ugidiana siaaco aajai vaarcu. ° Dai ami amo imidagai tucara
taataquimi APaavora amo caali Masedoniaindara sai vuidara caaca dai
daanai daida itatadai: “Diimi Masedoniamu dai garsoina”, astatadai.

19 Cascada otoma bai gardui aatama dai iimia ragai Masedoniamu,
cacaaga vaavoitu aatama isgarvaidi Diuusi tasai gaaagidana ami
davaariara fiiooquida.

! Anaasi TroasiAra Amo vaarcuAara taatasai aatama dai saali iji
Samotrasia davaAriamu siaaco sicolimadi suudagi. Dai gan siaadiqui
Neépolisiara aayi aatama dai ami taaapai vaarcuaifidara. '* Dai
abiaadara iji aatama Pilipoosiamu ami Arromamanu davaaragada, agai
Aramapacara Masedoniara siaaco oidaga mui quiiqui. Dai ami daraaja
aatama chiaaqui tasai. > Amo imidagai ibastaragai tasara vuvaaja
aatama Pilipoosiaindara maisi maacasi gaa aqui ugidiana, siaaco
duudatai gamamadaifia Aoodami anaasi daraiva aatama dai aagidi

Tepehudn del Norte ©La Liga Biblica 1981



40 HECHOS 16

aatama Diuusi fiiooquida aooqui ismaacada ganampagi ami. '* Amoco
Lidia taagiducatadai. Agai arTiatiirara oidacami daida argaagardami
yuucusi moraduacami. Dai idi ooqui alia siaa duutudai Diuusi. Dai
caacatadai agai aniooqui tai Diuusi soi sai aagidana agai ismaacada
aagidi Paavora. ° Dai gavacoi agai anmadu vaascatai ismaacada
quiidiara oidacatadai dai gooquiara gardaafiimi agai dai povartatadai:

—Masi aapima saalicada vaavoitudadagi isvaavoitudai aana Diuusi,
varai iimi dai ginquiiyana daraaja asta masiaascada iji tabiaadara
—astatadai agai.

Dai maitardagito tascho taiyagi.

' Amo imidagai caiimaitadai aatama siaaco gamamadaifia dai
vuidara aayi aatama amo ali ooqui ismaacada viaacatadai Amo
Diaavora taaanicaruda dai agai aaquiasdara maatacana istumaasi
daivunia agai. Dai viaacatadai agai gatutuidacami dai aali ooqui mui
gamaitacaifa tumifisi gatutuidacami vaatara. 7 Idi ali ooqui
garoidatucuina Paavora anmadu aatama dai iifiaquidana daida
icaitidana:

—Idi cacaali arpipioofiigada Diuusi ismaacada arabaitacaaacami, dai
goovai ganaagidi aapima isducatai caagacara vuvaquiagi —caitidana
aali ooqui.

18 Mui tasai povueeyi agai tai nAmo imidagai oojogi Paavora dai ajaco
caquiva daida itatadai aDiaavora taaanicaruda ismaacada viaacatadai
aali ooqui:

—Suusi Cristo guvucadadacada angaaagidi vuusaifii goooquiainidara
—astatadai.

Taida aDiaavora taaanicaruda otoma vuusai.

9 Dai aidasi aali ooqui tutuidacami maata taa iscamaitistutuidi
isgamaitacadagi tuminsi agaicada vui agai APaavora aamadu Siilasi dai
vuucai dai vaan tuutui dudunucamiara plaasana. *>*! Daida itatadai agai
adudunucami:

—Idi cacaali ismaacada arjudidiu gardavaaragana dada dai garaagidi
tasviaa siduniagi istumaasi aatAma maitistutuidi. AatAma Arromamanu
dai gardaidi gartataaanadamiga gomaasi. Dai poduucai baacoitudai
goovai oodami ganfiiooquicada —astatadai.

*2Tai vaasi Aoodami vui baacoi, taida adudunucami gatajai sai
uupasdana yuucusida dai gaviaarsana uusicada. 2 Dai catavapi
gaviacarai dai maamaisa. Dai tajai Amaisacarui nuucadacami sai caaga
nuucadacana. ** Aidamasi potatadai nmaisacarui nuucadacami agai
tuucavi vavaisanana uucami vaapai maisacariara. Dai uusi maisacariara
vaapai aacasoda dai anaasi viaa.

%> Aran tucara aidasi APaavora aamadu Siilasi gamamadai dai siaa
duutudai Diuusi gannaidagacada vaida Agaa maamaisapicada
moscaacatadai. ?° Tai todian duucai cavami gigiduli davaarai dai oifiitu

bibidaviqui ojoodagada utioma daraajada. Tai gocada gacucupioco
VAASi cucuparagada amaisacarui, dai uupai vaasi Amaamaisapicada
cadeenagada ismaacada acada vuupulicatadai agai. * Dai aidasi nanaa
amaisacarui nuucadacami taa iscucupioquifii Amaisacarui cucuparagada
vuusaitu gamastaga dai acada AAgi gamuaa agaitadai poaliditai isvuvaja
Aamaamaisapicada. *® Damos APaavora iifloqui daida itatadai:

—Maitigamuaa tamiata daraaja vaascatai —astatadai.

% Taida amaisacarui nuucadacami gatai amo cuudagi dai maraitai
vaa duaadimutugaitai dai gigivuquimi dai vuidara gatootonacada
caquiva agai APaavora aamadu Siilasi. *° Dai otoma vuvaitu dai tacacai
daida itatadai:

—¢éCacaali tuma duuna aana dai caagacara vuusaina? —astatadai.

3 Taida APaavora aamadu Siilasi aa noragi daida itatadai:

—Vaavoitudafi aapi isSuusi Cristo arcaagacara vuviadami dai
poduucai caagacara vuusaimu aapi aamadu vaascatai ismaacada
gAquiiyara oidaga —astatadai.

32 Daida aPaavora aamadu Siilasi aagidi Diuusi fiiooquida vaascatai
ismaacada amaisacarui nuucadacami quiidiara oidacatadai. ** Dai quiaa
Artucaracatadai vaida amaisacarui nuucadacami vacuandi tuutucugada
masiaaco saasarai uusicada. Dai otoma agai aamadu vaascatai
ismaacada quiidiara oidacatadai ganvapacoi. ** Dai gooquiara vaidacai
gaquiiyamu dai bibi. Dai agai Aamadu vaascatai ismaacada quiidiara
oidacatadai alia baiganaliditadai vaavoitudacai.

% Siaadiqui quiaamoco adudunucami ootosi fiiooqui sandaarucada
amaisacarui nuucadacami sai dagitona agai APaavora aamadu Siilasi.

3% Taida amaisacarui nuucadacami potatadai APaavora:

—Adudunucami casi gifiootosi fiiooqui ansaida gandagitona. Diuusi
gannuucaticana —astatadai.

3" Damos APaavora itatadai asandaaru:

—AatAmA Arromamanu AAPA MAtai VAASCATA VAASE oodami vuitapi
gAargaviaacarai maitardagitocai tasfiiooquia aatama, dai garmaamaisa.
Dai sivi astocai gardagitua alidi agai poduucai gia cho. Vai aagi dadana
agai dai garvuvaidana —astatadai APaavora asandaaru.

3 Taida asandaaru maa aagidi idi fiooqui adudunucami tai agai alia
duduaadimu maatacai isagai Arromamanu aapa. * Dai cascada iji agai
maAca siaaco daraajatadai acacaali dai daanimi sai oigaldana. Dai
vuvaitu dai daafiimi sai vuvacana Piliposiaifidara. *° Tai agai vuvaja
maisacaruaindara dai iji Lidia quiidiamu dai aagidi avaavoitudadami
isducatai vuvaitu aAdudunucami maisacaruaindara sai
camaiduduaadicuifa avaavoitudadami, dai gooquiara iji Agai abiaadara.

1 7 ! Dai iimacai APaavora aamadu Siilasi Ampipoliisiana dai

Apolooniana saali dagavusai dai boodara aayi Tesalonicara
ami caaacatadai nmo judidiu quiuupaigada.  Taida APaavora ii Ajudidiu

quiuupaigadaamu poduucai isduucai ivuaadana agai vaascara. Dai vaica
acaldi anaasi daraaja agai. Dai vaascara ibastaragai tasara aamadu
gaaatagaifia agai ajudidiu isducatai icaiti Diuusi fliooquidara * isaCristo
viaacatadai issoimaa taatagi, dai muquiaagi dai Apamu duaacagi. Dai
potatadaina agai:

—Agai vaa Suusi ismaacada ganaagidi aana araCristo, agai vaa
ismaacada aaqui abiaadara nanara aapima —astatadai APaavora.

Vai aamoco judidiu pocaitifia sai maitarvaavoi.

*Tai Aamoco vaavoitu dai uraava aPaavora dai Siilasi. Dai mui giliego
ismaacada siaa duutudai Diuusi vaavoitu aapa, dai mui ooqui Aapa
ismaacada aoodami alia siaa duutudaiiia. ®> Cascada alia baacoi ajudidiu
ismaacada maivaavoitu. Dai ampagi cacaali soimaasi ivuaadami
ismaacadA mosajioopaifia caayana dai alia siaa caitimi agai
ganampaidacai vaida aoidacami maisiooma daraajatadai caacacai.
Taida acacaali soimaasi ivuaadami aamadu Ajudidiu Jasofii quiidiara
dada dai daitu cuuparagai dai vaapa dai gaagaimi APaavora aamadu
Siilasi dai vuvaida agaitadai abiaadara dai taagida agaitadai agai
aroodami. ® Dai maitaa agai ami dai cascada tavaimacai Jasoiii aamadu
aa vaavoitudadami dai vuucai dudunucamiara, dai ami ijifia daida
icaiti:

—Acacaali ismaacada naana dui vaasi oidigi ganfiiooquicada caaayi
tami Tesalonicara aapa. 7 Tai goJasoiii miaadagi gaquiiyara. Dai vaasi
Agai ivueeyi mui naana maasi istumaasi Agaa taaanadami romanu
maitamaacai oigaragai. Agai pocaiti sai oidaga Amai gaa baitacaaacami
Suusi taagiducami —ascaiti.

8 Taida Aoodami aamadu adudunucami moscaa gofiiooqui dai sisioli.
° Dai tai adudunucami Jasofii Anmadu Agaa vaavoitudadami
tumifisigada dai potatadai sai Apamu maquia agaitadai siaascada
vuvaaquiagi abiaadara aAPaavora dai Siilasi, tai Agai gamaa mataida
dagito isiimiagi.

19 Taida avaavoitudadami otoma vuvaitu APaavora aamadu Siilasi
tucara dai ootoi Bereamaco. Tai agai mosaayi Bereara dai iji judidiu
quiuupaigadaamu. ' Ajudidiu ami oidacada vaamioma caaga tuutuiga
singaa Tesalonicara oidacada agai mosbaiganaliaracada caacana
istumaasi aagidina APaavora aamadu Siilasi. Dai vaas tasai gaagaifia
Diuusi niooquidara dai naida agaifia sabaiga arvaavoi ismaacada
aagidifia APaavora aamadu Siilasi. '*> Dai poduucai muidutai judidiu
aamadu giliego vaavoitu, vaasi Amaduga maasi cacaali aamadu ooqui
ismaacada aoodami alia siaa duutudaifia. '* Dai aidasi mai ajudidiu
Tesalonicara oidacami siaAPaavora gaaagidi Diuusi fiiooquida Bereara
AADPA, gaamu iji dai sisiolitu aoidacami. '* Damos avaavoitudadami
otoma ootoi APaavora coostamu, taida aSiilasi anmadu Timoteo anaasi
vii. > Agai ismaacada oi APaavora Ateenasiara uucami dagito dai aa

suuli. Taida APaavora ootosi fiiooqui Agaicada ASiilasi Aamadu Timoteo
sai gaamu iimana siarotoma istutiadagi.

1® Dai aidasi Ateenasiara daacatadai APaavora dai nanaracatadai
ASiilasi Anmadu Timoteo ami naidi Agai mui Amoono ismaacada siaa
duutudai oodami Diuusi duucai cascada alia soigaaliditadai agai dai
baamucan tada. '” Cascada aPaavora aagidifia Diuusi fiiooquida ajudidiu
ismaacada ganampaidina quiuupiara dai aa Aapa ismaacada ami siaa
duutudaifia Diuusi. Dai vaas tasai aagidifa agai Diuusi niooquida agai
ismaacada plaasana daraajagi. '® Dai AAmoco aAgai Arepicureo
mamaatardamigada dai aa aragai ismaacada mamaatarai estotoico
mamaatatuldaragada. Dai ganaagacai nifiio agai aanmadu APaavora dai
AAMOCO icaiti:

—¢Istumaasi goovai ismaacada aagai goaatagaracada? —ascaiti.

Vai aa icaiti:

—Garaagiadan caiti goovai sibaaadara didiuusi —ascaiti.

APaavora aagaifia ASuusi dai duaacarada cascada pocaiti agai. '° Dai
bai agai APaavora dai baacai maaca siaaco Aliopago taagidu, ami siaaco
bai vuaadana fiiooqui aAdudunucami daida itatadai agai APaavora:

—Maataca Aralidi aatama istumaasi utuducami garmaatatulda alidi
aapi. ° Garaagidaiii istumaasi maimaata aatama dai cascada maataca
aralidi aatama istaiya alidi aapi goocada —astatadai.

1 Vaascatai Ateenasiara oidacami dai sibaadara vuvacacami
ismaacada anaasi oidacatadai, maitivuaadana aAma maasi moscaAcana
istumaasi utuducami dai gaaagidifia aapa.

2 Amaasi APaavora caquiva vaascatai saagida ami Aliopagara daida
itai:

—Cacaali Ateenasiara oidacami vaasiaacatai naidi aana masalia siaa
duutudai aapima gandidiuusiga. ** Aidasi aimaraifia aana dai nanaidifia
VAASI AAMapACArA siaaco oidaga moomono, tAA aanA AMapACATA siaaco
aduucai oojisi: “Tami araDiuusi vaatara ismaacada maimaata aatama”.
Idi vaa ismaacada siaa duutudai aapima maimaatacatai gooviava
AraDiuusi ismaacada ganaagidi aana.

24 Agai araDiuusi ismaacada idui oidigi dai vaasiaacatai istumaasi
oidaga agai arbaitacraacami ismaacada taaanai tavaagi dai vaasi oidigi.
Agai maiquiquiuupiana oidaga ismaacada ivueeyi oodami. ** Agai
maitagito isivuaadagi oodami tomali Amo istumaasi Agai vaatara. Agai
vaa Aragai ismaacada garmaacai ibadagai dai avaali dai vaasi istumaasi.

%6 Vaasi naana maasi oodami vuvaaja aoodamiaifidara ismaacada idui
Diuusi aapaga. Dai Diuusi tajai sai vaasi oidigi daama oidacana, dai
VAASCATA aagaifia siaacoga dai siaascada. ¥ Daida icaiti Diuusi: “Aana
andarai noodami oidigi daama sai matia alidifia sabai oidaga Diuusi”,
ascaiti Diuusi. Vaascara maimaacasi daja Diuusi mosalia miaanai daja
Agai vaascatai. 2® Diuusicada duduaaca aatama dai ajioopai dai oidaga.

Ganaaqui aadufiicaru sastuduacada pocaiti: “Aatama armaamarada
Diuusi”, ascaiti. *° Vaavoava siarDiuusi maamarada aatama cascada
maitaaagai taspoduucai tatagitoda aatama isamo moono istutuidi
siarDiuusicagi ismaacada ivueeyi oodami isducatai gantatagitoi agai
oorocada, isplaatacada isodaicada. *° Aaquioma pocaiti Diuusi:
“Oidacatadai oodami ismaacada maitinmaata cascada maitifiaagidifia
antai aana vaAscArA maioojogi dai sivi taaanai aana vaascatai aipaco
oidacami sai ama duucai gantatagitona dai camaisoimaasi ivuaadana”,
ascaiti Diuusi. * Amo imidagai nAmo dunucami naida agai vaasi oodami
ismaacada Arcasga ivuaadami dai ismaacada armaicaaga ivuaadami
gomaasi idunia agai agai Diuusi vaatara dai caaga idunia agai. Diuusi
aagai siaascada. Agai arSuusi ismaacada acovai vuusaitu Diuusi. Diuusi
duaacali ASuusi coidada saagidaifidara dai poduucai caaga maata
vAAscatai siarvaavoi ismaacada aagai Diuusi —astatadai APaavora.

32 Aidasi caa agai coidada duaacarada Anmoco mosparunai dai aa
icaiti:

—Baiyoma isapadaamara garaagida gomaasi —ascaiti Aoodami.

33 Amaasi APaavora anaasi viaa dai ii. ** Tai Aamoco cacaali of
APaavora dai vaavoitu. Dai Agai saagida imaitadai Dionisio ismaacada
aramo dunucami Aliopagara, dai Amo ooqui Damalisi taagiducami, dai
aa AApA.

1 8 ! Dai gooquiara ii APaavora Ateenasiaifidara Coriintoamu. * Dai

ami taAa Agai amo judidiu Aquilasi taagiducami. Agai arPonto
davaariara oidacamicatadai. Aida vaasaquioma ami divia AAquilasi
aamadu oonigada Prisiilasi Italiaifidara. Agaa baitacaaacami Claudio
tajai sai vuvacana vaasi ajudidiu Roomainidara cascada agai viaacatadai
isvuvaquiagi aapa. Taida aAPaavora ii dai diviji. ®> Dai taa APaavora isagai
viaacatadai agai vaa aa duiiidagai ismaa viaacatadai APaavora
isivuaadagi icuusi baabaqui cascada anaasi Aamadu vii agai dai Aamadu
gaaata vuaada agai. * Daida APaavora vaascara ibastaragai tasara
aimaraina aAjudidiu quiuupaigadaamu. Dai ami gaaagidina Diuusi
fiiooquida tai muidutai vaavoitu siaasi judidiu acaasi aAgai ismaacada
maitarjudidiu aapa.

® Aidasi Siilasi Anmadu Timoteo aayi Masedoniara aida abiaadara
APaavora maiti vuaadana aAma maasi mosgaaagidifia Diuusi fiiooquida.
Dai saali aagidina aPaavora ajudidiu daida itatadaina:

—ASuusi ismaacada ganaagidi aana araCristo ismaacada nanara
aapima —astatadai aAPaavora.

® Tai agai vui baacoi dai sigalnaasi fiiooqui aagidi taida APaavora
itatadai:

—AAgi aapima argandufii masiaascada coiya aapima maiiimimu
Diuusi Aamadu. Aana gia camaitarginduni —astatadai aPaavora.

Cascada APaavora gigigi gayuucusi aagi poduucai gaaagidifia agai
ismaitardufiida. Dai Apamu fioo aPaavora daida itatadai:

—Sivi baitaqui imimu aana agai ismaacada maitarjudidiu Aamadu
—astatadai.

7 Daida aAPaavora vuusai ajudidiu quiuupaigadaaifidara dai ii Amo
caali quiidiamu Justo taagiducami ismaacada alia siaa duutudai Diuusi.
Agai quiuupai abaana oidacatadai. ® Dai amo caali Calisipo taagiducami
ismaacada arbaitacaaacami quiuupiara, vaavoitu isSuusi Cristo
Arcaagacara vuviadami. Dai vaascatai ismaacada quiidiara oidacatadai
vaavoitu aapA. Dai muidutai Coriintoara oidacami moscaa dai vaavoitu
dai ganvapacoi. ° Dai amo imidagai tucara APaavora gacoosigara naidi
Diuusi saida itatadai:

—Maitiduaadicuda apiaigaaagidida gifiiooqui maitidagitocai aagada.
19 Aana angaamadu daja dai tomali Amaadutai maisoimaasi
gataatatuldamu, aana viaa mui oodami tami Coriintoara —astatadai
Diuusi.

"' Tai cascada aAPaavora Coriintoara vii Amo uumigi dan taajucami dai
gaaagidifia Diuusi fiooquida Aoodami saagida.

12 Aidasi Galioiii artaaanadamicatadai Acaayara ajudidiu vui baacoi
APaavora dai baacai ami siaaco daacatadai ataaanadami '* daida
itatadai:

—Idi caali gaaagidina sai gaaagai issiaa duutuadagi Diuusi damos
daidarsi isducatai ivueeyi goovai —astatadai agai Ataaanadami.

4 Paavora cafiiooquia agaitadai taida aGalioni itatadai ajudidiu:

—Dani siarsoimaasi iducamicamudai goovai aida gia bai
ganduifidamudai aana. > Damos aapima aagai istumaasi aapima AAgi
gandaidi, aagiavar bai duuni aapima. Aana anmaivapacai gomaasiara
—astatadai.

1® Dai vuvaitu abiaadara. '7 Tai vaascatai agiliego bai Sostifia
ismaacada baitacaaacami judidiu quiuupaigadara dai anaasi vuitapi
Ataaanadami gaicacarai vaida aAtaaanadami mosnaidi dai maivuama
Alidi.

18 APaavora quiaa anaasi vii mui tasai. Dai gooquiara diosagi agai
avaavoitudadami dai iji Paavora aamadu Prisiilasi dai Aquiilasi
Sincaaliamu. Dai ami ivisu APaavora gamoo sai naidifia coodami
isaagidi agai istumaasi bai dui vaasaquioma Diuusi Anmadu. Dai
abiaadara taatasai amo vaarcuara dai iimia agai Siilia davaariamu.

1 Dai aidasi aayi agai Efeesiara taida APaavora anaasi viaa Prisiilasi
aamadu Aquiilasi dai ii judidiu quiuupaigadaamu dai aagidi Diuusi
fiiooquida Ajudidiu ismaacada ami ganampaidina dai agai alia fiifiio
APaavora aamadu aagaitai imaasi. 2° Daida ajudidiu daafiimi APaavora
sai viaana tavapioma damos agai maivii. *! Dai diosagi daida itatadai:

—Viaa aana isJerusaleenara daacagi siaa duudagara ismaacada
camiaadimi, vaascara aApamu divimu aana dai gannaidamu isDiuusi
ipaliadagi —astatadai.

Dai tasai Amo vaarcuara dai Efeesiaifidara ii. > Dai aidasi aayi agai
SesareearA taida aAPaavora ii Jerusaleenamu dai viaatulda agai
avaavoitudadami, dai otoma tavai Antioquiiamu. ?* Dai anaasi vii
APaavora bai tavapi. Amaasi aApamu ii dai divida agai vaasi
avaavoitudadami vaasi asxmapacara Galaasiara dai Pilijiara. Dai
aagidimi apamu Diuusi fiiooquida dai poduucai soiquimi sai vaamioma
caaga aagidina Diuusi.

24 Aida aayi Efeesiara amo judiu Apoolosi taagiducami. Agai
arAlejandaaliara oidacami dai agai caaga maata fiioocai dai caaga
maata Diuusi fiiooquida. ?° Alia caaga maatatuldicatadai agai Diuusi
fiiooquida. Dai baialiaracada nioocaina. Dai saali aagaina istumaasi idui
ASuusi. Dai maimaatacatadai Agai Amai vacuanaragai mosacaasi
AVuaana vacuanaragada maatacatadai agai. 2° Daida aAApoolosi
maiduaadicuitai fioocaifia judidiu quiuupaigadara. Aidasi caa Prisiilasi
aamadu Aquiilasi Acovai vuusaitu dai siooma caaga maatatuli Diuusi
niooquida. * Aidasi imia agaitadai Apoolosi Acaaya davaariamu taida
avaavoitudadami soi dai ootosi Amo oojai Agaa vaavoitudadami dai
potatadai sai baiganaliaracada miaadagidana aAApoolosi. Dai aidasi
AApoolosi aayi Acaayara caaga soi agai avaavoitudadami ismaacada
Diuusi alia oigadai dai vaavoituli. *® Daida AApoolosi aagidi vaascatai
vuitapi isducatai maicaaga ivueeyi ajudidiu ganvaavoidaragara. Dai alia
fiioo dai mamaatatuldi iscaiti Diuusi fiiooquidara isSuusi Cristo Aragai
vaa ismaacada nanaracatadai agai. Cascada Agai maitistutuiditadai isvui
fiioocadagi.

1 9 ! Apoolosi quiaa Coriintoara daacatadai taida aAPaavora

aamapacara ucoidigana daivusai dai Efeesiara aayi dai ami taa
chiaaqui vaavoitudadami. ? Daida itatadai agai avaavoitudadami:

—¢Aidasi vaavoitu aapima diviasi Diuusi Ibaada dai ganaamadu
daaca agai? —astatadai.

Tai agai aa noragi daida itatadai:

—Tomali maicajiomacatadai aatama isoidaga Diuusi Ibaada
—astatadai.

*Taida aAPaavorai itatadai:

—¢Maacada vacuanaragaicada ganvapacoi aapima? —astatadai.

Tai Agai aa noragi daida itatadai:

—AVuaana vacuanaragadacada —astatadai.

*Taida APaavora itatadai:

—AVuaana vapaconaina oodami sai naidifia aa isagai caama duucai
gantatagito dai camaisoimaasi ivuaada agai. Dai agai potatadaina aapa

sai gaaagai isvaavoitudagi ismaacada gooquiarioma divia agaitadai.
Agai arSuusi Cristo —astatadai APaavora.

> Aidasi caa agai ganvapacoi sai naidifia aa isagai vaavoitu Suusi
Cristo mamaatatuldaragada. ® Aidasida APaavora daama darai
ganoonovi divia Diuusi Ibaada agai aamadu. Tai agai ganaagacai fiifiio
Ama maasi niooquicada ismaacada maimaatacatadai Agai dai aagai
istumaasi aagidi Diuusi. 7 Vaasicada arpara baivustaama dan gooca
Agai.

8 Daida APaavora vaica masaadai aitu aimaraitai judidiu
quiquiuupaigadaamu dai maiduaadicuitai gaaagidifia isDiuusi soicai
oodami sai caagacara oidacana. Tai Anmoco gia vaavoitu. ° Damos aa
maivaavoitu maiama duucai gantatagitua aliditai. Dai sigalnaasi fioocai
idi mamaatatuldaragai vui Aoodami vuitapi. Amaasi APaavora acovai ii
dai vaidacai avaavoitudadami amo escueelamu siaaco
gamamaatatuldiia Tirano. Dai vaas tasai mosvusacaifna Tirano vai
amaasi APaavora aamadu Agaa anaasi aatagaina dai aagaifia Diuusi
fiiooquida. ' Poduucai idui agai goo uumigi dai poduucai vaasi Aasia
davaariara oidacami caa Diuusi fiiooquida vaasi Amaduga maasi judidiu
dai ismaacada maitarjudidiu. ' Dai Diuusi maa guvucadagai APaavora
saida iduuna mui naana maasi gagarducami. '* Taida aAoodami vuidacai
acoococoidada ganpafiinituga dai gantaagifiagiacaru ismaacada acada
taata agai APaavora tuucugada tai mosagaicada dudueeyi
acoococoidada dai asta Diaavora tataaafiicaruda vuvacaina
oodamiaindara.

13 Dai aamoco judidiu ismaacada mosaipaco ajioopaifia vuvaidimi
Diaavora tataaanicaruda oodamiaifiddara vuvaida aliditadai agai Suusi
guvucadadacada dai potatadai ajudidiu aADiaavora tataaanicaruda:

—Gantaaanai aatama Suusi guvucadadacada agai vaa ismaacada
aagaifia APaavora masai vuvacana —astatadai.

14 Poduucai ivuaadana cuvaracami cacaali agai Armaamarada amo
caali Isiiquiva taagiducami. Agai Aramo baitacaaacamigada
tataaanadami judidiu quiuupaigadara. > Aidasi potatadai acacaali
ADiaavora tataaanicaruda tai Agai aa noragi daida itatadai:

—Maata aana ASuusi dai maata sioora arPaavora. éDAamos aapimo
moorA? —astatadai.

16 Cascada acaali ismaacada viaacatadai ADiaavora tataaanicaruda
vuidara gai acacaali dai vaamioma istui isvaascatai dai cavami
capiacarai agai taida acacaali maiyuucustugaitai voopoi ami
quiiyaifidara dai saasaquitugai tuutucugada. '’ Dai vaasi Efeesiara
oidacami mai gomaasi judidiu dai ismaacada maitarjudidiu aapa
cascada vaascatai alia duduaadimu, dai alia siaa duutudaimi Suusi
Cristo.

8 Dai muidutai ismaacada vaavoitu dada dai gaaagidimi istumaasi
soimaascami ismaacada ivuaadana agai aaquioma. '° Dai muidutai
ismaacada arcacaadaracamicana vuaa ganlilivruga dai vaascatai vuitapi
mamaaji. Dai gooquiara aasitu alilivru namagada sai aayi para
taajucami siento miil piisu. *° Dai poduucai muidutai taa gomaasi dai
muiyapara mai oodami Diuusi fiiooquida.

21 Cadaivunucai vaasi gomaasi taida APaavora Apaali isimiagi
Masedoniamu dai Acaayamu dai abiaadara Jerusaleenamu. Daida icaiti:
—Cadaivunucai amui gaaagai isimia aana Roomamu aApA —ascaiti.

2 Dai caootosacai gooca gaaaduiii ismaacada soicaifia aa duifidadara
Masedoniamu agai arTimoteo aamadu Erastusi, dai agai anaasi vii
Aasiara bai tavapi.

23 Aida alia sisioli Efeesiara oidacami Diuusi Aiooquidacada. ?* Amo
caali Demetrio taagiducami sisiolitu Aoodami. Agai ivuaadana plaata
quiquiuupai aaliducami Apa maasi ismaasi Diana quiuupaigada dai
Araana daasaca Diana. Diana aramo odai uvisi ismaacada siaa duutudai
Efeesiara oidacami Diuusi duucai. Dai vaascatai ismaacada aamadu
gaaata vuaadana acaali alia mui gamaitacaifia tumifsi. > Dai agai
ampagi vaasi gapipiooniga aamadu aa ismaacada viaacatadai pomaasi
aa duindagai aapa, daida itatadai:

—Gifiaadufii, caaga maata aapima isalia caagacara oidaga aatama idi
aa duifidagaicada. 2° Dai caaga naidi aapima dai caa siaPaavora
gaaagidifia sai idi moono ismaacada ivueeyi oodami maitardidiuusi. Dai
poduucai vaavoituldi Agai muidutai, maisiuu mosaca tami Efeesiara
oidacami vaasi Aasia davaariara oidacami aapa. %7 Vaasi idi aliasi
arduaadimudagai maisiuu mosaca garaa duifidaga siaa gaduuiian tada
dai vaasi oodami camaitagitomu goquiuupaigada gaducada gardiuusiga
Diana. Vaasi Aasiara oidacami aamadu vaascatai vaasi oidigi daama
oidacami siaa duutudai idi gaducada gardiuusiga Diana. Dai sivi siaa
gadunian tada gogaducamigada goovai —astatadai Demetrio gaaadufii.

8 Dai moscaacacai Aoodami gomaasi alia baacoi dai iiflaquimi daida
icaitimi:

—Gaducada gardiuusiga Diana, gaducada —ascaiti.

Y Dai vaasi Efeesiara oidacami alia siaa caitimi. Dai vui Gaayo
aamadu Aristarco agai argooca cacaali ismaacada Masedoniara oidaga
dai oiditadai APaavora. Taida aoodami cavami ganaagacai tavaimacai
maAca uucami siaaco ganampaidifia acoodami. *° Daida aPaavora vaquia
Aliditadai dai fiiooquida agaitadai Aoodami damos avaavoitudadami
maidagito. 3 Aamoco ismaacada ardudunucami Aasiara ismaacada
amiigugada aAPaavora Agai AApA ootosi fiiooqui dai daafiimi sai
maivaacana ami. ** Dai ami siaaco ganampagi aAoodami aamoco iifiacai
AmMo istumaasi vai aa Ama maasi dai alia siaa caiti vaasi oodami dai
baitoma vaascatai maimaatacatadai istuisida ganampagi. ** Damos

aamoco ismaacada aoodami saagida guucacatadai aagidi aAlejandro
astuisida ami ganampagi. Taida Ajudidiu baitaqui cai AAlejandro. Vai
Agai fiiooquia agaitadai cascada vafiigi ganovi sai dodoligicana
vaascatai. ** Dai aidasi mai agai isAlejandro arjudiu vaascatai ijifia para
goo oora daida icaiti:

—Gaducada gardiuusiga Diana, gaducada —ascaiti.

% Amaasi amo dunucami anaasi Efeesiara oidacami cadodoligitudacai
vAAscatai itatadai:

—Ginaaduni Efeesiara oidacami, caaga maata vaasi oidi daama
oidacami isaatama nuucada goodai moono ismaacada tavaagiaifidara
gai. Agai ismaacada Diana taagidu. Agai argardiuusiga. Dai nuucada
aatama quiuupaigada aapa. *° Caaga maata aapima istomali namaadutai
maitistutuidi ispotaiyagi ismaitarvaavoi vaasi gomaasi, cascada
dodoligivurai. Maitavar istuma vuaada masmaicaaga gantatagitodagi
aapaga. ¥ Idi cacanli masmaacada vuaa aapima maitagaaasidi goovai
tomali Amo istumaasi goquiuupiaifidara dai tomali maisigalnaasi
fiioocai gardiuusiga vui. *® SiaADemetrio aAamadu Agaa aata vuaadami
viaacagi Amo istumaasi Amo oodami vui cascada oidaga dudunucami
sioora bai dufiiagi gomaasi. Dai caaga istutuidi isvan caasagi. Dai ami
dudunucamiara istutuidi isaipaco gapiara ganvuupadagi. *° Dai siarama
maasicagi ismaacada tagito aapima aapadaamara avar bai duuhi
Aoodami ampaidaragadara. *° Masgartacacagi istuisida siaa caitimi
aatama sivi maitiipu istumaasi gaaagida aatama cascada aliasi
arduaadimudagai. Daida adudunucami caaga istutuidi isvaama
gartuutusagi dai potaiyagi tasai aatama vui baacoi —astatadai
adunucami.

1 Dai capotaacai ootoi vaascatai sai noonoigana.

2 O ! Mosugitacai asisioligai taida APaavora ootosi fiiooqui

avaavoitudadami sai ganampaidana sai Agai maquia agai
fiiooqui. Dai gooquiara coocomitu dai dioosagi dai ii AAmapacara
Masedoniara. 2 Dai gadiviji muiyapara Masedonia davaariara dai
aagidimi avaavoitudadami apamu Diuusi fiiooquida dai poduucai
soiquimi sai vaamioma caaga aagidifa Diuusi. Dai abiaadara Gilisia
davaariara aayi. ® Dai anaasi daja vaica masaadai dai gooquiara
catasadia agaitadai Amo vaarcuara dai imia agaitadai Siriamu, damos
mai isajudidiu cabai duitadai fiooqui dai soobida agai cascada apaali
Agai isaa gasiagi davaarapi saali Apamu Masedoniamu saali. +* Damos
aamoco ismaacada oiditadai Paavora baitaqui iji dai Trooasiara
garnanaracatadai. Agai arSopatera Bereeara oidacami, Aamadu
Aristarco, dai Segundo, Tesalonicara oidacami, Aamadu Gaayo Deliviara
oidacami, anmadu Timoteo, aanmadu Tiquico, dai Tré6fimo aapa Agai
ArAasia davaariara oidacami. ® Cadaivunucai asiaa duudagai istuigaco
gacuaadana Apaana maicopodatudicami taatasai aatama vaarcuara dai

Tepehudn del Norte ©La Liga Biblica 1981



50 HECHOS 20

Pilipoosiaifidara iji. Dai bo taama tasaicada aayi aatama Agaa
Trooasiara dai anaasi daraaja aatama cuvaracami tasai.

7 Dai tumifioco ganampagi avaavoitudadami dai gaugia agai. Aida
Aristuigaco tatagitoifia agai isducatai muu Suusi Cristo curusiaba. Vaida
APaavora mamaatatuldi Diuusi fiiooquida. Aliasi gaaagaitadai isimiagi
Agai siaadiqui cascada apiafiioocai Agai Aran tucara uucami. ® Dai Amo
vaaqui vaico daama tuutucaviacamiara tacaviaco ganampaidacatadai
avaavoitudadami dai muiducatadai cuucudagi. ® Dai amo gaali Eutico
taagiducami amo ali quitaagifia daacatadai dai alia tavapi gafiiooqui
APaavora vaida agaali alia coosimucatadai dai coi dai abiaadara matan
gai. Dai aidamasi vaiiigi agai camuucucatadai. '° Tai otoma tavai
APaavora dai cuiqui agaali daama dai coomitu dai potatadai agai
Aoodami:

—Maitavar duduaadicuda duaacava —astatadai aPaavora.

' Dai apamu tasai tacavi dai gasaasasi paana dai gauu dai
apiafiioocai maasico uucami daida ii. '* Matai baacai agaali duaacami
dai alia baiganaldacai vii Aoodami.

13 Tatai aatama baitaqui iji Amo vaarcuara Asoonara uucami. Dai ami
vAAnNa ragai aatama aApamu APaavora. Agai apaali isdavaarapi saali
imiagi cascada aagi poduucai garaagidi agai. '* Dai aidasi aayi aatama
Asoonara ami daacatadai APaavora dai garaamadu tasai vaarcuara tatai
iji Mitiliifiiamu. '* Dai iji aatama abiaadara dai siaadiqui miaanai
dagavusai aatama Quiiyosi. Dai gan siaadiqui aayi aatama Samoosiara
dai Trojiiliara gariibasi. Dai gan siaadiqui Mileetara aayi aatama. '® Alia
otoma aiya aliditadai APaavora Jerusaleenara dai ami daaca aliditadai
Pentecosteesico sistuidiagi. Amaasi aramo siaa duudagada judidiu.
Cascada maitipaliditadai APaavora istavapi daacagi Aasiara dai maiaayi
Efeesiara.

17 Aidasi quiaa Mileetara daacatadai APaavora ootosi Agai fiiooqui
Efeesiara vaavoitudadami baitaguucacamigada sai dadana. '® Dai aidasi
dada agai taida aAPaavora itatadai:

—Caaga maata aapima isducatai daacatadai aana vaascatai oidacami
aamadu, aidasi tuucamidara abiaadara divia aana Aasiara. '° Vaascara
aidasi gansaagida daacatadai aana Arpioofiigadacatadai Diuusi. Dai
maigaducada gifialidifia aana. Dai alia suaacaifia aana naiditai oodami
ismaivaavoitudai. Dai tomasiaacoga siaaco aimaraifia aana gifisobicaifia
Ajudidiu cascada alia soimaa taatacana aana. *° Dai maidagitocai
aagaifia aana vaAAsi istumaasi ismaacada arcaagaducami aapima
ganvaatara. Dai gamamaatatuldifia aana vaasi oodami vuitapi dai
ganquiiquiana vaasi Amaduga maasi judidiu dai ismaacada
maitarjudidiu. *! Dai aana ganaagidina sai gaaagai isama duucai
gantatagituagi dai camaisoimaasi ivuaadagi dai vaavoitudagi isSuusi
Cristo arcaagacara vuviadami. 2 Sivi imimu aana Jerusaleenamu.

Ginootosai Diuusi Ibaada. Dai maimaata aana istumaasi ifidufiiagi.

*3 Mosacaasi maata aana istomasiaaco ifisiaaco aimardagi gifiaagidifia
Diuusi Ibaada masai ginmaisa agai Jerusaleenara dai sai alia soimaa
taata iflagai aana. ** Damos aana gia maivuam ifialidi gomaasicada.
Aana gia maisoiginalidi gifituucugacada. Mosacaasi istumaasi
Arginvaatara Arnaatuagi aaa duindagai ismaacada giiimaa
gartaaanadamiga Suusi Cristo daida idufiiagi vaasi istumaasi gifivii agai
ansaida iduuna. Aaa duindagai ismaacada ginvii agai argaaagidagi
caagaducada fiiooqui isDiuusi oigadai vaascatai.

% Casi gaaagidi aana aapima gansaagida idi fiiooqui isDiuusi soicai
oodami sai caagacara oidacana dai sivi caaga maata aana sai tomali
amaadutai aapima camaitifitagia agai Apamu. ?° Cascada anganaagida
ifialidi aana sivi sai camaitargifidufii masmaiiimiagi Diuusi Aamadu
masiaascada coiyagi. * Casi ganaagidi aana maiastocai tomali Amo
istumaasi mosvaasi ganaagidi aana istumaasi ipalidi Diuusi
tasmaatacagi daida ivuaadagi. *® Cascada gannuucadacavurai aapima
AAgi dai nuucadacavurai vaascatai avaavoitudadami aapa Apan duucai
cafiiiru pastuurugada caaga nuucadacana gasosoiga. Caaga maata
aapima isDiuusi Ibaada gandarai masai nuucadacana avaavoitudadami
ismaacada Acovai vuvaitu Diuusi cascada caagavar mamaatatulda.
Suusi Cristo Diuusi marada muu dai aasi aarada Agai vaatara dai
poduucai caagacara vuvaitu saida aramo siaagama ducamicana.

29 CAaga maata aana sai ifisiaascada imiagi dadimu aa dai siaa dufia
agadamu Agai vaavoidaragada apan duucai saasayi omaligami daivai
dai maivieeyi cafiiru. * Todian duucai aapima gansaagidaindara
baitaqui guuquivamu aamoco dai gamamaatatuldiadamu yaatagi
baiyoma siismaacada arvaavoi. Dai poduucai iduufiimu agai sai
oidatucuina aa daida aArmamaatardamigadacana. *' Gannuucadacavurai
tudu. Gantagitovurai aapima ifisaana aitu vaica uumigi ganmaacaitai
fiiooqui tasara dai tucara. Maidagitocai ganmaacaifia aana fiiooqui
vaAscatai aamadutai dai suaacaifia aana aapimacada.

32 Sivi ginaadufii ganviaamu aana Diuusi Aamadu vai agai
gannuucadacana dai Diuusi fiiooquida Aamadu aapa ismaacada
garaagidi isgaroigadai Diuusi. Idi vaa fiiooqui guvucadaliga dai
Agaicada siooma caaga aagidi aapima Diuusi. Dai agaicada aapa viaa
aatama mui naana maasi cacaagaducami ismaacada maacai Diuusi Agai
ismaacada acovai vuvaidi agai. ** Aidasi ganaamadu aimaraifia aana
maitataanaifia aana tumiiisi tomali yuucusi. ** Baiyoma caaga maata
aapima ifisaana AAgi gaaata vuaadana dai gaagaifia istumaasi tagito
aana gifivaatara dai ismaacada gifiaamadu ajioopaifia AApA. >° Vaascara
ganmamaatatuldifia aana ispoduucai gaaagai isgaaata vuaadagi dai
soicadagi soituutuigami. Vaascara avar tatagitoda istumaasi caiti Suusi

Cristo: “Siooma baigaalidifia ismaacada gamaacai siismaacada baajai
mastumaasi oidi”, ascaiti Suusi Cristo —astatadai Paavora.

3 Mosaagacai APaavora gomaasi gatootonacada caquiva vaascatai
Aamadu dai gamamagi. *” Dai vaascatai suaafiimi dai cocomituquimi dai
uusupigaimi diosaidacai. *® Dai alia soiganaali potaadacai APaavora sai
camainaijada agai vaamioma. Dai of asta siaaco caaca avaarcu.

2 1 ! Dai anaasi viaacai avaavoitudadami taatasai aatama

vaarcuara dai saali iji Coosiamu. Dai siaadiqui iji aatama
Roodasiamu dai abiaadara Paataramu. ? Paatarara taa aataAma amai
vaarcu Penisiamaco imadami tatai Agiara taatasai aatama dai iji. * Dai
dagavusai aatAma aAmapacara siaadara maasi Sipiliamu, Sipili
ArAmapAcAra siaaco sicolimadi suudagi. Dai dagavusai aatama tai Sipili
oogisa padara vii. Dai apiaiimai aatama Siiliara uucami. Tiiroana viaa
agaitadai istumaasi cusuvuti avaarcu cascada ami aayi agai. * Tatai
anaasi taaapai aatama dai taa aAamoco vaavoitudadami. Dai anaasi vii
aatama cuvaracami tasai. Tai Diuusi Ibaada fiiooqui avaavoitudadami
tai agai potatadai APaavora sai maitaaagai isimia agai Jerusaleenamu.
®> Dai mosaacai cuvaracami tasai iji aatama. Tai vaasi avaavoitudadami
dai oofiigada dai maamarada garoi gaa suudagi ugidiara uucami dai
anaasi ooratana gartootonacada guuquiva aatama dai gamamagi.
® Amaasi coocomitu aatama avaavoitudadami dai dioosagi dai taatasai
aatAma vaarcuara tai agai iji ganquiiquiamu.

’ Dai Tiiroaifidara apiaiimai aatama vaarcuara Tolemaidara uucami
dai ami taaapai aatama dai viaatuli garaadufii dai anaasi daraaja Amo
tasai agai aamadu. ® Dai siaadiqui Paavora anmadu aatama ismaacada
oiditadai iji abiaadara dai aayi Sesareeara. Dai ami iji Piili quiidiamu
Agai aramoco ismaacada gaaagidina Diuusi fiiooquida. Dai agai
Aramoco tatacogiadami acuvaracamiaifidara aapa. Tatai anaasi vii
aatama Agai aamadu. ° Daida APiili maamaracatadi maacova ooqui. Dai
Agai maiquiaa arcuucunacami. DaidAa Aooqui aagaina istumaasi aagidina
Diuusi. '° Cadaraajatadai aatama chiaaqui tasai tai ami divia Amo caali
Agavo taagiducami. Agai Judeeaindara divia dai Agai aagai istumaasi
aagidifia Diuusi. '' Dai agai bai Paavora givurada dai acada vuupu
gaaacaso dai ganoonovi daida itai:

—Pocaiti Diuusi Ibaada sai Jerusaleenara ajudidiu aduucai vulia agai
idi givurai tuidacami dai taagida agai ismaacada maitarjudidiu —ascaiti
AAgavo.

2 Dai moscaacai aatama aamadu Sesareeara oidacami gomaasi
vaascatai daaflimi aatama aPaavora sai maiimana Jerusaleenamu.

13 Damos APaavora garaa noragi dai povai gartatadai:

—¢Tuimasi suaanai dai soigafiaaliatudai? éDucatai ipalidi aapima

isama duucai gifitagitoituldagi? Masifivuliagi isgiimuaagi Aapa

Jerusaleenara gaaagiditai aana isSuusi Cristo Arcaagacara vuviadami.
Aana gia maivuam inalidi —ascaiti APaavora.

14 Aidasi taa aatama ismaitistui isama duucai tagitoituldagi dagito
aatama daida icaiti:

—Apaduuna istumaasi ipaliadagi Diuusi —caiti aatama.

15> Cadaivunucai chiaaqui tasai bai gardui aatama dai iji
Jerusaleenamu. '° Tai garoi Aamoco vaavoitudadami Sesareeaifidara.
Dai amaadutai agai aramo caali Nasoofii taagiducami. Agai ArSipiliara
oidacami dai aaqui abiaadara arvaavoitudadami. Dai agai quiidiara
viiya ragaitadai aatama.

17 Aidasi aayi aatama Jerusaleenara garaaduiii baiganaliaracada
garviaatuli. '® Siaadiqui Paavora garoi aidasi dividamu aatama Jacovo.
Ami daraajatadai vaasi baitaguucacamigada avaavoitudadami aapa.

9 Taida aAPaavora viaatuli dai aagidi vaasi istumaasi idui agai Diuusi
guvucadadacada ismaacada maitarjudidiu saagida. *° Dai aidasi caa agai
gomaasi caaga fiioocai Diuusi vaatara. Tai amaasi abaitaguucacami
potatadai APaavora:

—Garadufii, dAmos caaga maata aapi siaaquidu vaavoitudadami
judidiu saagida dai vaascatai pocaiti sai aliasi gaaagai isvaasi
vaavoitudadami apiaaagiadagi vaasi Moseesacaru saalicamigada. * Dai
Aamo oodami aspocaitifia pasai aapi mamaatatuldi vaasi judidiu
ismaacada sibaaco oidaga sai maiaagidifia Moseesacaru saalicamigada,
dai poviapas caitifia AApA sai maitaaagai isiquiacadagi ganmaamara
cacaali tuutucugada, tomali maiaagidifia garviituldaraga. #* (Istumaasi
apaduunimu? Mosmaatama aoodami iscadivia aapi dai ganampaidamu
Agai dai maataca aliadamu isducatai gamamaatatuldifia aapi. ?* Sivi
mosgaaagidamu aatama istumaasi gaaagai pasidufiiagi. Tanai daraaja
garaaduni saagida maacova cacaali ismaacada bai dui amo hiooqui
Diuusi Aamadu dai maiquiaa naatocai idui. ** Vaidacaifi aapi judidiu
quiuupaigadaamu daida iduufi istumaasi gaaagai isiduniagi siaascada
bai duniagi amo istumaasi Diuusi Aamadu poduucai isduucai
garmaatatuli Moseesacaru dai gaaata ifiamaquida aapi Agai vaatara
quiuupiara. Dai gooquiara casi iduucai gomaasi casi istutuidi agai
isiicagi gancuucupa poduucai tasduucai ivueeyi aatama. Dai casi
iduucai aapi gomaasi maatamu vaascatai ismaitarvaavoi mascaiti
ganaidi, baiyoma mosaapi aapA aagida mamaatatuldaragada
Moseesacaru. *> Moscaooji aatama amo oojai avaavoitudadami
ismaacada maitarjudidiu dai poduucai ooji aatama sai camaivuam
analidifia mamaatatuldaragadacada Moseesacaru tomali judidiu
viituldaragadacada, dai sai maicuaadana aapa baabaidi ismaacada
gadadasdi uuvisi ismaacada siaa duutudai oodami Diuusi duucai, tomali
aarada, dai tomali Amo caisi baabiada baimuada ismaacada gacueeyi

dai sai maigoogosi ganducamicana —astatadai abaitaguucacami
APaavora.

%6 Taida aPaavora vaidacai amaacova cacaali judidiu
quiuupaigadaamu dai siaadiqui Paavora aamadu agaa maacova idui
istumaasi gaaagaitadai siduniagi sinascada bai duniagi amo istumaasi
Diuusi aamadu. Dai gooquiara vaa Paavora agaa quiuupaigadara
judidiu dai aagida agai ataaanadami agaa quiuupaigadara judidiu
istuigaco naatocai idufiia agai ismaacada bai dui agai Diuusi Aamadu,
dai amaasi vuaapa agai agai aapa aamadutai istumaasi daasda agai
Diuusi.

*’ Dai cayoga aacai cuvaracami tasai tai aamoco judidiu Aasia
davaariara oidacami taa APaavora agaa quiuupaigadara judidiu dai
sisiolitu vaasi oodami dai bai APaavora. *® Dai ijifia daida icaitimi:

—Aapima judidiu, garsoifiavurai. Idi aracaali ismaacada aipaco
aimaraina dai vui fioocaifa judidiu dai mamaatatuldaragada
Moseesacaru dai idi judidiu quiuupaigada vui aapa dai sivi asta vaapai
goovai aa oodami ismaacada maitarjudidiu agaa quiuupaigadara
judidiu dai poduucai maisiaa duutuli idi quiuupai siaaco siaa duutudai
judidiu Diuusi —ascaiti Ajudidiu.

* Ajudidiu Aasia davaariara oidacami Jerusaleenara naiditadai
APaavora vaasaquioma Tréfimo aamadu. Tréfimo arEfeesiara oidacami.
Ajudidiu Aasia davaariara oidacami poaliditadai isaPaavora vaidacai
cascada pocaiti.

30'Tai vaasi oidacami sisioli dai voopoigitai dada ami dai bai APaavora
dai tavaimacai quiidigamu dai otoma cuu cuucuparagada quiuupai.

3l Dai camuaa agaitadai sai amaadutai aagidi agaa taaanadamigada
sandaaru sai vaasi Jerusaleenara oidacami siaa caiti. ** Tai agai otoma
vaidacai gasandaaruga aamadu atataaanadami dai voopoigitai taapai
ami siaaco daraajatadai Aoodami. Dai aidasida Aoodami taa agaa
taaanadami Aamadu sandaarugada camaigaaga vaamioma aPaavora.

33 Taida agaa taaanadami maa dai maisapicami bai APaavora dai gatajai
masai vurana gooca cadeenacada dai gooquiara gatacacai sioora agai
dai astuma dui. ** Vaida aoodami alia sisiocai dai AAmoco aagai Amo
istumaasi vai aa Ama maasi dai poduucai maitistutuidi agaa taaanadami
iscaacagi dai matiagi astuma siadui cascada tajai agai gasandaaruga sai
baacaifia APaavora madana siaaco oidaga agai. *>>° Dai mosaacai
tasadicaruda sandaaru quiida, alia muidutugaitai oodami dai baiya agai
Paavora dai iifiaquimi daida icaitimi:

—Muaavurai, muaavurai —ascaitimi vaascatai.

Cascada asandaaru viaacatadai ismootiadagi APaavora sai maibaana
Agaa.

¥ Dai aidamasi cavaasa agaitadai APaavora tuucavi agai itatadai agaa
taaanadamigada asandaaru:

Tepehudn del Norte ©La Liga Biblica 1981



55 HECHOS 21, 22

—<¢éGifimaquiagipasi oigaragai isfiiooquia aana? —astatadai aAPaavora.

TaidA Ataaanadami itatadai:

—¢Nioocaipasi aapi giliego? % ¢Aida gia aapi maitaracaali Ejiipitara
oidacada ismaacada aaquioma gaaagacai cocoda dudunucami dai
gooquiara vaidacai maaco miil gacoodacami oidigamu? —astatadai
AgAA traanadami.

3 Taida aPaavora itatadai:

—Aana arjudiu. Tarsara vuusaicami aana dai anaasi aroidacami. Agai
aramapacara gaducami Silisia davaariara. Damos gifimaacafii oigaragai
nai fiiooquida aanA gooodami —astatadai APaavora.

“0Taida agaa taaanadami maa oigaragai. Taida APaavora caquiva
tasadicariara. Dai vafiigi ganovi sai dodoligicana vaascatai. Dai aidasi
cadodoli vii Agai taida APaavora fiioo evreocada daida itatadai:

2 2 ! —Gifiaadufii, caacavurai aapima istumaasi ganaagida ifiagai

aana dai poduucai gifisoina iflagai —astatadai Paavora.

% Dai moscaacai aoodami isfiiooquidi Agai evreocada vaamioma
dodoli vii taida aAPaavora itatadai:

3 —Aana arjudiu. Tarsara vuusaicami aana. Agai Aramapacara Silisia.
Damos tanai Jerusaleenara gaa aana. Gamalieli
arginmamaatatuldiadamicatadai. Agai caa saali ginmaatatuli
saalicamigada garaaqui aaduficaru. Dai aana vaascara gifiaajagai
isiduniagi vaasi gifiguvucadacada istumaasi ipalidi Diuusi, poduucai
isducatai ganaajagai aapima sidufiagi sivi. * Aana aaquioma alia soi
vuaadana vaascatai ismaacada vaavoitudai isSuusi Cristo Arcaagacara
vuviadami. Dai coodaifia aana aAamoco dai aa vuuyifia aana dai
vupuraifia cadeenacada dai maamaisapaifia vaasi amaduga maasi ooqui
dai cacaali. ® Dai caaga maata abaitacaaacamigada papaali judidiu dai
vaasi adudunucami quiuupiara dai Agai Arnaijadami isagai vaa gifimaa
oojai garaaduni judidiu Damascara oidacami vaatara. Aoojiara ginmaa
Agai oigaragai ansai imana Damascamu dai gaagana vaavoitudadami
dai vuaapa inagaitadai aana tanai Jerusaleenara masai soimaa
taatatuldana.

® Mosimaitadai aana dai camiaadimi Damascara dai cayoga danduucu
tai todian duucai gifisicoli vapadolian dui Amo gaa cuudagi
tavaagiaindara. 7 Antai aana davaarapi gai dai cai aana Amo fiiooqui vai
povaintatadai: “Saulo, Saulo, {tuipasi soi gifivueeyi?” intatadai
Afiiooqui. ® Antai tacacai aana daida itatadai: “{Poora aapi?” Tai agai
povaifitatadai: “Aana anarSuusi Nasareetara oidacami Agai vaa
ismaacada soi vueeyi aapi”, ifitatadai ataaanadami. ° Agai ismaacada
ginaamadu iimaitadai taa acuudagi dai alia duduaadimu damos
maimaata cai agai afiiooqui ismaacada gifiaagidi agai. '° Antai aana
potai: “¢Tumaa duuna aana?” Taida ataaanadami ipintatadai: “Vahigifi
dai apiaimada Damascamu siami gaaagidamu aa vaasi pastumaasi viaa

sidufiiagi”, ifitatadai. ' Daida agaa cuudagicada mainaaadatai vii aana
cascada gifiaaduni viaacatadai isgifinoviana baacaticagi Damascara
uucami.

12Dai ami oidacatadai amo caali Ananiiasi taagiducami. Agai Aramo
caali ismaacada canga aagidi Moseesacaru mamaatatuldaragada. Dai
vaasi Ajudidiu ismaacada Damascara oidacatadai alia caaga nioocaifia
Agai vaatara. '® Ananiiasi divia dai gifinaida agai. Dai mosaayi dai
povaifitatadai: “Gifiaduni Saulo casi istutuidi aapi isnaaadagi aApamu”,
mospotai Agai antai otoma nanaava aana dai taa acaali ismaacada
ginaagiditadai. ' Tai agai povaifitatadai: “Agai vaa Diuusi ismaacada
siaa duutuli garaaqui aadufiicaru aaqui abiaadara acovai gavuusaitu
aapi pasai maatacana istumaasi Agai idufiia alidi tanai oidigi daama, dai
pasai naidana Aapa agai ismaacada tomali Amo imidagai maisoimaasi
idui, dai pasai caacana aApa isagai vaa gafniiooqui. > Dai sivi cataa aapi
dai cacaa dai sivi caaga fiiooquimu aapi Agai vaatara vaasi oodami
vuitapi dai aagidamu aapi pastuma taa dai pastuma cai. *° {Dai sivi
tatumaa nanara aatama? Caquivani dai vaavoituda Suusi Cristo vai agai
gaoigaldana gasoimaascamiga nai gavacuanana”, ifitatadai acaali.

7 Dai aidasi divia aana tami Jerusaleenara ii aana quinupiamu dai
gamamagi tai ami Diuusi gifitaagi Amo istumaasi. '® Taa aana
ataaanadami Suusi vaida ipifitatadai: “Siaascada caaga fiiooquia aapi
aana gifivaatara tanai Jerusaleenara maivaavoituda agai Aoodami
cascada otoma cavami gaaagacai vuusai tanai Jerusaleenaindara”,
intatadai ataaanadami Suusi Cristo. ° Antai aana potatadai: “Daiii
taaanadami caaga maata Agai ifisaana vaasi quiquiuupaigadaana
judidiu aimaraifia dai maamaisapicami vuudana ismaacada
gavaavoitudai dai gavaifia aana. ?° Dai aidamasi mumueeyi
gafniooquituldiadamiga Tiivani agai ismaacada caaga hioocaifia aapi
gAvVAAtara aana AApA ami daacatadai dai bai aagaitadai aana masmuaagi
dai asta nuucada aana sosoada Agai ismaacada mumueeyitadai”,
antatadai aana. ! Damos ataaanadami povaifitatadai: “Imifi aapi
gAootosana ifiagai aanA maacasi ismaacada maitarjudidiu saagida”,
iitatadai ataaanadami —astatadai APaavora.

2 Canga caacatadai noodami asta aagacai agai isDiuusi ootosa agai

—Muaavurai gocaali. Siooma arcaagai ismaioidaca goovai —ascaiti
Aoodami.

3 Dai alia baacoicatadai agai cascada apiaiifiacai dai tacavi susuligai
ganvaapasaraga dai tacavi daitudai davaarai. ?* Taida agaa
taaanadamigada sandaaru gatajai masai tuucavi vaasana APaavora dai
gaicarsana sai nioocana dai aagana istuisida vui baacoi noodami.
*>Damos aidasi cavuracatadai agai dai gaicarsa agaitadai taida

APaavora itatadai Amai taaanadamigada asandaaru ismaacada ami
caaacatadai:

—Viaamasi aapima saalicami isgaicarsagi Amo romano dai tomali
maitacacacai dudunucamiara istuma dui —astatadai APaavora.

% Dai moscaacacai ataaanadami gomaasi ii dai maa aagidi agaa
taaanadami daida itatadai:

—Ganuucadacafii gomaasicada ismaacada idunia agai. Idi caaliava
Arromano —astatadai.

>’ Taida Agaa taaanadami divia siaaco daacatadai APaavora daida
itatadai:

—¢Vaavoisi siarromano aapi? —astatadai agaa taaanadami.

Taida aPaavora itatadai:

—Aja —astatadai APaavora.

8 Taida agaa taaanadami potatadai:

—Gaaa namaqui aanA mui tumifisi dai romanutu —astatadai agaa
tanaanadami.

Taida APaavora aa noragi daida itatadai:

—Aana gia Arromamano gifidaada —astatadai APaavora.

2% Gomaasicada agai ismaacada gaicarsa agaitadai APaavora dagito
dai maigovioma iji. Dai camaatacai AgaA taaanadami isvuu Amo caali
ismaacada Arromano alia duaadimu.

30 Siaadiqui Agaa taaanadami caaga maataca aliditadai istucada
gApiarA vuupai ajudidiu APaavora cascada uupai cadeena ismaacada
acada vuracatadai dai tajai abaitaguucacamigada papaali judidiu
aamadu vaasi ismaacada vaamioma taaanai sai ganampaidana dai
vuusaitu APaavora dai vaascatai vuitapi cai.

2 3 ! Taida APaavora vui nanaava vaasi aAbaitaguucacami

ismaacadAa ganampagi daida itatadai:

—Gifiaadufii, Aaqui abiaadara oidaga aana dai caaga ivueeyi Diuusi
vuitapi asta sivi uucami cascada caaga bai tadaga gifiibadaga
—astatadai aAPaavora.

2Taida AAnaniiasi ismaacada arbaitacaaacamigada papaali judidiu
tajai agai ismaacada miaadarioma guucacatadai APaavora sai tahiana
gaagana. > Damos aAPaavora itatadai:

—Diuusi soimaasi gataatatuldamu aapi. Aapi aagai Amo istumaasi dai
Ama maasi ivueeyi. Mosdaja aapi dai naida agai isbai maicaaga idui
aana isducatai aagai Moseesacaru saalicamigadara dai vaascara
gataaanai aapi masaida gifigaagana dai gomaasi daidarsi saalicamiara
—astatadai aPaavora.

*Tai agai ismaacada ami guucacatadai potatadai:

—¢Ducatai vui fiioocai aapi baitacaaacamigada papaali ismaacada
ivueeyi Diuusi aa duifidada? —astatadai.

®> Taida APaavora potatadai:

—Gifiaadufii, maimaatacatadai aana isgoovai arbaitacaaacamigada
papaali judidiu mospocaiti Diuusi niooquidara: “Maitavar vui nioocada
gandudunucamiga”, caiti Diuusi —astatadai APaavora.

® Daida APaavora maata taa isaamoco adudunucami arsaduseo dai aa
arfariseo, dai gagara fiioo daida itai:

—Ginaaduifi, aana Arfariseo aana vaavoitudai fariseo vaavoidaragada
cascada. Dai gindaada arfariseo. Dai aana vaavoitudai coidada
duaacarada cascada gifivuaa aapima tanai dai vaama gificai —astatadai
APaavora.

7 Aidasi potai agai afariseo aamadu asaduseo aagi ganvupui
fiooquimi. ® Asaduseo pocaiti sai maioidaga duaacaragai, dai maitiipu
Diuusi tataaanicaruda dai ismaiiibadaga oodami. Damos afariseo
vaavoitudai vaasi gomaasi cascada Aamoco aagai Amo istumaasi vai aa
Ama maasi. ° Dai vaascatai iifiacai. Tai guuquiva Aamoco
mamaatatuldiadami Diuusi saalicamigada ismaacada vaavoitudai agai
vaa vaavoidaragai ismaacada vaavoitudai aAfariseo, daida icaiti.

—Idi caali maitarsoimaasi iducami siarvaavoi isfiiooqui Amo Diuusi
taaaficaruda isamo ibaada aapa maitarcaagai tasvuidara vaatacagi
Diuusi —ascaiti nAmamaatatuldiadami Diuusi saalicamigada.

1% Dai idi aatagiara alia baacoicatadai Aoodami cascada agaa
taaanadamigada sandaaru alia duaadicuitadai massoi dufiiagi APaavora,
cascada ootosi Agai niooqui sandaaru sai dadana dai vuusaidana
APaavora noodami saagidaifidara dai baacaifii Apamu sandaaru
quiidiamu.

! Sjaadiqui tucara divia Diuusi dai sonuana caquiva APaavora dai
potatadai:

—Maitiduaadicuda Paavora poduucai pasduucai caaga nioo aapi aana
ginvaatara tanai Jerusaleenara poduucai aapA pafiiooquia agai
Roomara —astatadai Diuusi.

12 Sjaadiqui Aamoco judidiu bai dui fiiooqui dai muaa agai APaavora.
Dai poduucai bai dui sai maidaaca agai cuaadagai tomali suudagi asta
siaascada muaa aPaavora sai Diuusi gaagavia agai ismaipoduiia aAgai.
13 Acacaali ismaacada poduucai bai dui Arvaamioma isgoo coobai. '* Dai
Agai iji siaaco daraajatadai abaitaguucacamigada papaali asnmadu aa
tataaanadamigada judidiu daida itatadai:

—Cabai dui aatama tasai maidaaca ragai cuaadagai asta tasiaascada
muaa APaavora sai Diuusi gargaagana tasmaipodudiagi. '° Daidi sivi
aapima aamadu aa ismaacada Arvaamioma tataaanadamigada judidiu
aagidavurai AgaA taaanadamigada romamano sai baigovai vuaapana
Paavora dai poviavar taada masai vaamioma caarga maataca agai istuma
dui agai. Tatai aatama soobidaca ragai maiquiaa aana tatai muaa ragai
—astatadai acacaali.

1* Damos amarada Paavora siaagida mai gomaasi dai ii sandaaru
quiidiamu dai aagida agai APaavora. ' Taida APaavora vai Amo
sandaaru taaanadamigada daida itatadai:

—Vaidacaifii idi ali gaali maaca siaaco daja agaa taaanadami
aagidasa agai goovai Amo fiiooqui —astatadai APaavora.

8 Taida ataaanadami vaidacai siaaco daacatadai agaa taaanadami
daida itatadai:

—Paavora maisapicada gifiaagidi ansai gavuapidana idi ali gaali
gaaagidasa alidi goovai Amo fiiooqui —astatadai.

1 Taida agaa taaanadami noviaifiddara bai aali gaali dai acovai
vaidacai daida itatadai:

—¢Tumaasi ginaagida alidi aapi? —astatadai agaa taaanadami.

20 Taida ali gaali itatadai:

—Ajudidiu cabai dui sai graagida agai pasai sioroco baacaina
goPaavora maaca siaaco daraaja atataaanadamigada judidiu sai siooma
cAAga maataca agai istuma dui agai. ' DAmos maitivaavoituda.
Vaamioma isgoo coobai cacaali assoobidaca agai voiyara dai maiquiaa
aAna sai muaa agai dai poduucai bai dui sai maidaaca agai cuaadagai
tomali suudagi asta siaascada muaa sai Diuusi gaagavia agai
ismaipodunia aAgai. Dai sivi cabai ganduuduna dai mosnanara istaiya
aapi —astatadai aali gaali.

*2Taida agaa taaanadami dioosagi aali gaali dai potatadai sai
maiaagidifia tomali nmaadutai iscaaagidi gomaasi.

3 Taida agaa taaanadami vai gooca sandaaru tataaanadamigada dai
tajai sai bai duuna gooca siento sandaaru gantaataracada ajioopadami,
dai vaicoobai dan baivustaama sandaaru caapayu daama ajioopadami,
dai goo siento sandaaru ismaacada vuu ajioopai lalansa sai iimana
aamadu APaavora Sesareeamu aida tucara tustaamara. ** Dai gatajai
AADPA sai bai duuna caapayu sai daitugaifia APaavora dai tajai Aapa sai
caagaducami taagidana agaa dunucami Pailisi. * Dai agaicada ootoi
Amo oojai dai oojiara itatadai:

26 “Gaa dunucami Pailisi, aana arCalaudio Liisiasi dai aana aliasi siaa
gaduutudai dai gaviaatuldi. # Ajudidiu camaisapicami bai idi caali dai
muaa agaitadai antai mai aana isgoovai Arromano cascada otoma ii
aana Aamadu gifisandaaruga dai maa soi. *® Damos aana maataca
ifaliditadai mastuucada gapiara vuupai cascada vaidacai aana
dudunucamigada judidiu ampaidaragadaamu, *° dai mosotoma mai
aanaA masai gApiArA vuupai maivaavoitudaitai goovai viituldaragada, dai
mosmaitiipucatadai istuisi muaagi tomali istuisi maisagi. ** Damos mai
aana isajudidiu cabai dui dai muaa agai cascada antotoma gaootosi, dai
caaagidi aana AApA Agai ismaacada gApiArA vuupai sai gaamu iimana
dai gaaagidana istuma viaaca agai goPaavora vui. Mosacaasi”, astatadai
0O0jiArA.

Tepehudn del Norte ©La Liga Biblica 1981



60 HECHOS 23, 24

3 Taida asandaaru bai APaavora tucara poduucai masduucai aagidi
dai baacai Antipatrisiara uucami. *? Siaadiqui aAsandaaru gantaataracada
ajioopadami aApamu dada ganquiiara daida acaapayu daama iimaicada
apiavaidaticatadai APaavora. ** Dai aacai Sesareeara maa Aoojai
Aadunucami dai bo taagi APaavora aapa. ** Taida adunucami aapaga
nanaidi aoojai dai gooquiara tacacai APaavora saaco oidacami, dai
camaatacai isiarSiliisiara oidacami *° potatadai:

—Gacaacamu aana siaascada dadiagi agai ismaacada gapiara
gavuupai —astatadai aAdunucami.

Dai gatajai masai nuucadacana agaa rai Eroodasi quiidiara.

2 4 ! Bo taama tasaicada ami divia Ananiiasi agai

Arbaitacaaacamigada papaali judidiu. Dai Aamadu iimaitadai
AApA Aamoco Ajudidiu baitaguucacamigada dai amai ismaacada
arhiooquituldiadami agai Tértulo taagidu. Dai vaascatai vuidara
guuquiva Agaa taaanadami dai gapiara vuaaja agai APaavora. 2 Matai
mosvuaa APaavora vaida ATértulo gapiara vuupaimi dai potatadai
Tértulo aPailisi:

—AliA baigaralidi aatama aapi garbaitacaaacamigacada alia
saituduga aapi cascada caagaacara oidaga aatama, dai vaasiaacatai
siooma caagadu vaasi oodami vaatara taaanadamicatai aapi, > cascada
saalicada baigaralidi aatama vaascatai aipaco oidacami. * Maisi tavapi
gasoobida aralidi aatama, cascada gadaanai aana pasai garoigadana dai
garcaacana laachi. > Moscamai aatama isidi caali arcaisi imisaliacami
gaducami dai vaasi aipaco sisioquitudai judidiu. Dai goovai
Arbaitacraacamigada aoodami ismaacada vaavoitudai
mamaatatuldaragada aSuusi Cristo Nasareetara oidacada cascada
nasareno aagai agai. ® Dai gocaali vaapasa aliditadai Axmoco ismaacada
maitarjudidiu agaa quiuupaigadara judidiu dai poduucai maisiaa
duutuli goovai garquiuupaiga, tatai aatama bai dai van caasa ragaitadai
gardudunucamiga vuidara. ” Damos aLiisiasi Agaa taaanadamigada
sandaaru anai divia dai guvucadagaicada garvoopoji. ® Daida icaiti sai
sioora gapiara vuupadagi sai dadana aapi gaamadu. Mostacacaii aapi
AAgi dai poduucai caaga maatacamu aapi isiarvaavoi vaasi ismaacada
gaaagidi aatama —astatadai Tértulo.

® Taida Ajudidiu ismaacada ami guucacatadai potatadai AApa sai vaasi
gomaasi Arvaavoi. '° Amaasi agaa taaanadami sisigi APaavora sai
fiioocana taida aAPaavora potai:

—CaAga maata aana isaapi ardunucamigada idi oodami aaqui
abiaadara cascada baiginaliaracada aagi gifisoiiamu aana aapi
gavuitapi. ' Caaga istutuidi aapi ismatiagi ismaiquiaa baivito
baivustaama dan gooca tasai isaayi aana Jerusaleenara dai siaa duutuda
ifiagai Diuusi. '? Dai aana maivui fiioocai tomali amaadutai tomali
maisisiolitudai aana oodami agaa quiuupaigadara judidiu tomali aali

quiquiuupiara tomali amapacara Jerusaleenara. ** Idi oodami
maitistutuidi isvuusaidagi tomali Amo naijadami ispotaiyagi sida
Arvaavoi gomaasi istucada gapiara gifivuupai goovai. * Damos Amo
istumaasi saalicada ganaagidi aana. Aana anaagidi Diuusi agai vaa
ismaacada aagidifa ginaaqui aaduhicaru. Aagidi aana Diuusi Apan
duucai agai ismaacada vaavoitudai Suusi Cristo mamaatatuldaragada.
Ajudidiu pocaiti sai maitarvaavoi idi vaavoidaragai. Aana vaavoitudai
AAPA VAASi ismaacada ooja Moseesacaru dai ismaacada ooja Diuusi
fifiiooquituldiadamigada. > Aana aApa vaavoitudai apan duucai
ajudidiu isduduaaca agai vaasi coidada caaga tuutiacada dai maicaaga
tuutiacada aapa. '® Cascada gaagai aana isducatai caagacara oidacagi
dai maisiaa Aaradagi Diuusi vuitapi dai oodami vuitapi.

7 Chiaaqui uumigi sibaaco aimaraifia aana dai Apamu divia
gindavaaragana dai vuaapida ifiagai aoidacami tumifsi ismaacada
ootosi aa sibaadara oidacami dai aana AApa gamaquia inagai soifi.

18 Gomaasi ivuaadatadai aana agaa quiuupaigadara judidiu aidasida
gintaa aamoco judidiu Aasia davaariara oidacami. Dai casi iduitadai
aana istumaasi gaaagai sidufiagi siaascada bai dufiiagi Amo istumaasi
Diuusi aamadu poduucai isduucai garviituli Moseesacaru. Dai
maitiipucatadai mui oodami gifiaamadu dai tomali maisisiocaitadai
oodami. '® Agai vaa Aasia davaariara oidacami ismaacada pocaiti ansai
aana maisiaa duutuli Agaa quiuupai tudu gaaagai isdadimudai dai
gApiArA gifivuajamudai tami isviaacagi Agai Amo istumaasi gifivui.

20 Maaca Jerusaleenara vaama gificai aAjudidiu ganbaitaguucacamiga
vuidara. Dai sivi vai aagana idi ismaacada Jerusaleenaifidara dada sabai
taa naijadami issoimaasi idui aana. 2! Maatas pocaiti Agai AApA
issoimaasi idui aana aidasi gagara fiioo aana dai potai: “Aana
anvaavoitudai coidada duaacarada cascada vaama gificacasai aapima
sivi”, antatadai aana —caiti Paavora.

2 APailisi cacaaga maatacatadai vaasi istumaasi ismaacada
vaavoitudai agai ismaacada vaavoitudai Suusi Cristo cascada aidasi
moscaa istumaasi aagai APaavora camaivaamioma tacacai dai potatadai:

—Siaascada diviagi agaa taaanadamigada sandaaru Liisiasi bai
ganduifidamu aana idi hiooqui —astatadai.

3 Daida APailisi tajai amo sandaaru taaanadamigada sai
apianuucadacana APaavora dai vaascara dagitona saida ivuaadana
istumaasi ipaliada agai dai dagitona aapa sai daividina aadunda dai
soicaifia istumaasicada tagitocagi APaavora.

24 Dai bo chiaaqui tasaicada apamu divia aPailisi dai vaidati gaooiiga
Durusila. Agai arjudiu. Daida aPailisi ootosi fiiooqui APaavora sai
diviana dai aagidana Suusi Cristo mamaatatuldiaragada. **> Aidasi
Paavora aagidi isducatai gaaagai iscaargacara oidacagi sai
gannuucadacana dai maisoimaasi ivuaadana, dai aagidi AaApa sai Amo

imidagai Diuusi naida agai vaasi oodami ismaacada Arcaaga ivuaadami
dai ismaacada armaicaaga ivuaadami. Taida aPailisi aidasi caa agai
gomaasi alia duaadimu daida itatadai:

—Imadani, aapa daamara ifisiaascada istutiadagi nai gaootosdagi
fiiooqui —astatadai aPailisi.

¢ Daida APailisi povaaliditadai aapa siaPaavora maquia agai tumifisi
sai dagitona isimiagi cascada duudatai vapaidifia agai dai aatagidina.

7 Dai poduucai aitu goo uumigi. Taida aayi istuigaco gataagi aPailisi
gasaalicamiga matai dai Poolisio Festo. Daida aPailisi ipaliditadai
iscaagacara naijadagi aAjudidiu cascada maisapicami viaa agai APaavora.

2 5 ! Taida AFesto aayi Judeeara dai baiya agai gasaalicamiga. Dai

bo vaica tasaicada Sesareeaifidara tasai Jerusaleenamu.  Dai
ami aAbaitaguucacamigada papaali judidiu aAanmadu Atataaanadamigada
judidiu aagidi Festo sai Paavora argapiara caatacami. ® Dai daafiimi dai
potatadai sai oigadana dai ootosana sioora vuaapagi APaavora ami
Jerusaleenara. Agai cabai duitadai dai soobida agai APaavora voiyara
dai muaa agai cascada potatadai agai aFesto. * Taida aFesto aa noragi
daida itatadai:

—Paavora maisapi Sesareeara dai aana gaamucu imia inalidi chiaaqui
tasaicada, ° cascada aapima masmaacada viaa saalicami gaaagai
masgifioidagi Sesareeamu. Dai sia Paavora arsoimaasi iducami ami
istutuidi aapima isgApiAra vuaajagi —astatadai Festo.

® Daida AFesto anaasi Jerusaleenara vii para mamacova tasai dai
Apamu ii Sesareeamu dai siaadiqui vaa dudunucami quiidiara siaaco
gataaanada agai agai dai gatajai masai vuaapana aPaavora. 7 Aidasi
APaavora vaa ami taida ajudidiu ismaacada dada Jerusaleenaifidara
miaadara guuquiva dai gapiara vuupaimi sai naana maasi idui alia
soimaascami. Damos maitiipucatadai tomali Amo naijadami. ® Taida
APaavora caquiva dai aagi gasoina agai dai pocaiti:

—Aana gia maisoimaasi ivueeyi saalicamigada judidiu vui tomali
AgaA quiuupaigada judidiu vui, tomali abaitacaaacamigada romamano
vui —astatadai aAPaavora.

®Vaida aFesto ipaliditadai iscaagacara naijadagi ajudidiu cascada
itatadai agai aPaavora:

—¢Imiapasi alidi Jerusaleenamu nai maaca gatacaca naana maasi
istumaasi dai naidamu aana isgapiar gadufii ischo Aapa? —astatadai
AFesto.

19 Taida APaavora aa noragi daida itatadai:

—Tamian caaca siaaco gataaanai dudunucami ismaacada daraasai
Abaitacaaacamigada romamano dai tami agai masiaaco istutuidi
isgifitacacagi. Caarga maata aapi ifisaanA maitivueeyi tomali Amo
istumaasi soimaascami ajudidiu vui. ' Siadufiiada Arvaavoica issoimaasi
idui aana mascascada giimuaa aliada tomamas giiimuaa. Dai

ismaitarvaavoicagi gomaasi istumaasi gapiara gifivuupai tomali
amaadutai maiviaa saalicami isgifitaagidagi ajudidiu. Aana ipalidi
masvaama gincaasagi Agaa baitacrnaacamigada romamano vuidara
—astatadai APaavora.

12 Taida AFesto gaaataga anmadu gamaacadamiga fiiooqui daida aa
noragi APaavora daida itatadai:

—Capocaiti aapi pasaida ipalidi isgatacacagi agaa baitacaaacami agai
aamadu tudu imimu aapi —astatadai.

13 Cadaivunucai chiaaqui tasai tai ii amai rai aamadu oofiigada
Berenisa Sesareeamu dai viaatulda agai Festo. '* Dai anaasi daraaja bai
tavapi taida arai Festo aagidi Agilipo sai maisaca amo caali Paavora
taagiducami dai potatadai:

—Govaa caali aragai ismaacada maisapicami viaa aPailisi. '°> Aidasi
Jerusaleenara daacatadai aana taida aAbaitacaaacamigada papaali
aamadu Atataaanadamigada judidiu gifiaagidi sai Paavora argapiara
caatacami dai gifiaagidi ansai gataaanana muaaragai. '°® Antai aana aa
noragi dai potatadai sai adudunucamigada romamano maita maacai
oigaragai ismuaagi Amo gapiara caatacami asta siaascada vupuidara
guuquiva Agapiara caatacada aamadu ismaacada gapiara vuupai, dai
poduucai agapiara caatacada aagi istutuidi isgasoifiagi. '” Cascada
aidasi dada Agai mainanara aana vaamioma mossiaadiqui vaa aana
dudunucami quiidiara dai gatajai aana masai vuaapana acaali. '®* Damos
Agai ismaacada dada dai gapiara vuaaja agai maigapiara vuaa tomali
Amo istumaasi poduucai isduucai tatagitoitadai aana. '°* Mosacaasi
ismaacada aagaitadai agai mosaagi ganvaavoidaraga sai Paavora
maisiaa duutuli vaavoidaragada judidiu. Dai mosaagaitadai Aapa acaa
Suusi ismaacada camuu sai Paavora pocaiti sai duaaca. ?° Dai camaimai
aana isducatai idufiiagi Amo istumaasi pomaasi, dai tacacai aana
APaavora sabai imia alidi Jerusaleenamu ansai maaca tacacana aana
gomaasi. 2! Damos agai ipalidi masvan caasagi agaa baitacaaacami
Augusto vuidara, cascada gatajai aana masai apiamaisacana asta
siaascada istui aana isootosdagi Agaa baitacrnaacami —astatadai Festo.

*2Taida AAgilipo potatadai Festo:

—Aana AApa caaca ifialidi acaali —astatadai aAgilipo.

TaidA AFesto aa noragi daida itatadai:

—Sioroco caacamu aapi —astatadai Festo.

3 Dai siaadiqui aidasi aayi Agilipo aamadu Berenisa dai dudunucami
quiidiara vaapa dai gagar rai gantuidigi. Dai agai Aamadu iimaitadai
AApPA Abaitaguucacamigada sandaaru dai Avaamioma tataaanadami
Sesareeara. Taida aFesto gatajai masai vuaapana aPaavora ** dai potai:

—Aapi gaa rai Agilipo dai vaasi cacaali ismaacada tanai garaamadu
ganampagi, tami naidi aapima idi caali. Idi aragai ismaacada gapiara
vuupai muidutai ajudidiu vaasi apanaasi Jerusaleenara siaasi tanai

Sesareeara dai maidagitocai gifiaagidi sai idi caali casi graagai
ismuquiagi. ** Damos aana poalidi istiipu istuisi muaagi. Dai aagi goovai
ipali masvan caasagi agaa baitacaaacami Augusto vuidara, cascada
capoduucai tagito aana ifisiootosdagi. ?° Dai aana maimaata istumaasi
oojidagi abaitacaaacami cascada gatajai aana masai vuaapana tami
aapima ganvuitapi. Siooma caaga aapicada rai Agilipo pai aapi tacaca
istuma dui goovai dai poduucai viaacamu aana istumaasi oojidagi agaa
baitacaaacami. %’ Alia vuiirugami alidi aana ismosapiaduucai ootosagi
Amo maisapicami dai maiaagidagi mastuisi gapiara vuupai —astatadai
Festo.

2 6 ! Taida Agilipo potatadai Paavora:

—Casi istutuidi aapi ishiooquiagi Aagi gavaatara —astatadai
Agilipo.

Taida aPaavora vanigi ganovi dai gaaagacai fioo dai pocaiti:

2 —Alia baigifialidi aana istutuiditai isgaamadu gaaatagagi aapi rai.
Dai gifisoifiagi vaasiaacatai istumaasi gapiara gifivuupai ajudidiu. 3 Dai
caaga maata aapi AApA vaasi viituldaragada judidiu dai vaasi
tastuucada garvupui fiioocaifia, cascada gadaanai aana pasai
maioojodaitai gificaacana.

*Vaasi ajudidiu maata isducatai oidacatadai aana aliducatai
abiaadara aagi agai saagida gifidavaaragana dai Jerusaleenara. ° Dai
maata vaasi isgaalicatai abiaadara arfariseo aana. Gomaa fariseo
vaamioma caaga aagidi judidiu vaavoidaragada. Dai vaasi ajudidiu
caaga istutuidi isaagagi vaasi gomaasi isipaliadagi. ® Dai Diuusi bai
AAqui aagidi garaaqui aaduiicaru sai duduaacalda agai coidada nai
aana vaavoitudai gomaasi cascada gapiara gifivuupai sivi. 7 Dai vaasi
Acajiudada abaivustaama dan gooca cacaali maamarada Isirelicaru agai
vaa Argaraaqui aadunicaru dai agai quiaa nanara ispoduucai iduniagi
Diuusi cascada siaa duutudai agai dai aagidi Diuusi tasara dai tucara.
Dafi tudu aapi rai Agilipo gomaasi vaavoidaragaicada gapiara
gifilvuupai agai vaa judidiu. ® Tuimasi poduucai tatagitoi aapima
ismaibaiga isvaavoitudagi isDiuusi istutuidi isduduaacaldagi coidada.

® Aaquioma aana aapa poduucai tatagitoifia isgaaagai isidufiiagi mui
naana maasi Suusi Nasareetara oidacami vui. '° Dai poduucai idui aana
Jerusaleenara. Saalicamigadacada abaitaguucacamigada papaali
maamaisa aana mui vaavoitudadami. Dai aidamasi coodaifia aana caaga
bai aagaifia. ' Dai muiyoco imidagai aana soi vuaadana
avaavoitudadami sai potaana sai camaivaavoitudai. Gomaasi ivuaadana
aana judidiu quiquiuupaigadara. Dai alia oomaliacana aana agai vui dai
asta aimaraifia aana aa dadaavariamu dai soi vuaadana.

12 Gomaasiara imaitadai aana Damascamu. Abaitaguucacamigada
papaali gifimaa oojai asta aAgi agai gifiootoi. '* Daiii aapi rai, voiyara
imaitadai aana dan duucu taa aana Amo gaa cuudagi vaamioma

dadadacadami sitasai vai garsicoli dadadacai aana aamadu ismaacada
ginaamadu iimaitadai. '* Tatai vaascatai davaarapi suuli aatama antai
aana caa Amo fiiooqui evreocada vai povaiftatadai: “Saulo, Saulo,
étuipasi soi gifivueeyi? gatomitascai aapi Aagi Apan duucai Amo vooyisi
ismaacada cuituscai tootoicami cuugada”, ifitatadai afiiooqui. '> Antai
aana potai: “¢Poora aapi?” antatadai aana. Tai agai poviiitatadai: “Aana
anArSuusi Agai vaa ismaacada soi vueeyi aapi. '° Vaiini tudu. Divia
aana aapi gaamadu pai gifisoifia dai aagada pastumaasi taa sivi dai
pastuma tagiagi siaascada divia aana apamu gaamadu. '7 Sivi
angaootosai ismaacada maitarjudidiu saagida dai masiaascada gamuaa
agadagi aana gasoifiamu dai siaascada judidiu saagida aimarda aapi
ganuucadacamu aana AApA. '® Gaootosai aana ismaacada maitarjudidiu
saagida pai maatatulda sai camaisoi duucai oidacana vai baiyoma
caagacara oidacana, vai camaitivuaadana isducatai gataaanai Diaavora
vai baiyoma ivuaadana isducatai gataaanai Diuusi. Vai agai
vaavoitudana ifisaana Arcaagacara vuviadami dai poduucai Diuusi
oigaldamu soimaascamigada dai maaquimu saalicami vai aamadu
daraajana ismaacada Diuusi acovai vuvaitu”, ifitatadai ASuusi.

1 Daiii aapi rai Agilipo, poduucai aagi aana istuma caa
tavaagiaifidara aidasi divia Suusi aana gifiaamadu. ?° Dai apaga aagidi
aanA gomaasi Damascara oidacami dai gooquiara Jerusaleenara
oidacami, dai vaasi Judeea davaariara dai ismaacada maitarjudidiu
AAPA. Aagidifia aana sai gaaagai isama duucai gantatagituagi dai
camaisoimaasi ivuaadagi dai aagidagi Diuusi, dai sai caagacara
oidacana sai naidifia aa iscaama duucai gantatagito agai dai
camaisoimaasi ivuaada agai. ! Mosgomaasicada gifibai ajudidiu agaa
quiuupaigadara judidiu dai giimuaa agaitadai. ** Diuusi gifisoicai nai
apiaquiaa aagidi aana vaascatai istumaasi Diuusi ginmaatatuli vaasi
Atataaanadami dai ismaacada maitartataaanadami. Aana mosacaasi
aagai ismaacada ooja Diuusi fiifiiooquituldiadamigada aamadu
Moseesacaru istuma daivuiia agai. > Agai poduucai ooja sai
gAaaagaitadai issoimaa taatagi Suusi, dai muquiagi dai saida
arapagadadaca agai ismaacada duaaca agai coidada saagidaifidara, dai
gaaagida agai sai caagacara vuvaidaragai Arvaascatai vaatara vaasi
amaduga maasi garaadufii aAxmadu aa oodami —astatadai APaavora.

24 Mospotai Paavora Aagi gasoicaitai, taida aAFesto gagara fiioo daida
itatadai:

—Vuiirutupatiqui aapi Paavora. Mosaasi mamaatarai aapi cascada
cavuiirutu —astatadai Festo.

25 Damos APaavora aa noragi daida itatadai:

—Maitant vuiirutu aana baiyoma goovai ismaacada aagai aana
saalicada arvaavoi. 2° Tami daja gorai Agilipo dai goovai caaga maata
vAASi gomaasi cascada maiduaadicuitai aagai aana goovai vuitapi. Aana

saalicada vaavoitudai isgoovai caaga maata vaasi gomaasi. Goovai
maitaramo istumaasi astoquicami. #” Rai Agilipo, ¢vaavoitudaipasi aapi
ismaacada aagai Diuusi nifiiooquituldiadamigada? Caaga maata aana
isvaavoitudai aapi —astatadai Paavora.

8 Taida aAgilipo potatadai:

—Moschiaaqui hiooquicada baitoma gifivaavoituli aapi isSuusi Cristo
ArcaagacarA vuviadami —astatadai Agilipo.

29 Taida APaavora potatadai:

—Chiaaqui ismuicada daanada inalidi aana Diuusi sai maisiu mosaca
aapi vaavoitudadana isducatai vaavoitudai aana mosvaascatai
ismaacada gificaa sivi poduucai vaavoitudana aapa, damos
maivuupulicagi cadeenacada ginapan duucai —ascaiti APaavora.

30 Aidasi potai APaavora caquiva arai aamadu Festo aamadu Berenisa
Aamadu vaascatai ismaacada ami daraajatadai. *' Dai acovai iji dai aagi
gaaataga agai dai pocaiti:

—Idi caali maitarsoimaasi iducami maitiipu mastuisi muaagi, tomali
maitaaagai ismaisapica goovai —ascaiti.

32 Taida aAgilipo potatadai Festo:

—Idi caali caaga baigacamudai masdagituagi ismaipotaimudai goovai
saida ipalidi masvan caasagi agaa baitacaaacami vuidara —astatadai.

2 7 ! Aidasi povanaali agai isgarootosagi Italiamu matai taagi

APaavora aanmadu Agaa maamaisapicada amo taaanadamigada
sandaaru Julio taagiducami. Agai artaaanadamigada sandaarugada
AgAA baitacaaacami Augusto. 2 Dai taAtasai aatAma AMO vaarcuara
ismaacada arAdaramitara oidacami dai casi Arimadamicatadai
muiyapara Aasia. Dai Aristarco garoiditadai aapa, agai Tesalonicara
oidaga. 3 Siaadico Sidooniara garuuli aatama. Dai Julio caagacara naidi
Paavora dai dagito sai maa naidana gaaaduni. Daida aaadufida
baiganaliaracada miaadagi tai ami gaibaasi agai. * AVaarcu avaalicada
aimarai. Dai abiaadara iimacai garvuidara vustaimi avaali cascada
Sipili Aabagi dagavusai aatama. Agai Aramapacara sicolimadicami
suudagi. ®> Dai dagavunucai aatama agaa suudagi Silisia abaana dai
Panfilia abaana saali dai Miriara aayi Lisia davaariara.

® Tai ami ataaanadamigada sandaaru taa amai vaarcu
Alijandaliaindara imadami dai Italia amaco imaitadai. Dai ami
gArtaataitu tasai apiaiimaina. 7 Bai mui tasai moscaa duucai iimai
aatama dai alia sijaitai aayi Ganido abaana. Vai quiaa garvuidara vustai
Aavaali cascada dagavusai aatama Salomoni dai Calieta aabagi saali iji.
Agai aramapacara sicolimadicami suudagi. ® Dai apiaquiaa sijaitai iimai
Calieta abaana aayi aatAma amapacara siaaco Caaga Uulifiacarui
taagidu Lasea abaana.

® Camui tasai apadui tasi mosiimaitadai dai camiaadimi toomoco
cascada aliasi Arduaadimudagai isapiaiimadagi, cascada Paavora maa
fiooqui, '° dai potatadai:

—Cacaali aana poalidi isgarimidaga aliasi arduaadimudagaica agai
dai siaa gaduufiimu siaasi govaarcu moduucai cusuuvida, dai asta
aatama istutuidi iscoiyagi —astatadai Paavora.

' Damos asandaaru taaanadamigada vaamioma aagi Avaarcu
soigacami dai avaarcu taaanadamigada siaPaavora. '* Dai ami
maicaagaducatadai isdaivundagi toomoco dai baitoma vaascatai
povanaliditadai issiooma arcaagai isiimiagi abiaadara dai naida agai
sabaig istuidacai aana Peifisiara dai ami daivuiidagi toomoco. Ami
Aramai AmapAcAra siaaco gugucai vaarcu Calieta davaariara. Dai ami
maisi aajai avaali.

13 Caava Apamu maisi cavami sur amacoaifidara vai cascada
povanaliditadai agai issistutuidi isapiaiimadagi. Tatai iji dai Calieta
davaarai abaana saali iimai. '* Damos otoma alia cavami aAva davaari
amadara. '® Dai gaa suudagi amaco garnuituscai. Dai camaitardagito
tasbaitaaco iimiagi cascada mosdagito agai sai garbaacaifia. '° Dai
amapacara sicolimadi suudagi Calauda taagidu tatai aabagi dagavusai
aatama. Dai alia sijaita tasagi aatama aali vaarcu ismaacada
tavaimaticatadai avaarcu gaducada. 7 Aidatasi cacaaga vuu aali vaarcu
gooquiAara gagar taataropifidicada vuu agaa vaarcu sai maisiaa
gaduuna. Dai duduaadicuitadai aatama isgarbaaquiagi avaali Silite
amacoga siaaco oidaga oorai duupiacami cascada tavafii aatama aicuusi
ismaacada Acada nuituscai avaali avaarcu. Dai mosapiaduucai dagito
aatama sai garbaacaifia aavaali. '® Dai siaadico apiaquiaa alia cavami
vustai aavaali cascada gaa suudagi arana suuligaimi Agai cuaadagai sai
maisi vaatatugaifia avaarcu dai camaidupiquidana suudara. *° Dai
gansiaadico vaascatai aatama suudara suuli vaasi istumaasi oidacatadai
vaarcu Arana. 2° Dai catavapi apadui tasi mainaidi tasai tomali
sisiaavugai. Dai alia cavami avarai quiaa cascada camaitagitocatadai
aatama isvuvaquiagi.

21 Dai catavapi apadui tasi maitacueeyi aatama taida aAPaavora
cAaquiva vaascatai saagida daida itai:

—Cacaali siooma Arcaagaicamudai isginaagidamudai aapima dai
maivuvaquimudai Calietaifidara simaisoi gaduufiimudai govaarcu dai
tomali aatAma maisoimaa taatamudai dai maisiaa gaduunimudai
mosAAqui istumaasi. #* Dai sivi aana ganaagidi masai maisoiganalidifia.
Tomali Amaadutai aapima maimuquiaa agai. Tomasi govaarcu siaa
gadui. % Aana arDiuusi marada dai aagidi aana, dai tucara taa aana
Amo Diuusi taaanicaruda ** vai povaintatadai: “Paavora
maitiduaadicuda viaapa isvuidara caquivagi agaa baitacaaacamigada
romamano. Cascada aapi Aamadu vaascatai ismaacada gaaamadu iimai

CAAZACATA vuvaquia agai”, ifitatadai aADiuusi taaafiicaruda. * Cascada
baigavar ganaliada aapima vaascatai. Aana gia vaavoitudai Diuusi dai
cAAga maata aana ispovai gadufiia agai isducatai gifiaagidi ADiuusi
taaafiicaruda. ?° Siaa gaduuiimu govaarcu dai aatAma AmapAcara
sicolimadicamiara suudagi viimu —astatadai Paavora.

*’ Dai cagooca acaldi gaa suudara iimaitadai aatama dai Adaliana
iimaitadai aataAma gaa tucara vai aipaco garbaa ajioopai avaali. Dai
Aran tucarA maata taa Agai ismaacada nuucati Avaarcu iscayoga aayi
davaarai. ?® Dai apavi agai suudagi saa tuucavaga saida aramo coobai
dan baivustaama dan naadami metro dai baitaquioma Apamu aApavi sai
casi aramo coobai dan cuvaracami metro. *° Dai agai duduaadicuitadai
isavaarcu gaagaviagi ojoodai gaa suudagi ugidiana cascada
gooquiamadAra Avaarcu taaapani maacova gagAr vapaiinomi vapatacami
suudara sai caquivana. Dai aliasi ipaliditadai isotoma masiagi. *° Dai
AAMoOcCO Agai ismaacada nuucati Avaarcu vuvaquia aliditadai
Avaarcuaindara cascada catavandimi aali vaarcu suudara, duucami
istuvafida agadagi agagar vapaifiomi vapatacada baitaadara. *' Damos
APaavora aagidi agaa taaanadamigada sandaaru aamadu asandaaru dai
potatadai:

—Ismaiviiyagi idi cacaali vaarcuara aapima maitistuidimu
iscaagacara vuvaquiagi —astatadai Paavora.

*2Taida asandaaru iquiaca aali vaarcu taataropifidada dai dagito sai
suudara gaasana.

3 Dai sialimada aAPaavora daafiimi vaascatai saida ugaana dai
potatadai:

—~Caaayi gooca acaldi ismaicaaga gacueeyi aapima nuucaticatai
govaarcu. ** Gandaanai aana masai ugaana tomasi laachi. Aliasi gaaagai
isgaugiagi dai caagacara vuvaquiagi. Maitavar vuam Analiada tomali
amaadutai maitasiaduufiimu —astatadai Paavora.

% Dai mospotai dai bai Amo paana dai gamamagi vaascatai vuitapi
dai saasarai dai gauu. *® Dai vaascatai bai ganaali dai gauu aapa.

3 Vaascatai aatama Argoo siento dan vaicoobai dan baivustaama dan
naadamicatadai vaarcuara. *® Dai aidasi gauu vaascatai gaa suudara
suuli ataligi ismaacada baivito sai vaamioma maivaatatuna avaarcu.

% Dai aidasi camaasi aAnuucadacami vaarcu camaimai tasiaaco
daraajatadai. Damos naidi Agai Amo aqui maasi dai ooraga ugidiana dai
ami imituda agaitadai avaarcu isistuidiagi. *° Dai iquiaca AgagAr
taataropifidada agagar vapaifiomi vapatacada ismaacada acada caacai
avaarcu dai anaasi suudara viaa. Dai uupai Ataataropifidi ismaacada
acada vupurai atavla ismaacada acada imitudai Agai aAvaarcu siajacoga
ipaliadagi. Dai vanigi agaa icuusi baitaadara saida aavaali imitudana
davaari amacoga. Daida avaarcu davaari amacoga imimi. ' Dai todian
duucai aayi Amapacara siaacoga goocapadara imai suudagi dai ooratana

sai baitaadara dai anaasi vii dai camaitistui isoifiiagi dai gooquiamadara
cataataquimi guvuacatai asuudagi. ** Vaida asandaaru cooda agaitadai
Aamaamaisapicada sai maicaagacara vuvacana susuligidatai suudara dai
noonoigana. ** Damos agaa taaanadami caagacara vuusaida aliditadai
APaavora cascada maidagito mascoodagi. Dai tajai vaascatai ismaacada
susuligicui sai Aapaga suudara suuligana dai aana davaarai. ** Sai agaa
tavla daama iimana siapa laalachi vaarcu oomiquigada daama. Dai
poduucai vaascatai caagacara aayi davaarai.

2 8 ! Dai caagacara vuvacacai mai aatama isami sicolimadicara

suudagi Malta taagidu. 2 Dai ami oidacami caaga tuutuiga. Dai
alia aapidicatadai dai duucui cascada gaapi ganai agai dai garmiaadagi
tasai garuucadana. ® Taida APaavora vui chiaaqui cuaagi gaquiada dai
taiyAara tuaajaimi tai vuusai Amo cooyi cuaagiaifidara tondacai dai
noviana bai APaavora. * Aidasi taa aoodami isnoviaifidara sagigi acooyi
aipaco ganaagidimi daida icaiti:

—Idi caali gia saalicada Argamuaacami. Tomasi caagacara vuusai
goovai suudagiaiindara vaascara Diuusi maidagitomu isoidaca goovai
—ascaiti noidacami.

> Taida aAPaavora taiyara gigigi ganovi sai gaasana acooyi dai
maitasiadui. ® Vaascatai nanaracatadai isvaiguuguagi siapa todian
duucai muquiaagi. Dai catavapi nanaracadatai tai maitasiadui tai
cascada vaascatai ama duucai gantatagito dai pocaiti sai Paavora Aramo
diuusi.

7 Dai maisi maacasi abiaadara oidacatadai agaa taaanadami Maltara.
Agai Puvulio taagidu. Agai caaga garmiaadagi tatai siooma daraaja
aatama vaica tasai anaasi. ® Vaida Puvulio oogada coococatadai dai
caatacatadai oiditai tondagai dai aarai bitavigai. Taida APaavora
dividamu dai aapaga gamamagi dai daama darai ganoonovi tai agai
dueeyi. ° Dai aidasi capovadui tai agaa coococoidada ismaacada anaasi
Maltara oidacatadai dada dai vaasi dudueeyi. '° Dai aliasi garsiaa
duutuli dai gooquiara aidatasi caiimia ragaitadai garmaa agai
vAAsSiaAcatai istumaasi gaaagai voiyara.

! Dai cavaica masaadai daraaja aatama Maltara daida taatasai Amo
vaarcuara ismaacada anaasi daivuiitu toomoco. Avaarcu
Alejandaliaifndara divia dai Cocoatai taagidu. '* Dai aayi aatama
Siracuusiana dai ami daraaja vaica tasai. '* Dai abiaadara apiaiimai
aatama davaarai sonuana daida aayi Rejiara. Dai siaadico cacaaga ava
dai gargooquiamadara vustai aavaali, dai gan siaadiqui aayi aatama
Puteoliara. ' Dai ami taa aatama chiaaqui vaavoitudadami tai agai
garvai tasai anmadu daraajana amo Acaldi. Dai gooquiara abiaadara iji
aatama Roomamu. **> Aidasi mai garaaduiii Roomara tasaajimi, vuvaja
dai voiyara garaayi. Dai Apiporara taagidu Amapacara tai ami garaayi
aamoco dai aa garaayi siaaco Vaica Tavernasi taagidu. Taida aAPaavora

alia baigaali taagacai dai siaa duutuli Diuusi. *® Dai aidatasi aayi
Roomara taida agaa taaanadamigada sandaaru taagi amaamaisapicada
amai sandaaru taaanadamigada. Dai Paavora gia dagito sai acovai
oidacana anmadu amo sandaaru ismaacada nuucada.

7 Dai bo vaica tasaicada APaavora ootosi fiiooqui
Abaitaguucacamigada judidiu sai ganampaidana. Dai aidasi casi
ganampagi agai taida APaavora fiiooqui dai potatadai:

—Gifiaadufi, tomasi maitistuma dui aana Ajudidiu vui tomali
garaaqui aaduficaru viituldaragada vui taida ajudidiu vaascara gifitaagi
romamano Jerusaleenara, dai vaama gificai. '® Taida atataaanadami
maitaa tomali Amo soimaascami istuisida gifimuaagi cascada gifidagitua
Aliditadai. ' Damos ajudidiu vui baacoi dai viaacatadai aana
ispotaadagi sai Agaa baitacanaacamigada romamano gifitacacana, tomasi
maiviaa aana istuisida gapiara vuupadagi gifiaaduiii. *° Cascada ganvai
aana sivi dai gannaida ifiagai dai ganaatagida ifiagai. Aana
anvaavoitudai ganapan duucai aamadu vaasi garaadufii judidiu isaaqui
abiaadara Diuusi pocaiti sai ootosa agai Amo caagacara vuviadami dai
vaavoitudai aana vaasi isDiuusi duduaacalda agai coidada cascada vuli
aana idi cadeenacada —astatadai Paavora.

1 Tai agai potatadai:

—Tami maididivai tomali Amo oojai Judeeainidara isgaaagadagi aapi,
tomali Amaadutai garaaduii judidiu ismaacada daivai maacadara
maitaraagidifia tomali Amo istumaasi soimaasi aapi gavui. ?* Caa maata
aatama istomasiaacoga fiooquidina oodami idi utuducada
vaavoidaragai cascada amo imidagai gacaaca aralidi aatama pasiaalidi
aapi —astatadai Ajudidiu.

3 Dai poduucai tudu bai dui istuigaco ganampaidagi. Dai aidasi aayi
istuigaco bai dui agai tai ganampagi mui oodami ami siaaco
gauulifacatadai APaavora. Tai agai fniooqui quiamoco abiaadara
urunoco uucami. Dai aagidi isducatai Diuusi soicai oodami sai
caagacara oidacana Paavora aagidi ismaacada ooja Moseesacaru
aamadu aa Diuusi nifiiooquituldiadamigada dai gomaasicada
ipaliditadai isvaavoituldagi isSuusi arcaagacara vuviadami. ** Dai
AAmoco vaavoitu ismaacada aagidi APaavora dai aa gia maivaavoitu.

%> Dai maiamo tagitoidagai viaacatadai dai iimimi. Taida APaavora
potatadai:

—Aliasi arvaavoi ismaacada aagidi Diuusi hiooquituldiadamigada
Isaia garaaqui aadudicaru. Agai aagidina istumaasi Diuusi Ibaada
aagidifia ismaacada pocaiti:

¢ Imadafi aapi dai potaada aoodami:

Caacamu aapima dai maimaata caacamu.

Naijadamu aapima dai maimaata naijadamu ducami iscuupicagi
gAnvuupuji.

* Maitantagito caa aapima.
Mainaijada alidi aapima tomali maicaaca alidi,
Tomali maiama duucai gantatagitua alidi ifhsaana caagacara
ganvuvaidana.
Ascaiti Diuusi Ibaada Isafa sai potaana. ** Ipalidi aana masmaatacagi
—ascaiti Paavora—, sai sivi baitaqui ismaacada maitarjudidiu viaacamu
isducatai maatiagi isDiuusi caagacara vuvaida alidi agai aapa dai agai
gia caaga gantagito caacamu —ascaiti Paavora.
29 Aidasi potai aAPaavora taida ajudidiu iji dai aipaco ganaatagidimi.
30 Taida aAPaavora anaasi vii gooca uumigi Amo quii rentagidicamiara.
Dai ami miaadagidifia vaascatai sioora daividifia. * Tomali amaadutai
maidaidifia isgaaagiada agai isDiuusi soicai oodami sai caagacara
oidacana dai isSuusi Cristo Arcaagacara vuviadami cascada
maiduaadicuitai gaaagidifia Agai gomaasi.
Mosacaasi.

